“Azərbaycanda   sosial-iqtisadi   siyasət”   fənnindən 
  mühazirələrin   icmalı
FƏNNƏ GİRİŞ
    Dünya iqtisadiyyatının ən dinamik inkişaf edən ölkələrindən biri Azərbaycan Respublikasıdır.Azərbaycanın gələcək sosial-iqtisadi inkişaf prespektivləri bilavasitə ölkədə iqtisadi fəaliyyətin təşkili və idarə edilməsinin səmərəliliyinin yüksəldilməsi problemlərinin həll edilməsindən asılıdır.Bununla əlaqədar son vaxtlar Respublikada sosial-iqtisadi inkişafın təhlil edilməsini və ona mane olan amillərin üzə çıxarılmasının böyük əhəmiyyəti vardır.
     Respulika prezidentimiz İlham Əliyev öz çıxışlarından birində bu fikirləri söyləmişdi:”Bizim siyasətimiz bundan ibarətdir ki, ölkəni moderinləşdirək,ən qabaqcıl texnologiya gətirək,bütün sahələrdə ən qabaqcıl təcrübədən istifadə edək.Ölkənin sosial-iqtisadi inkişafını sü
rətləndirək.Bizim təbii resurslarımız var və onlardan istifadənin yaxşılaşdırılması bizim uğurlu siyasətimizin nəticəsidir.Bundan ötrü bütün sahələrdə sosial-iqtisadi inkişafa yönəldilən uğurlu tədbirlər həyata keçirilməlidir.Dünyada baş verən maliyyə böhranı İEÖ əsaslı təsir göstərsə də Azərbaycana o qədər də təsir göstərə bilməmişdi.Bu Azərbaycanın sərbəst sosial-iqtisadi maliyyə-pul siyasətinin nəticəsidir.Son illər ölkəmiz uğurla inkişaf edir”.
     2010-cu ildə ölkədə istehsal olunmuş ÜDM-in həcmi 5% artaraq 41,6 mlrd manata çatmışdı.İstehsal sahələrinin ÜDM-da xüsusi çəkisi əvvəlki ildəki 62,4%-dan 65,5%-dək artmış,xidmətin payı müvafiq olaraq 29,7%-dən 27,4%-dək azalmışdı.Məhsula və idxala xalis vergilər ÜDM-un 7,1%-i təşkil etmişdi.2010-cu ildə iqtisadi neft sektorunun 1,8% artımı fonunda,qeyri-neft sektorunda əlavə dəyərin 7,9%-lik artımı müşahidə olunmuşdur.Bu dövürdə sənayenin qeyri-neft sektorun əlavə dəyəri 5,9%, tikintidə 20,3%, $xidmətdə isə 7,2%artmışdı.2010-cu ildə sənayedə 21,9 mlrd AZN, yaxud ÜDM-un 52,6%-i  qədər, kənd təsərüfatı və digər sahələrdə 2,2 mlrd , tikintidə 3,1 mlrd, nəqliyyatda 2.5 mlrd, informasiya və rabitədə 788 mln,avtomobilin satışında 2,7 mlrd,sosial və digər xidmət sahələrində isə 4,9 mlrd AZN-lik əlavə dəyər yaradılmışdır.ÜDM-in adambaşına düşən həcmi 3,7% artaraq 4653,1 AZN, 2010-cu ildə pərakəndə əmtəə dövriyyəsinin həcmi 9% artaraq 13,7 mlrd AZN olmuşdur.Dövriyyənin 14,7%-i hüquqi şəxslərin, 45,4% -i hüquqi şəxs yaratmadan fəaliyyət göstərən fərdi sahibkarların, 39,9%-i yarmarka və bazarlarda fəaliyyət göstərən fiziki şəxslərin hesabına formalaşmışdır.Ötən ilin 11 ayı ərzində Azərbaycanda qeydiyyatda olan hüquqi və fiziki şəxslər 145 ölkənin tərəfdaşları vasitəsilə 25,1 mlrd manat idxal-ixrac əməliyyatları aparmışdır.Xarici ticarət dövriyyəsinin 19,4 mlrd $ Azərbaycandan ixrac olunmuş, 5,7 mlrd $ isə idxal olunmuş məhsullar təşkil etmişdir.Xarici ticarət əməliyyatlarının dövriyyəsi 13,7 mlrd $ müsbət xarici ticarət  saldosu ilə tamamlanmışdır. Xarici ticarət əməliyyatlarının ¾ İtaliya,Fransa,İsrail,Rusiya,ABŞ,Ukrayna,Türkiyə,Çin, Xorvatiya,İndoneziya,Malaziya və Almaniya ilə aparılmışdır.         
     Ölkə iqtisadiyyatının başqa sahələri ilə yanaşı tikinti də inkişaf edir. 2010-cu ildə bütün maliyyə mənbələrində əsas kapitala 9,7 mlrd AZN əvvəlkindən 21,2% çox yönəldilmişdir,onun 6,4 mlrd AZN-i tikinti quraşdırma işlərində istifadə edilmişdir.Əsas kapitala yənələn vəsaitin ¾ hissəsi daxili mənbələr hesabına olmuşdur.Sərf olunmuş sərmayenin 48,6% məhsul istehsalı, 51,4%-i xidmət sahə obyektlərinə yönəlmişdir.
Mövzu: 1. Azərbaycanda sürətli və davamlı inkişaf siyasəti
1. Neft-qaz resursları sosial-iqtisadi inkişafın əsası kimi
   Qloballaşma prosesinin daha sürətli xarakter aldığı yeni əsrdə dünnya dövlətləri qarşısında həlli getdikcə daha böyük aktuallıq kəsb edən məsələlərdən biri də etibarlı enerji təhlükəsizliyinin təmin olunmasıdır. Məhz bu səbəbdəndir ki, enerji siyasətinin konsepsiyasının hazırlanması və onun həyata keçirilmə strategiyasına verilən xüsusi diqqət son illərdə daim yüksələn xətt üzrə inkişaf etməkdədir. Bu məsələ enerji ehtiyatları ilə kifayət qıdır zəngin olan ölkələr üçün də olduqca aktual xarakter daşıyır və böyük əhəmiyyətə malikdir. Çünki dünyanın real mənzərəsi göstərir ki, enerji ehtiyatları ilə zəngin ölkələrin heç də hamısı bu resurslarini uğurla, inkişafa xidmət edən formada realizasiya edə bilmirlər. Halbuki enerji ehtiyatlarından, iqtisadiyyatın enerji sektorundan səmərəli şəkildə faydalanılacağı təqdirdə, ölkəni davamlı və sabit inkişaf yoluna çıxarmaq, onu qüdrətli bir dövlət halına gətirmək mümkündür. Bu konteksdə istər regonal, istərsə də qlobal miqyasda dövrün ən real nümunələrindən biri qismində müasir Azərbaycan çıxış edir.
   Yanacaq-enerji komleksi ölkə iqtisadiyyatında həmişə vacib rol oynayıb. Azərbaycan müstəqillik əldə etdikdən sonra bu komleksin rolu daha da arıb və buna əsas səbəb ölkəmizin həm enerji resursları ilə zəngin olması, həm də müvafiq hasilat, istehsal vasitələrinin hələ SSRİ dönəmində respublikada təşəkkül tapması idi. Keçid dövründəmilli iqtisadiyyatda yaşanan böhran neft hasilatında ciddi azalmalara gətirib çıxardı. Neft sənayesi sahəsində özünü göstərən tənəzzül prosesi nəticəsində bu sahədə çalışanların sosial-iqtisadi vəziyyəti xeyli ağırlaşmış, hasilatın azalması fonunda isə ümumi iqtisadiyyatda böhran daha da dərinləşmişdi. Araşdırmalar göstərir ki, 1990-cı ildə respublikada 12 milyon 513 min ton neft hasil olunmuşdursa, 1992-1993-cü illərdəbu göstərici 9 milyon 563 min tona düşmüş, “qara qızıl” hasilatı 21.2, mavi qaz hasilatı isə 36% azalmışdı. Müvafiq olaraq neft məhsulları və avadanlıqlarının istehsalı sahəsində də tənəzzül dərinləşmiş, uzun illər ərzində formalaşdırırlmış hasilat və emal sənayesi qısa müddətdə yararsızhala salınmış, onların əmlakları dağıdılaraq talan edilmişdi.
   Belə bir çətin və həlledici dövrdə xalqın istək və tələbi ilə hakimiyyətə qayıdan ulu öndər Heydər Əliyev müəllifi olduğu yeni neft strategiyasını ərsəyə gətirməklə Azərbaycanı nəinki hərtərəfli sürətli inkişaf yoluna çıxardı, eyni zamanda, onu reginun liderinə və beynəlxalq hüquq müstəvisində müstəqil mövqeyə malik nüfuzlu subyektə çevirdi. Siysət və iqtisadiyyatın bir-birini tamamladığını bəyan edən ulu öndər “Neft Azərbaycan xalqının milli sərvətidir” prinsipini əldə rəhbər tutaraq ölkənin yeni enerji konsepsiyasını da məhz bu əsasda formalaşdırdı. “Qara qızılın” hasilatı, emalı və nəqli milli iqtisadiyyatın qurulmasında da fundamental rol oynamağa başladı. Ötən əsrin 90-cı illərinin əvvəllərində ölkənin üzləşdiyi sosial-iqtisadi və ictimai-siyasi böhranın aradan qaldırırlmasında neft-qaz hasilatının, emalının, dünya bazarlarına çıxarılmasının, ümumiyyətlə, enerji sektorunun oynaya biləcəyi rol da ümummilli lider tərəfindən kifayət qədər uzaq görənliklə və düzgün formada qiymətləndirildi. Sabit şəraitdə iqtisadi artıma və ölkə əhalisinin həyat səviyyəsinin yüksəlməsinə nail olunması məqsədilə Azərbaycanın enerji potensialından səmərəli formada istifadə edilməsi istiqamətində mühüm addımlar atan Heydər Əliyev bununla ölkəni yeni tərəqqi mərhələsinə çıxardı.
2.Sovetlər dövründə Azərbaycanın neft sənayesinin vəziyyəti
   1993-cü ildə yenidən hakimiyyətə qayıtdıqdan sonra ulu öndər dağılmış iqtisadiyyatın bərpası, ölkənin inkişaf yoluna çıxarılması üçün əsas təkanverici mexanizm rolunu oynayacaq yeganə sahənin neft təsərrüfatı və neft ehtiyatları olduğunu aydın görürdü. 1969-cu ildən başlayaraq Azərbaycan xalq təsərrüfatının bütün sahələri kimi neft və qaz sənayesi də yüksək dinamik inkişaf mərhələsinə qədəm qoymuşdur. Heydər Əliyevin təşəbbüsü və böyük səyi nəticəsində neft sənyesinin inkişafına təkan verən yeni infrastruktur formalaşdırıldı. Bu məqsədlə 1970-1980-ci illərdə ölkəyə 75 növdə 400-dən çox ağır yükqaldıran kran gəmisi, boruçəkən gəmilər, seysmik, sərnişin və digər gəmi növləri gətirildi. Xəzərdə ilk dəfə olaraq 2500 ton gücündə “Azərbaycan” kranı, “Xəzər” tipli özüqalxan qurğular quraşdırıldı, sonralar isə dənizin 200 m etr dərinliyindəki sahələrdə işləməyə imkan verən “Şelf”tipli yarımdalma üzən qazma qurğularının alınması nəticəsində dənizin daha dərin sahələrində zəngin neft və qaz yataqlarının kəşf olunmasına imkan yarandı. Nəticədə 60-cı illərin sonu ilə müqayisədə yeni 8 neft və qaz yataqları kəşf edildi, neft ehtiyatları iki , qaz ehtiyatları isə üç dəfə artırıldı. 1975-ci ildə neft və qazın ümumi hasilatı şərti yanacaq kimi 27.1 milyon tona çatdırıldı. Ötən əsrin 80-ci illərində üzən qazma qurğularının sayı 11-ə çatdı və onlardan istifadə nəticəsində indi Azərbaycan neftinin əsas hissəsini təşkil edən dənizin 80-350 metr dərinlikdə yatan zəngin neft ehtiyatlarına malik olan yataqlar, o cümlədən “Azəri-Çıraq-Günəşli” və başqaları kəşf olundu. O dövürdə Heydər Əliyevin təşəbbüsü və rəhbərliyi ilə ilk dəfə olaraq Azərbaycanda neft emalı üçün xüsusi proqram hazırlanaraq həyata keçirilməyə başlandı. Həmin proqrama əsasən, yeni texnika və texnologiyaya malik zavodlar yaradıldı, təzə qurğular inşa olundu, neft ayırma zavodlarının yenidən qurulması prosesinə start verildi.
   Ulu öndərin rəhbərliyi altında “Azərbaycanda neftayırma sənayesinin yenidən qurulması” planı nəzərdə tutulan mərhələlərlə icra olunduqca, bu sahədə başlanan keyfiyyət dəyişiklikləri daha geniş miqyas almağa başlandı. Yenidən qurulan neft sənayesi Azərbaycanın müstəqillik dövründə enerji sektorunun inkişaf etdirilməsində əsas baza rolunu oynadı. Məsələn, 1976-cı ildə “ELOU-AVT-6”, 1980-ci ildə “Katalitik Riforminq”, 1986-cı ildə “Neftin kokslaşdırılması”, 1993-cü ildə “Katalitik krekinq” qurğularının inşası, hələ sovet hakimiyyəti illərində onun rəhbərliyi ilə respublikamızda görülən digər işlər, yaradılan möhkəm təməl bu gun müstəqil Azərbaycanda dünya standartlarına uyğun neft sənayesinin formalaşmasına imkan yaratdı. Sovet hakimiyyəti illərində Heydər Əliyevin neft sənayesinin inkişafına verdiyi ən böyük töhfələrdən biri Dərin Dəniz Özülləri Zavodunun məhz Azərbaycanda inşası oldu. Azərbaycanda neft hasilatının artması, daha dərin qatlarda “qar qızıl”ın çıxarılmasına imkan verən yeni texnologiyaların hazırlanması, yeni iş yerlərinin yaradılması və digər bu kimi mühüm parametrlər baxımından Heydər Əliyev Dərin Dəniz Özülləri Zavodunun Azərbaycanda tikilməsi üçün Moskvadan müvafiq icazənin alınmasına nail oldu. Zavodun inşasına o zaman 450 milyon ABŞ dolları ayrıldı və tikinti 1978-ci ildə başlandı, 11 il sonra Dərin Dəniz Özülləri Zavodu istismara verildi. Görülən bütün bu nəhəng işlər Azərbaycan müstəqillik qazandıqdan sonra onun iqtisadi inkişafında əvəzsiz rol oynadı.
3.Heydər Əliyevin enerji resursları siyasəti
   Azərbaycanda ikinci dəfə dövlət müstəqilliyini əldə etdikdən sonra idarəçilikdə yol verilən nöqsanlar neft, enerji amilindən ölkənin inkişafı naminə istifadə olunmasına imkan vermədi. SSRİ-nin keçmiş respublikaları ilə Azərbaycan arasında iqtisadi əlaqələrin qırılması, respublika ərazisində qeyri-sabitliyin mövcud olması, maliyyə və texniki təchizatın sıfra enməsi neft və qaz sənayesini ağır böhran vəziyyətinə salmışdı. Bütün bu çətinliklər maliyyə, texniki və digər problemlər aşkar edilmiş “Azəri-Çıraq-Günəşli” kimi neft yataqlarının işlənməsinə imkan vermirdi.
    Yalnız Heydər Əliyevin sayəsində bir sosial-iqtisadi formasiyadan digərinə keçid prosesində ölkənin inkişafa xidmət edən yeni enerji siyasəti işlənib hazırlandı. Bu siyasət Azərbaycanın ümumi tərəqqisində, o cümlədən iqtisadi inkişafında lokomotiv rolunu oynamaqla yanaşı, ölkənin milli maraqlarının müdafiəsini də özündə ehtiva edirdi. Yeni enerji siyasətinin reallaşması, dağılmış iqtisadiyyatı yenidən dirçəltmək və onu inkişaf relsinə salmaq üçün isə ilk növbədə, neft sənayesini böhrandan çıxarmaq lazım idi. Həmin dövrdə Azərbaycan üçün yalnız iki variant mövcud idi: ya bir neçə il bu sahədə heç bir iş görməyərək ölkənin maliyyə-iqtisadi vəziyyətinin əlverişli olmasını gözləmək, ya da xarici neft şirkətləri ilə işbirliyi qurmaq. Birinci yol uzun zaman tələb edirdi və xalqın üzləşdiyi məhrumiyyətlərin uzun müddətli olmasını şərtləndirirdi. Digər tərəfdən, bu yol neft sənayesinin inkişafdan qalması demək idi. Vəziyyəti real qiymətləndirən ulu öndər həm Azərbaycanı sürətli inkişaf yoluna çıxarmaq, ölkəyə investisiya axınını təmin etmək, enerji ehtiyatlarından vaxtında səmərəli istifadəyə nail olmaq üçün xarici şirkətlərlə milli maraqların təmin edilməsi ilə yeni əməkdaşlığın başlanmasına qərar verdi. Yeni neft strategiyasının həyata keçirilməsi fonunda Heydər Əliyevin sərəncamı ilə “Azəri-Çıraq-Günəşli” (dərin sulu hissəsi) yataqlarının işlənməsi üzrə xarici şirkətlərlə danışıqlara başlandı.
    Azərbaycanın yeni tarixində ən böyük neft sazişi kimi dəyərləndirilən “Əsrin müqaviləsi”nin imzalanması zamanı ölkənin milli mənafeləri, maraqları təmin edild. Əsrin müqaviləsindən danışarkən Heydər Əliyevin 1994-cü il fevralın 4-də “Azərbaycanda dəniz neft və qaz yataqlarının işlənməsinin sürətlənməsi haqqında” verdiyi sərəncam xüsusilə qeyd olunmalıdır. Çünki məhz həmin sənəd dünyanın aparıcı neft-qaz şirkətləri ilə həyata keçirilən danışıqların əsasını təşkil edirdi. Bu danışıqlar isə həmin dövr üçün xarakterik olan daxili və geosiyasi faktorlar üzündən elə də asan getmirdi. Hətta “Əsrin müqaviləsi”nin imzalanması üçün rəsmi Bakının o zaman bəzi Qərb dövlətləri ilə apardığı danışıqların uğurla nəticələnəcəyinə şübhə ilə yanaşanlar da az deyildi. Cəbhə bögısində atəşkəs rejiminin kövrək olduğu, dövlət idarəetmə mexanizmlərinin hələ tam oturuşmadığı, bəzi qonşu dövlətlərlə münasibətlərdə ciddi psixoloji-siyasi gərginliyin hökm sürdüyü, Xəzərin hüquqi statusu ilə bağlı mübahisələrin kəskinləşdiyi bir vaxtda “Əsrin müqaviləsi”nin imzalanması bir çoxlarına inandırıcı görünmürdü. Qərb şirkətlərinin Xəzərlə  bağlı hansısa layihənin gerçəkləşməsində iştirakı təkcə iqtisadi deyil, həm də strateji-siyasi məsələ kimi nəzərdən keçirilirdi. Azərbaycana kənar təzyiqlərin getdikcə artması fonunda bu danışıqları davam etdirmək ölkə iqtidarından ciddi siyasi iradə, əəzmkarlıq tələb edirdi. Lakin prinsipial xarakterə malik ümummilli liderkənar maneələri mətinliklə dəf etdi və Qərbin aparıcı şirkətlərini bu müqavilənin perspektivinə inandıra bildi.
   Azərbaycan üçün bu müqavilənin imzalanması, ilk növbədə, iqtisadi inkişafın əsasını qoymaq, iqtisadi müstəqilliyi bərpa etmək baxımından böyük əhəmiyyət kəsb edirdi. Digər tərəfdən, müqavilənin reallaşdırılması ilə Azərbaycan ölkəyə xarici investisiya axınını təmin etmiş, Xəzəri isə birinci olaraq beynəlxalq əməkdaşlıq mərkəzinə çevirmiş olacaqdı. Lakin sözügüdən müqavilənin Azərbaycana qazandıracağı dividendlər təkcə qeyd olunanlarla yekunlaşmırdı. “Əsrin müqaviləsi” Azərbaycana həm də yeni yexnologiyaların gəlməsi demək idi və bu olduqca vacib xarakter daşıyırdı. Çünki 1993-cü ildə nefttəsərrüfatı tamamilə dağılmış, avadanlıqlar köhnəlmiş, platformalar və astakadaların bir çoxunu dəniz yuyub aparmış, qalanların əksəriyyəti paslanmışdı. Hər şeyi yeniləmək lazım idi, o vaxtlar isə Azərbaycanın buna maddi imkanı çatmırdı. Digər tərəfdən, o da danılmaz reallıq idi ki, həmin dövrdə Azərbaycan xarici neft şirkətlərinin istifadə etdiyi texnologiyalara malik deyildi. Bununla yanaşı Azərbaycan onu da nəzərə alırdı ki, yeni neft quyularının qazılması zamanı Xəzərin ətraf mühitini qorumalı, dənizdə hərhansı ciddi ekoloji problemlərin yaranmasına yol verməməlidir. Bütün bunlar üçün həmin dövrdə Azərbaycana xarici şirkətlərin əlində olan kapital və texnologiyalar lazım idi. Həmin kapital və texnologiyaları isə Azərbaycana “Əsrin müqaviləsi” gətirəcəkdi.
   Ulu öndər 1993-cü il iyun ayının 18-də ABŞ-ın aparıcı mətbu orqanlarından biri olan “Çikaqo Tribun” qəzetinə verdiyi müsahibədə bununla bağlı bildirirdi: “Başa düşürəm ki, Azərbaycana cəlb olunmuş neft şirkətlərinin öz maraqları var. Bu, tamamilə təbii məsələdir. Ancaq eyni zamanda, biz də ölkəmizin maraqlarını neft şirkətlərinin mənafelərindən yüksək tutmalıyıq”.
   Belə durumda ümümmilli liderin səyi nəticəsində ölkə daxilində möhkəm təməllərə əsaslanan siyasi sabitliyin bərqərar olması, qanunçuluğun gücləndirilməsi, xarici sərmayələrə dövlət təminatının verilməsi, Azərbaycanın yeni neft strategiyasının hazırlanması və həyata keçirilməsi üçün də möhkəm zəmin yarandı. Xarici neft-qaz şirkətlərinin Azərbaycana baxışı dəyişməyə başladı ki, bu da onların ölkəmizdə profilləri üzrə sahələrə investisiya yatırımlarını əhəmiyyətli dərəcədə stimullaşdırır və “Əsrin müqaviləsi”nə yeni bir yol açılırdı.

Mövzu  2 . Neft strategiyasının hazırlanmasının əhəmiyyəti.
 1.”Əsrin neft müqaviləsi”nin məzmunu.         
      Bu dövrdə xarici neft şirkətlərinin Azərbaycana gəlişini təmin etmək üçün həllini gözləyən daha bir vacib məsələ beynəlxalq səviyyədə danışıqlar aparmaq bacarığında olan, neft sahəsində ölkəmizlə əməkdaşlığın perspektivinə xarici şirkətləri inandıra bilən, eyni zamanda ölkənin mənafelərini daim ön planda tutmağı bacaran professional şəxslərin bu işə cəlb edilməsi ilə bağlı idi.
     Azərbaycan Dövlət Neft Şirkətinin vitse-prezidenti cənab İlham Əliyev danışıqlar prosesində fəal iştirak etməklə yanaşı, yeni neft strategiyasının hazırlanmasının, uğurla həyata keçirilməsinin ən aparıcı iştirakçılarından oldu və beləliklə də xarici şirkətlərlə uzun sürən danışıqların müvəffəqiyyətlə yekunlaşmasında misilsiz xidmətlər göstərdi. Bəzi transmilli neft şirkətləri Azərbaycanın düşdüyü çətin durumdan istifadə edərək neft müqavilələrini özlərinin xeyrinə olan qaydada imzalamağa çalışır, ölkə üçün qəbuledilməz şərtlər irəli sürürdülər. Cənab İlham Əliyevin üzərinə bütün bu çətinliklərin öhdəsindən gəlmək, neft müqavilələrində Azərbaycanın milli mənafelərinin maksimum səviyyədə qorunmasına nail olmaq kimi tarixi missiya düşmüşdü.
      Danışıqlarda İlham Əliyev öz diplomatik bacarığını yüksək səviyyədə nümayiş etdirdi, özünə, ümumilikdə Azərbaycana qarşı böyük inam və etimad formalaşdırmağa nail oldu. Həmçinin  danışıqlar prosesinin bir o qədər də asan olmadığı üzə çıxdı.
      Bu dövrdə çoxsaylı mübahisəli məsələlərin meydana çıxmasının səbəblərindən biri də bəzi kənar qüvvələrin hadisələrin gedişinə müdaxiləsi nəticəsində Xəzərin hüquqi  statusunun öz həllini tapmadığı dövrə qədər Azərbaycanın xarici şirkətlərlə heç bir müqavilə imzalamasının mümkünsüzlüyünə dair məsələnin gündəmə gətirilməsi idi.
      Bəzən böhran anları və müəyyən şərtlərin qəbuledilməzliyi ucbatından danışıqların  dayandırılma məqamı qaçılmaz olurdu. Həmin anları cənab İlham  Əliyev belə xatırlayır:” Biz xarici şirkətlərə deyirdik: siz ayrı-ayrı şirkətlərin maraqlarını müdafiə edirsiniz. Biz isə ölkənin və Azərbaycan xalqının maraqlarını müdafiə edirik. Əgər siz səhvə yol versəniz, bu, sizin şirkətin yalnız bir layihəsində  öz əksini tapacaq, əgər biz səhv etsək, bu səhv Azərbaycan xalqının mənafeyinə xələl gətirəcəkdir. Başqa sözlə, biz heç cür heç bir səhvə yol verə bilmərik”.
      Azərbaycanın üzərinə götürdüyü bütün öhdəliklərə əməl edəcəyinə də transmili neft şirkətlərini inandıra bilən cənab İlham Əliyev müqavilənin reallaşması zamanı yarana biləcək hər hansı narazılığın həllinin məsuliyyətini ölkəmizin öz üzərinə götürdüyünü də bildirərək, bununla da həmin dövr üçün kifayət qədər riskli, ancaq cəsarətli sayılan, zərurətdən doğan bir addım atdı. Zaman isə bu riskin nə dərəcədə doğru olduğunu və ölkəmizin sonrakı inkişafında əvəzsiz əhəmiyyətə malik olduğunu əyani şəkildə sübuta yetirdi.
     “Əsrin müqaviləsi”nin reallaşması istiqamətində növbəti mühüm addım 1994-cü il sentyabrın 14-də Heydər Əliyev tərəfindən verilən fərman oldu. Müqavilənin imzalanmasının hüquqi əsaslarını müəyyənləşdirən fərmanda xarici şirkətlərlə imzalanacaq saziş layihəsi müsbət qiymətləndirilir, Azərbaycanın belə bir layihəyə imza atmasının əhəmiyyəti önə çəkilirdi.  Həmin saziş layihəsində isə yataqların işlənməsi üçün tələb olunan investisiyaların 80 faizinin ARDNŞ və müqaviləni imzalayacaq konsorsium şirkətləri tərəfindən qoyulacağı göstərilmişdi. Lahiyə sazişin qüvvəyə minməsindən sonra ilk neftin 18 ay ərzində çıxarılmasını nəzərdə tuturdu. İmzalanacaq müqavilədə əsas yataqlarda neft hasilatına 48 ay ərzindən gec olmamaq şərtilə başlanması da ümdə prinsiplərdən biri kimi öz əksini tapmışdı. Sənəddə, həmçinin, Azərbaycan neftinin dünya bazarına səmərəli yolla çıxarılmasını təmin edən neft kəmərinin tikintisinə 54 ay ərzində start verilməsi nəzərdə tutulmuşdu.Bundan başqa, neftlə birgə çıxan və ehtiyatları 55 milyard kubmetr həcmində dəyərləndirilən səmt qazının da Azərbaycana verilməsi müqavilədə dəqiq şəkildə göstərilmişdi. Sazişin əhatə etdiyi 90 milyard kubmetr həcmində ehtiyatlara malik qaz yataqlarının istismarı hüququ da məhz Azərbaycana verilmişdi.
     Aparılan gərgin  işlər sayəsində nəhayət 1994-cü il sentyabrın 20-də Bakıda “Gülüstan”  sarayında Xəzərin Azərbaycan sektorundakı “Azəri-Çıraq-Günəşli” yataqlarının dərin su qatlarındakı neftin birgə işləməsi haqqında “məhsulun pay bölgüsü”  tipli müqavilə imzalandı. Müqavilə öz tarixi, siyasi və beynəlxalq  əhəmiyyətinə görə “Əsrin müqaviləsi”  adlandı, təxminən 400 səhifə həcmində və 4 dildə öz əksini tapdı. “Əsrin müqaviləsi”ndə dünyanın 8 ölkəsinin (Azərbaycan, ABŞ, Böyük Britaniya, Rusiya, Türkiyə, Norveç, Yaponiya və Səudiyyə Ərəbistanı) 13 ən böyük şirkəti (“Amoko”, BP, “MakDermott”, “Yunokal”, ARDNŞ, “LUKoyl”, “Statoyl”, “Ekson”,  “Türkiyə Petrolları”, “Penzoyl”, “İtoçu”, “Remko”, “Delta”) iştirak etdi. Bununla da “Yeni neft strategiyası”  və doktrinası uğurla həyata keçirilməyə başladı. “Əsrin müqaviləsi”  Azərbaycan Respublikasının Milli Məclisi tərəfindən təsdiq edildi və 12 dekabr 1994-cü ildə qüvvəyə mindi.
      “Əsrin müqaviləsi”nin ilk günlərindən başlayaraq Azərbaycan Beynəlxalq Əməliyyat Şirkəti yaradıldı və təsdiq olunmuş  vahid proqram üzrə ARDNŞ ilə birgə işlərə başlandı. Bu saziş sonradan dünyanın 19 ölkəsinin 41 neft şirkəti ilə  30-dək sazişin imzalanması üçün  yol açdı. “Əsrin müqaviləsi” həm karbohidrogen ehtiyatların miqdarına, həm də qoyulan sərmayelərin  həcminə görə dünyada bağlanan ən iri sazişlər siyahısına daxil oldu. İmzalanmış neft sazişləri üzrə Azərbaycanın neft sənayesini inkişafı üçün milyardlarla dollar həcmində sərmaye ölkəyə gəldi və gəlməkdədir.
     Azərbaycan suveren dövlət olaraq “Əsrin müqaviləsi” kimi möhtəşəm bir layihəyə imza atmasını həzm edə bilməyən və ölkəmizin müstəqil mövqe sərgiləməsinə qarşı çıxan qüvvələr ilk əvvəllər bunun əleyhinə ciddi fəaliyyətə keçdilər. 1994-cü il sentyabrın 12-də Rusiya Xarici İşlər Nazirliyinin Bakıya ünvanladığı etiraz notasında açıq qeyd edilirdi ki, Xəzərə dair birtərəfli hərəkətlər qeyri-qanunidir və  Rusiya Federasiyası tərəfindən tanınmayacaq. “Əsrin müqaviləsi”nin xalqın milli mənafelərinə uyğun tərzdə icrası uğurla reallaşdı, sözügedən saziş Azərbaycanın çiçəklənməsində əvəzsiz rol oynadı və oynamaqdadır.
      “Əsrin müqaviləsi”ndən əldə edilən gəlirin 80 faizini 30 il ərzində Azərbaycan, 20 faizini isə iştirakçı şirkətlər alacaq. İmzalanan PSA(hasilatın pay bölgüsü) müqavilələrinin şərtlərinə uyğun olaraq artıq Azərbaycan neft gəlirlərinin 80 faizini əldə edir. Burada daha bir incə məqama da xüsusi diqqət yetirilməlidir. Belə ki, “Əsrin müqaviləsi”nin ən müsbət məqamlarından biri o olub ki, Azərbaycan müqavilə çərçivəsində yataqların işlənməsinə bir qəpik də pul qoymayıb. Artıq 17 il keçib və Azərbaycan bu müqavilənin həyata keçirilməsi üçün heç bir maliyyə xərci çəkmir, əksinə, qeyd olunduğu kimi, indi neft satışından böyük həcimdə gəlirlər əldə edir.
     İlham Əliyev  bütün danışıqlara rəhbərlik edib, xarici neft şirkətləri ilə gələcək fəaliyyət konsepsiyasını, coğrafi və siyasi  tərafdaşlıq konsepsiyası hazırlayıb. Bu, həm də proseslərə yeni yanaşma tərzi ilə müşayiət olunurdu. Yəni əgər əvvəllər Azərbaycan xarici şirkətləri sadəcə ölkəyə dəvət edirdisə, sonradan daha tələbkar mövqedən çıxış etməyə başladı, tərəfdaşlığın iqtisadiyyatla yanaşı, siyasi coğrafiyasını da genişləndirdi. Bütün bunların həyata keçirilməsinə isə cənab İlham Əliyev olduqca böyük töhfə verdi.Onun sayəsində dünyanın 15-dən çox ən iri ölkəsi və 33 məşhur neft-qaz hasilatı şirkəti yataqların işləməsinə cəlb olundu.
2.Yeni neft strategiyasının sosial-iqtisadi nəticələri.
     “Əsrin müqaviləsi”nin imzalanması ilə Azərbaycan MDB məkanında Qərbin iri neft şirkətləri ilə böyük miqyasda saziş imzalayan ilk dövlət olmaqla, Xəzər dənizində beynəlxalq əməkdaşlığın nümunəvi xarakter daşıdığı dünya səviyyəsində ən yüksək dairələrdən etiraf olundu. 
     “Yeni neft strategiyası”  Azərbaycanın neft-qaz layihələrinə beynəlxalq neft korporasiyalarının, bütövlükdə xarici işgüzar dairələrin, iri investisiyaların cəlb edilməsi hesabına dünyanın enerji daşıyıcıları bazarına sürətlə çıxışını təmin etdi. Bu sazişlərin nəticəsi olaraq Azərbaycanın neft-qaz sənayesinə milyardlarla ABŞ dolları həcmində sərmaye qoyuldu, ölkə neftinin dünya bazarına sərbəst və sürətli çıxışını təmin etmək üçün ixrac boru kəmərləri sistemi yaradıldı. Sözügeden müqavilə respublikamızın dövlət müstəqilliyinin mühüm təminatına çevirməklə, azad iqtisadi mexanizmlərin tətbiqini və dünya iqtisadiyyatına dinamik inteqrasiyasını təmin etdi.
      Azərbaycanın milli sərvəti olan neftdən gələn gəlirlərin gələcək nəsillər üçün toplanaraq artırılması, bu gəlirlərdən ölkəmizin cari sosial ehtiyaclarını, iqtisadi tərəqqi və inkişaf tələblərini nəzərə almaqla bugünkü nəsillər üçün istifadə edilməsi prosesi uğurla reallaşdı və reallaşmaqdadır. Ümummilli liderin müəllifi olduğu yeni neft strategiysının həyata keçirilməsinin nailiyyətlərindən biri kimi Qərbin qabaqcıl texnika-texnologiyasının Azərbaycana gətirilməsi təmin olundu. Xüsusilə tikintidə və yataqların işlənməsində, qazmada və istismarda tətbiq olunan yeni texnika, texnologiya və avadanlıqlar neft sənayesinə pozitiv təsir göstərdi.
      Heydər Əliyev o dövrün böhranlı sosial-iqtisadi şəraitində növbəti dəfə böyük siyasi iradə, dəqiq iqtisadi hesablama və müdriklik nümayiş etdirərək müstəqil Azərbaycanın yeni neft strategiyasını irəli sürməklə ölkənin digər sahələrində sürətli inkişafın yanaşmasını təmin etdi. Ulu öndər böyük uzaqgörənliklə əvəzsiz təbii sərvətimiz olan neftin ölkənin iqtisadi inkişafındakı rolunu düzgün müəyyənləşdirdi:”Azərbaycan dövləti 1994-cü ildən özünün yeni neft strategiyasını həyata keçirməyə başlayır. Bu strategiyanın əsas mənası, mahiyyəti və prinsipləri ölkənin ölkənin təbii sərvətlərindən, o cümlədən neft və qaz yataqlarından Azərbaycan xalqının rifahı naminə daha səmərəli istifadə etməkdən ibarətdir”.
     “Əsrin müqaviləsi” həm də Heydər Əliyevin daha bir xidmətinin parlaq şəkildə üzə çıxmasına səbəb oldu.Belə ki, vaxtilə-1970-ci illərdə Heydər Əliyev tərəfindən göstərilən təşəbbüslər nəticəsində yaradılmış infrastruktur kontraktın sürətlə icra olunmasına xidmət göstərdi. Əgər vaxtilə Heydər Əliyev Azərbaycana rəhbərlik etdiyi birinci dövrdə dərin özüllər zavodu tikilməsəydi, müqavilənin icrası çox yubana bilərdi. Lakin Heydər Əliyevin xidmətləri sayəsində tarixdə ilk dəfə olaraq belə böyük, nəhəng investisiya qoyuluşunu tələb edən müqavilənin imzalanmasından ilkin neftin hasilatına qədər 3 ildən də az vaxt keçdi.
      Azərbaycan 2006-cı ildə 32 milyon ton neft çıxarmışdırsa, 2009-cu ildə 50 milyon tondan artıq, 2010-cu ildə isə 51 milyon ton neft hasil etdi. Sözügedən müqavilə Azərbaycanın bugününü yaratdı, gələcəyimizi müəyyən etdi. Paytaxt Bakının, ölkənin regionlarının, bütünlükdə Azrbaycanın gözəlləşməsini, iri sosial layihələrin reallaşmasını təmin etdi, həm müasirlərimiz, həm də gələcək nəsillərimiz üçün Neft Fondu  formalaşdı.
     Əgər 1994-cü ildə Azərbaycanın valyuta ehtiyatları yox idisə, 2010-cu ilin yekunlarına əsasən həmin ehtiyatların miqdarı 30 milyard dolları keçir. Cari ilin ilk yarısı üçün bu məbləğ 38 milyard dollara çatıb. Ən pessimist hesablamalar göstərir ki, təkcə bu müqavilə çərçivəsində Neft Fonduna 200 milyard dollar daxil olacaq. Ancaq bu məbləğin daha böyük rəqəmlərlə ifadə olunacağı və hətta 400 milyard dollara çatacağı da istisna olunmur. Həmçinin  Azərbaycan xarici şirkətlərin investisiyası və yerli kapital hesabına yeni-yeni boru kəmərləri, platformalar, yeraltı anbarlar, qazma qurğuları, “Səngəçal” kimi nəhəng neft terminalı qazanıb. Eləcə də məhz “Əsrin müqaviləsi” Azərbaycanda yeni-yeni yolların, xəstəxanaların, stadionların, mehmanxaların, digər sosial obyektlərin inşasına, insanların maddi rifah halının yüksəlməsinə təkan verib.
     Azərbaycanın artıq Xəzərdə və digər bölgələrdə neft kəşfiyyatı aparması, yeni texnologiyalar tətbiq etməsi üçün daha xarici şirkətlərə ehtiyacı yoxdur. Bütün bunları etmək üçün Azərbaycanın lazımı  imkanları və kapitalı, kadrları var. Ən əəsası isə, ölkəmiz hələ bundan sonra da dünya miqyasında neft ehtiyatlarına malik əsas dövlətlərdən biri kimi qalmaqda davam edecək. Təxmini hesablamalar göstərir ki, ən pis halda Azərbaycanın neft ehtiyatları bundan sonra 100 ilə bəs edəcək. Lakin yeni kəşfiyyat hesabına bu ehtiyatın sonrakı istifadə müddətinin 200 ilə çatacağı da istisna olunmur. Beləliklə, Heydər Əliyevin müəllifi olduğu neft strategiyası bu gün müstəqil dövlət kimi Azərbaycanın  öz milli sərvətinin sahibi olmasının, iqtisadiyyatımızın dünya iqtisadiyyatına inteqrasiyasının, ölkəmizin 90-cı illərin əvvəlində başlanmış siyasi, iqtisadi və sosial böhranlardan çıxaraq dirçəlməsinin və ən əsası, XXI əsrdə yüksək inkişaf etmiş, möhkəm, demokratik Azərbaycan dövlətinin yaranmasının rəmzinə çevrildi.    
Movzu 3:Dovlət Neft Fondu və onun ölkənin sosial-iqtisadi inkişafında rolu	
	“Neft Fondunun yaradılması neft strategiyamızın vacib elementlərindən biri olmuşdur. Neftin satışından gəlirlər əldə etməyə başladıqdan dərhal sonra Neft Fondu təsis edilmişdir. Fond çox müasir və şəffaf quruluşa malikdir və onun fəaliyyəti və gəlirləri haqqında məlumatlar müntəzəm olaraq dərc edilir. Bu, çox vacib bir məsələdir, belə ki, uğur qazanmaq, ölkəni inkişaf etdirmək və gəlirlərdən lazımi qaydada istifadə etmək üçün maksimum dərəcədə şəffaflığın təmin edilməsi zəruridir.”
										        İlham Əliyev
1.Neft gəlirləri xalqın rifahına xidmət edir
	Dünya təcrübəsi göstərir ki, neft və qazla zəngin ölkələrin heç də hamısı bu ehtiyatları səmərəli istifadəyə və inkişafa yönəltmək iqtidarında deyil. Bu səbəbdən təsadüfi deyil ki, enerji ehtiyatları ilə zəngin ökələrin bu resurslardan istifadə səmərəliliyi üzrə əmsalı fərqli göstəricilərə malikdir. Ölkəmizdə bu sahədə həyata keçirilən siyasət isə Azərbaycanı enerji resurslarının realizasiyası nəticəsində əldə olunan gəlirlərin istifadə səmərəliliyi baxımından birincilər sırasına çıxarıb. Bunun nəticəsidir ki, ölkənin sosial-iqtisadi tərəqqi göstəriciləri daim dinamik xarakter alıb, Azərbaycan modern inkişaf yoluna çıxıb, müasir tələblərə cavab verən iqtisadiyyat qurub, infrastruktur formalaşdırıb, iqtisadi sahədə keçid dövrünü başa vurub, strateji valyuta ehtiyatlarının həcmini ildən-ilə artırıb və bu qəbildən olan digər möhtəşəm nailiyyətlərə imza atıb.
	Bütün bunlar ölkəni neft və qaz satışından əldə olunan milyardlarla dollar vəsaitin düzgün və effektiv şəkildə toplanmasının istifadəsinin real göstəricisi kimi çıxış edir. Təbii ki, neft yataqlarının xarici şirkətlərlə birgə işlənməsindən əldə edilən mənfəət, neftin satışından daxil olan vəsaitlərin səmərəli idarə olunması, həmin vəsaitlərin prioritet sahələrin inkişafına və sosial-iqtisadi baxımdan mühüm əhəmiyyət kəsb edən layihələrin həyata keçirilməsinə yönəldilməsinin təmin edilməsi baxımından ümummilli lider Heydər Əliyevin müvafiq fərmanı ilə yaradılan Dövlət Neft Fonduna xüsusi toxunmaq lazım gəlir.
	Azərbaycanın ən böyük sərvəti olan neftin xalqa, özü də təkcə indiki nəslə deyil, həm də gələcək nəsillərə mənsubluğunu bildirən ümummilli lider tarixi qərar qəbul edərək 29 dekabr 1999-cu ildə “Azərbaycan Respublikası Dövlət Neft Fondunun yaradılması haqqında” fərman verdi. Fondun yaradılması fəlsəfəsinin əsasını neft sərvətlərinin nəsillər arasında ədalətli bölüşdürülməsinin təmin edilməsi təşkil edirdi. Azərbaycan bu istiqamətdə olduqca böyük uğurlar əldə edib. Belə ki, Neft Fondu bu gün neft sazişlərinin həyata keçirilməsi ilə əlaqədar əldə edilən gəlirlərin toplanması və səmərəli idarə edilməsinin ən effektiv mexanizminə çevrilib. 
	Ulu öndərin neft strtegiyasının ayrılmaz hissəsi olan Dövlət Neft fondu yaradılarkən onun aktivlərinin həcmi 271 milyon ABŞ dollarına bərabər idi. Lakin sonradan həyata keçirilən düzgün siyasət nəticəsində Fondun aktivlərinin həcmi ildən – ilə artaraq, 2008-ci ildə ilk dəfə olaraq 10 milyard ABŞ dollarına, 2010-cu ilin yekunlarına görə 22 milyard 766,8 milyon ABŞ dollarına çatdı. 2007-2010-cu illər ərzində Neft Fondunun aktivləri təxminən 10 dəfə artıb. Proqnozlara görə növbəti 5 il ərzində Neft Fondunun aktivlərinin 50 milyard ABŞ dollarına qədər artması istisna olunmur. 
	Dövlət Neft Fondunun qarşısında qoyulan əsas məqsədlərdən biri neft gəlirlərinin səmərəli idarə edilməsindən əlavə gəlirlərin əldə olunmasıdır. 2010-cu ilin oktyabr ayının 1-inə Fondun yaradılmasından həmin günə kimi Neft Fondunun idarəetmədən toplam gəlirləri ilk dəfə olaraq 1 milyard ABŞ dollarını keçib. Bu, qazanılmış ilk 1 milyard, təbii resurslardan əldə edilmiş və toplanılmış vəsaitlərin artıq kifayət qədər əhəmiyyətli, müstəqil və ən vacibi daimi gəlir mənbəyinə çevriləcəyinə əminlik yaradır. 
	Ümumiyyətlə, bu qurumun yaradılması dövlətin neft-qaz ehtiyatlarının işlənməsindən əldə edilən gəlirlərin istifadəsində israfçılığa, əyintilərə səbəb ola biləcək halların qarşısının alınması, eləcə də, şəffaflığın tam təmin edilməsi istəyi ilə əlaqədardır. Fondun fəaliyyətinin başlıca məramını neft və qaz hasilatından əldə olunan maliyyə vəsaitlərinin indiki və gələcək nəsillərin mənafeyi naminə səmərəli idarəedilməsi təşkil edir.
2.Neft və qaz gəlirlərinin idarə edilməsi strategiyası
	Neft Fondunun fəaliyyəti neft və qazın kəşfiyyatı və işlənməsi sahəsində bağlanmış sazişlərin həyata keçirilməsindən, Fondun öz fəaliyyətindən əldə olunan vəsaitin toplanması, səmərəli idarəedilməsi vasitəsi ilə ölkə qarşısındakı aşağıdakı mühüm vəzifələrin həllinə yönəlib:
· böyük həcmdə daxil olan xarici valyuta gəlirləri şəraitində ölkədə makroiqtisadi sabitliyin qorunması və maliyyə-vergi intizamının təmin edilməsi; neft gəlirlərindən asılılığın azaldılması və qeyri-neft sektorunun inkişafının təmin edilməsi;
· neft və qazın bərpa edilməyən təbii ehtiyat olduğunu nəzərə alaraq, onlardan əldə edilən gəlirin nəsillər arasında bərabər bölüşdürülməsi və gələcək nəsillər üçün ehtiyat vəsaitinin toplanması;
· ölkəmizin sosial-iqtisadi tərəqqisi ilə əlaqədar mühüm ümummilli layihələrin maliyyələşdirilməsi.
Bütün bunlara nail olmaq üçün isə ölkəmizdə neft və qaz gəlirlərinin idarə olunması üzrə uzunmüddətli strategiya qəbul edilib.Prezident İlham Əliyevin 27 sentyabr 2004-cü il tarixli fərmanı ilə təsdiq edilən həmin strategiya 2005-2025 – ci illəri əhatə edir və bu müddət ərzində həmin gəlirlərdən istifadənin əsas prinsiplərini və ortamüddətli xərclər siyasətini müəyyənləşdirir. Bununla yanaşı, strategiya neftin və qazın satışından Dövlət Neft Fondunda, eləcə də dövlət büdcəsində toplanan gəlirlərin idarə edilməsini nəzərdə tutur. Dörd əsas hissədən ibarət olan strategiyanın birinci olaraq neft və qaz gəlirlərinin uzunmüddətli dövr üçün proqnozlaşdırılmasını özündə ehtiva edir. Uzunmüddətli dövr üçün Azərbaycanın neft və qaz gəlirlərinin həcmi ölkənin təsdiq olunmuş neft və qaz ehtiyatlarının ehtimal olunan qiymətləri əsasında müəyyən edilir. Neft və qaz ehtiyatlarının həcmi “Azəri-Çıraq-Günəşli”, “Şahdəniz” yataqlarından, hasilatın pay bölgüsü sazişlərində nəzərdə tutulmuş digər yataqlardan, eləcə də, Azərbaycan Respublikası Dövlət Neft Şirkətinin və onun təsisçiliyi ilə yaradılmış müştərək müəssisələrin istismarında olan yataqlardan gözlənilən neft və qaz ehtiyatlarının qiymətləndirilməsi əsasında təyin olunur. Strategiyaya uyğun olaraq yeni yataqlar kəşf edildikcə, Azərbaycanın neft və qaz ehtiyatlarının həcmi ilə bağlı proqnozlar dəqiqləşdirilir. 
	Burada digər bir mühüm cəhət isə ondan ibarətdir ki, neftin və qazın qiyməti pessimist variantda, yəni baza variantında nəzərdə tutulduğundan aşağı qiymətlə proqnozlaşdırmaqla faktiki olaraq nəzərdə tutulan gəlirin əldə olunması ehtimalını reallığa əhəmiyyətli dərəcədə yaxınlaşdırır. 
	Strategiyada neft və qaz gəlirlərinin mənbələri aşağıdakı kimi xarakterizə olunur:
1. Hasilatın pay bölgüsü sazişlərinə uyğun olaraq Azərbaycanın payına düşən mənfəət nefti və Azərbaycan Respublikası Dövlət Neft Fondunun qanunvericiliklə müəyyən edilmiş digər gəlir mənbələri;
2. Hasilatın pay bölgüsü sazişlərinə əsasən sərmayəçilər tərəfindən dövlət büdcəsinə ödənilən mənfəət vergisi;
3. Azərbaycan Respublikası Dövlət Neft Şirkətinin neftin və qazın hasilatı ilə bağlı vregi ödənişləri və dövlət büdcəsinə digər ödənişlər;
4. Azərbaycan Respublikası Dövlət Neft Şirkətinin təsisçisi olduğu neft və qaz hasilatı ilə məşğul olan müştərək müəssisələrin dövlət büdcəsinə vergi ödənişləri. 
Strategiyada digər önəmli bir məsələ neft və qaz gəlirlərindən uzunmüddətli istifadə prinsiplərinin dəqiq ifadə olunmasıdır. Buna əsasən, ilk olaraq uzunmüddətli dövr üçün neft və qaz gəlirləri hesabına xərclərin proqnozlaşdırılması zamanı dəyişməz real xərclər prinsipi əsas götürülür və bu strategiyanın əhatə etdiyi dövr ərzində nəzərdə tutulan xərclər üçün illik limit müəyyən edilir. Bununla yanaşı, neft və qaz gəlirlərinin uzunmüddətli istifadə prinsipləri aşağıdakı məqamları əhatə edir:
· neft və qaz gəlirlərindən daxil olmalar zirvə səviyyəsinə çatdıqda onların 25 faizdən az olmayan hissəsi yığıma yönəldilir;
· neft və qaz gəlirlərinin qəbul edilmiş xərcləmə qaydaları neft və qaz gəlirlərinin idarə olunması üzrə uzunmüddətli strategiyanın əhatə etdiyi dövr ərzində dəyişməz qalır və bu zaman dəyişməz real xərclər prinsipi əsasında proqnozlaşdırılan xərclər limitinə riayət olunur;
· ortamüddətli dövr ərzində xərclərin həcmi uzunmüddətli dövr üçün müəyyən edilmiş limitlər nəzərə alınmaqla, qeyri-neft kəsiri (neft sektoru nəzərə alınmadan ölkənin icmal büdcəsinin gəlirləri və xərcləri arasında fərq) əsasında müəyyən edilir. Növbbəti ilin xərcləri ilə əvvəlki ilin xərcləri arasında kəskin artıb-azalmalar arzuolunmaz hesab edilir və qeyri-neft kəsirinin kəskin dəyişməsinə yol verilmir;
· investisiya yönümlü xərclər hər il üçün tərtib olunan ortamüddətli Dövlət İnvestisiya Proqramı çərçivəsində həyata keçirilir.
Neft və qaz gəlirlərinin idarə olunması və xərclənməsi üzrə ortamüddətli siyasətə gəlincə, strategiyada bununla bağlı qeyd olunur ki, ortamüddətli dövrərzində real xərcləron həcmi uzunmüddətli dövr üçün nəzərdə tutulmuş limitdən kənarlaşa bilər. Bu, qeyri-neft sektorunun inkişafını sürətləndirməklə bərabər, ayrı-ayrı dövrlərdə infilyasiyanın artımına səbəb olsa da, illik real xərclər müəyyən edilmiş qeyri-neft kəsirinin limitini nəzərə almalıdır.Real xərclərin və qeyri-neft kəsirinin illik həcmi uzunmüddətli dövr üçün nəzərdə tutulmuş limitə uyğun olaraq müəyyən edilir. Qeyri-neft kəsirinin həcmi dəyişdikdə bu dəyişikliyi zəruri edən konkret səbəblər göstərilir.
	Sözügedən strategiyada neft və qaz gəlirlərindən istifadənin əsas istiqamətləri də müəyyən olunub. Neft və qaz gəlirlərinin istifadə strategiyası makroiqtisadi sabitliyin qorunub saxlanılması əsasında aşağıdakı əsas istiqamətləri əhatə edir:
· iqtisadiyyatın qeyri-neft sektorunun, regionların, kiçik və orta sahibkarlığın inkişafı;
· infrastruktur sahələrin geniş-miqyaslı inkişafı;
· yoxsulluğun azaldılması üzrə tədbirlərin həyata keçirilməsi və digər sosial problemlərin həlli;
· iqtisadiyyatın intellektual və texnologiya bazasının səviyyəsinin yüksəldilməsinin stimullaşdırılması;
· “insan kapitalı”nın inkişafı (yüksək ixtisaslı kadrların hazirlanması (o cümlədən xarici ölkələrdə), kadrların professionallıq səviyyəsinin artırılması);
· ölkənin müdafiə qabiliyyətinin gücləndirilməsi;
· azad edilmiş ərazilərin yenidən qurulması və məcburi köçkünlərin doğma yurdlarına qaytarılması ilə bağlı tədbirlərin həyata keçirilməsi.
Bütün bunlardan aydın görünür ki, ölkəmizdə neft-qaz gəlirlərinin idarə olunması kifayət qədər dəqiq mexanizm və istiqamət üzrə həyata keçirilməkdədir. Bu da son nəticədə neft-qaz gəlirlərindən istifadədə səmərəlilik göstəricisini xeyli dərəcədə artırır və bu gəlirlərin bilavasitə ölkənin inkişafına yönəldilməsində müstəsna rol oynayır.
     3.İdarəçilikdə şəffaflığın təmin edilməsi
	Dövlət Neft Fondunun beynəlxalq əlaqələr sahəsində fəaliyyət istiqaməti də ildən – ilə genişlənir. Bu gün Fond dünyanın bir çox maliyyə qurumları, bankları və beynəlxalq təşkilatları ilə sıx əməkdaşlıq edir. Ümumiyyətlə isə, Neft Fondunun beynəlxalq münasibətlərinin inkişaf istiqamətləri aşağıdakı kimidir:
· beynəlxalq maliyyə təşkilatları ilə münasibətlərin genişləndirilməsi istiqamətində əməkdaşlıq;
· təcrübənin tətbiqi, təhsil və mübadilə sahəsində beynəlxalq təşkilatlarla əməkdaşlıq;
· işgüzar münasibətlərin və əlaqələrin qurulması, mövcud əməkdaşlığın genişləndirilməsi. 
Dövlət Neft Fondunun valyuta aktivlərinin həcminin durmadan artması şəraitində Fondun maliyyə fəaliyyəti, o cümlədən strateji əhəmiyyətli layihələrin maliyyələşdirilməsində rolu artdıqca beynəlxalq maliyyə təşkilatlarının Neft Fonduna diqqəti və marağı daha da artır. Beynəlxalq maliyyə təşkilatlarının, o cümlədən Beynəlxalq Valyuta Fondunun və Dünya Bankının ekspertləri Neft Fonduna mütəmadi səfərlər edir, Neft Fondunun valyuta ehtiyatlarının artımı dinamikası, ölkənin maliyyə sisteminin inkişaf etdirilməsi və makroiqtisadi tənzimləmə siyasətində Dövlət Neft Fondunun yeri və mövqeyi, habelə müasir iqtisadi tənzimləmə və maliyyə mezanizmlərinin tətbiqi imkanları, Fondun investisiya siyasəti barədə fikir mübadilələri aparılır.
	Dövlət Neft Fondunun fəaliyyətini tənzimləyən mükəmməl qanunvericilik bazası mövcuddur. 2000-ci ildə Fondun Əsasnaməsi təsdiq olunduqdan sonra növbəti ildə Azərbaycan Prezidentinin müvafiq fərmanı ilə “Azərbaycan Respublikası Dövlət Neft Fondunun valyuta vəsaitlərinin saxlanılması, yerləşdirilməsi və idarə edilməsi haqqında Qaydalar” və dövlət başçısının digər fərmanı ilə “Azərbaycan Respublikası Dövlət Neft Fondunun illik gəlir və xərcləri proqramının (büdcəsinin) tərtibi və icrası Qaydaları” təsdiq edilib. Prezident İlham Əliyevin 27sentyabr 2004-cü il tarixli fərmanı ilə təsdiq edilən neft və qaz gəlirlərinin idarə olunması üzrə uzunmüddətli strategiya 2005-2025-ci illər ərzində Fonda cəmləşən vəsaitlərin idarə qaydalarını özündə ehtiva edir. Neft Fondu öz fəaliyyətini məhz qeyd edilən sənədlər əsasında həyata keçirir. 
	Qabaqcıl təcrübənin tətbiqi, təhsil və mübadilə üzrə əməkdaşlıq Neft Fondunun beynəlxalq münasibətlərinin inkişafında xüsusi yer tutur. Neft Fondu yaradılandan bəri Fondun normativ-qanunvericilik bazasının təkmilləşdirilməsi, neft gəlirlərinin makroiqtisadi dinamikaya təsirinin qiymətləndirilməsi metodikasının tətbiqi üzrə beynəlxalq təcrübə daim öyrənilir və bu sahədə qabaqcıl, müasir iqtisadi mexanizmlərin tətbiqi mühüm önəm daşıyır. 
	Dövlət Neft Fondunun fəaliyyəti, xüsusilə Azərbaycanda həyata keçirilən Mineral Ehtiyatların Hasilatı ilə Məşğul olan Sənaye Sahələrində Şəffaflıq təşəbbüsünün nəticələri beynəlxalq miqyasda tanınmış qeyri-hökumət təşkilatlarının daim maraq dairəsində olduğu üçün bu təşkilatlarla əməkdaşlığın qurulması istiqamətində də iş görülüb, bir çox beynəlxalq miqyasda tanınmış qeyri-hökumət təşkilatları ilə mütəmadi görüşlər keçirilir, onları maraqlandıran məsələlər ətrafında fikir mübadilələri aparılır.
	Neft Fondu Mineral Ehtiyatların Hasilatı ilə Məşğul olan Sənaye Sahələrində Şəffaflıq Təşəbbüsünün (MHŞT) Azərbaycanda tətbiqi prosesində fəal iştirak edir. Böyük Britaniyanın sabiq Baş naziri Toni Bleyerin bu təşəbbüsünə Azərbaycan 2003-cü ildən qoşulub. Neft Fondunun icraçı direktoru Azərbaycan hökumətinin 2003-cü ilin noyabr ayında yaratdığı MHŞT üzrə Hökumət Komissiyasının sədridir. MHŞT-nın Azərbaycanda tətbiqi mexanizmi MHŞT tərəfləri – MHŞT üzrə Hökumət Komissiyası, Azərbaycanda hasilat sənayesində fəaliyyət göstərən yerli və xarici şirkətlər, Mədən Sənayesində Şəffaflığın artırılması üzrə QKT Koalisiyası tərəfindən hazırlanıb və bu mexanizmə uyğun olaraq Azərbaycan hökuməti müntəzəm olaraq Təşəbbüs üzrə hesabatlarını açıqlayır. Azərbaycan 2005-ci il martın 15-də MHŞT üzrə dünyada ilk hesabatı açıqlayan ölkədir. 
	2006-cı il oktyabrın 14-16-da Norveçin paytaxtı Oslo şəhərində keçirilmiş MHŞT üzrə 3-cü beynəlxalq konfransda Şəffaflıq Təşəbbüsünə beynəlxalq dəstəyin təmin olunması və Təşəbbüsün fəaliyyətinin koordinasiya edilməsi məqsədilə İdarə Heyətinin yaradılması qərara alınıb. Azərbaycan Təşəbbüsün həyata keçirilməsində lider ölkə kimi İdarə Heyətinə üzv qəbul olunub. 2007-ci ilin mayında Neft Fondu MHŞT-nın tətbiqinə görə “BMT-nin Dövlət Qulluğu Mükafatı” ilə təltif edilib. Dövlət idarəçiliyi sahəsində ən nüfuzlu mükafat hesab edilən “BMT-nin Dövlət Qulluğu Mükafatı” dünyanın müxtəlif ölkələrində dövlət qurumlarının həmin ölkələrin inkişafına verdiyi töhfənin və əldə etdikləri uğurların qiymətləndirilməsi məqsədilə BMT tərəfindən 2003-cü ildə təsis olunub. Neft Fondu Şərqi Avropa və MDB ölkələrinin dövlət təşkilatları arasında “BMT-nin Dövlət Qulluğu Mükafatı”na layiq görülən birinci dövlət qurumudur. 2007-ci il üçün “BMT-nin Dövlət Qulluğu Mükafatı” uğrunda mübarizəyə 200-ə yaxın ölkə qoşulub, lakin bir neçə mərhələdən sonra yalnız 14 ölkə bu mükafatı qazanmağa müvəffəq olub. 2008-ci il sentyabrın 11-də Azərbaycan hökuməti tərəfindən təqdim edilmiş MHŞT-nı dəstəkləyən qətnamə layihəsi BMT-nin Baş Assambleyasında konsensusla qəbul edilib. 
	2009-cu ilin fevralında Qətərin paytaxtı Doha şəhərində keçirilmiş MHŞT üzrə 4-cü beynəlxalq konfransda Azərbaycanda mədən hasilatı ilə məşğul olan şirkətlərin hökumətə ödənişləri və hökumətin şirkətlərdən daxilolmaları barədə məlumatların müntəzəm olaraq auditdən keçərək ictimaiyyətə açıqlandığı və dərc edildiyi, Azərbaycanın MHŞT-yə qoşulan ölkələr tərəfindən MHŞT prinsip və meyarlarının tam tətbiq edildiyini təsdiqləyən qiymətləndirmə prosesindən keçən ilk ölkə olduğu nəzərə alınaraq MHŞT üzrə Beynəlxalq İdarə Heyəti tərəfindən Azərbaycanın MHŞT-nın tamhüquqlu üzvü statusu təsdiq edilib. Bununla da Azərbaycan MHŞT-nı tətbiq edən və namizəd statusu almış ölkələr arasında tamhüquqlu üzv statusunu almış ilk ölkə olub. Konfransda Azərbaycana MHŞT prinsip və meyarlarına tam cavab verən ölkə olması və MHŞT-nin tətbiqi sahəsində əldə etdiyi nailiyyətlərə görə “2009-cu il MHŞT mükafatı” təqdim edilib. Azərbaycan mədən sənayesində şəffaflıq nümunəsinin əsasını qoyan ölkələrdən biri kimi qəbul olunduğundan onun təcrübəsinin geniş yayılmasının vacibliyi də qeyd olunur. 2010-cu ilin yekunlarına əsasən, Azərbaycan Şəffaflıq Təşəbbüsündə lider ölkə olaraq qalır və təşəbbüsün beynəlxalq səviyyədə idarə edilməsində fəal iştirak edir. Təşəbbüsdə iştirak edən 30-dan çox ölkədən 2010-cu ilin sonuna yalnız 6-sı tamhüquqlu üzv statusuna malik olub və bunlardan birincisi məhz Azərbaycandır.
	2009-cu ilin sonlarında şəffaflıq göstəricisinə görə Dövlət Neft Fondu “Linaburq-Meduel Şəffaflıq İndeksi” cədvəlində də yüksək yer tutub. Reytinq cədvəli “Linaburq-Meduel Şəffaflıq İndeksi” Suveren Fondlar İnstitutunun təsisçiləri Karl Linaburq və Maykl Meduel tərəfindən hazırlanıb. Bu indeks Suveren Fondların şəffaflığının təmin edilməsi sahəsində fəaliyyətinin qiymətləndirilməsi metodu olub 10 meyardan ibarətdir və hər meyar 1 ballıq şkala ilə qiymətləndirilib. Dövlət Neft Fondu 10 balla 45 suveren Fond arasında səkkiz ölkənin suveren fondları ilə birgə birinci yerdə qərarlaşıb. Reytinq cədvəlinin ilk pilləsində Dövlət Neft Fondu ilə yanaşı, İrlandiya (NPRF), ABŞ (Alyaska), Norveç (GPF) VƏ Yeni Zelladiya kimi ölkələrin suveren fondları qərarlaşıb. ABŞ-ın Peterson adına Beynəlxalq İqtisad İnstitutunun 2009-cu ildə tərtib etdiyi reytinq cədvəlində ilk onluqda yer alanlardan biri məhz Dövlət Neft Fondu oldu. 
	2010-cu ilin sentyabrında açıqlanmış “Revenue Watch” Institutunun “Transparency İnternational”  təşkilatı ilə birgə dərc etdiyi təbii resursların idarə edilməsində şəffaflıq indeksinə dair hesabatında 41 ölkə sırasında Azərbaycanın 9-cu yerdə qərarlaşması isə onu deməyə əsas verir ki, Azərbaycanda neft gəlirlərinin idarə edilməsi ilə bağlı həyata keçirilən siyasət hətta qeyri-obyektiv yanaşmaları olan beynəlxalq qurumları da çıxılmaz vəziyyətdə qoyur və ölkəmizin bu sahədə nailiyyətlərini qəbul etməyə məcbur edir. Göstərilən hesabatda Azərbaycan təbii resurslar fondları bölümünə və Mədən Hasilatı Sənayesində Şəffaflıq Təşəbbüsünün həyata keçirilməsi bölümünə görə maksimal, yəni 100 bal əldə edib. Artıq Neft Fondu institusional cəhətdən formalaşmaqla bərabər, ölkə daxilində və eləcə də beynəlxalq səviyyədə tanınmış və vəsaitlərin idarə edilməsi və şəffaflığın təmin edilməsi baxımından digər dövlətlərlə öz təcrübəsini bölüşməyə qadir olan bir quruma çevrilib.
4.Dövlət Neft Fondu investisiya layihələrinin etibarlı maliyyə mənbəyidir
	Azərbaycan Respublikası Prezidentinin 29 dekabr 2000-ci il tarixli fərmanı ilə təsdiq edilən Fondun Əsasnaməsinə uyğun olaraq Fondun digər məqsədi Azərbaycanda mühüm infrastruktur və sosialyönümlü layihələrin maliyyələşdirilməsinin təmin edilməsidir. Ölkə iqtisadiyyatına daxili mənbələr hesabına investisiyaların həyata keçirilməsində Neft Fondu mühüm rola malikdir. 2001-2010-cu illər ərzində Fonddan ümumilikdə 2,3 milyard manat vəsait ölkənin sosial-iqtisadi tərəqqisi naminə ən mühüm ümummilli problemlərin həllinə və strateji əhəmiyyətli infrastruktur obyektlərin inşa və rekonstruksiya edilməsi üzrə layihələrin maliyyələşdirilməsinə yönəldilib. Eyni zamanda, hesabat dövründə Fondun 14 milyard manat vəsaiti dövlət büdcəsinə transfer edilib ki, bu vəsait hesabına dövlət investisiya proqramları həyata keçirilib. 
	Ulu öndərin sərəncamı ilə Dövlət Neft Fondundan ilk ayrılmış vəsait ən ağır sosial vəziyyətdə olan soydaşlarımıza, qaçqın və məcburi köçkünlərin sosial-məişət şəraitinin yaxşılaşdırılmasına yönəldilib. Prezident İlham Əliyevin tapşırığına uyğun olaraq cəmi 3 il ərzində Azərbaycanda mövcud olmuş bütün çadır düşərgələri ləğv edilib. Neft Fondundan maliyyələşən digər layihə - “Dəmir İpək Yolu” adlanan Bakı-Tbilisi-Qars dəmir yolunun inşası Azərbaycanın tranzit potensialının genişlənməsini təmin edən əsas amillər sırasında yer alır. Bakının su təchizatı ilə bağlı problemlərinin həllini təmin edən Oğuz-Qəbələ zonasından Bakı şəhərinə su kəmərinin çəkilməsi və Samur-Abşeron suvarma sisteminin yenidən qurulması da Dövlət Neft Fondundan maliyyələşən layihələr sırasında yer alıb. 
	Azərbaycanlı gənclərin respublikamızdan kənarda təhsil almağa göndərilməsi artıq bir ənənəyə çevrilib. Ümummilli lider tərəfindən əsası qoyulan bu ənənə Prezident İlham Əliyev tərəfindən uğurla davam etdirilir və bu zaman Neft Fondunun vəsaitlərindən istifadə edilir. Sözügedən sahədə həyata keçirilən proqramın ilk növbədə Dövlət Neft Fondunun vəsaiti hesabına maliyyələşdirilməsi “qara qızıl”ın insan kapitalına çevrilməsi  ideyasının reallaşmasına doğru atılmış strateji bir addımdır. 
	Bu gün ulu öndərin milli neft strategiyasının uğurla reallaşması sayəsində xalqımız Neft Fondunun aktivlərinin artımının şahididir. Neft Fondunun vəsaitinin artması Azərbaycanın maliyyə potensialının və bütünlüklə ölkənin iqtisadi qüdrətinin artması deməkdir. Bu vəsaitlərin həm bugünkü nəsillər üçün istifadə olunması, həm də gələcək nəsillər üçün qorunub saxlanılması Prezident İlham Əliyevin iqtisadi siyasətinin əsas prinsipidir. 
	2010-cu il ərzində Neft Fondunun büdcə gəlirləri 13 milyard 88,5 milyon manat, büdcə xərcləri isə 6 milyard 386,5 milyon manat təşkil edib. Fondun 2010-cu il büdcəsinin gəlir hissəsi 144,9 faiz, xərc hissəsi isə 99,4 faiz yerinə yetirilib. 
	2010-cu ildə Dövlət Neft Fondunun neft və qaz sazişlərinin həyata keçirilməsi ilə bağlı gəlirləri 12 milyard 932,6 milyon manat, o cümlədən mənfəət neftinin və qazın satışından 12 milyard 761,1 milyon manat, Heydər Əliyev adına Bakı-Tbilisi-Ceyhan Əsas İxrac Boru Kəməri layihəsi üzrə dividendlərdən 158,7 milyon manat, tranzit gəlirləri 8,3 milyon manat, akrhesabı ödənişlər 1,2 milyon manat, xarici sərmayəçilər tərəfindən təhvil verilmiş aktivlərdən 1,7 milyon manat, bonus ödənişləri 1,6 milyon manat təşkil edib. 
	Hesabat dövründə Neft Fondunun vəsaitlərinin idarə olunmasından əldə olunan gəlir 155,9 milyon manata bərabər olub. Neft Fondunun 2010-cu il büdcəsinin icrası çərçivəsində 5 milyard 915 milyon manat vəsait dövlət büdcəsinə transfer edilib. Qaçqın və məcburi köçkün ailələrinin məskunlaşdırılması və sosial-məişət vəziyyətinin yaxşılaşdırılması üzrə tədbirlərin həyata keçirilməsinə 104,9 milyon manat, Samur-Abşeron suvarma sisteminin yenidən qurulması və Oğuz-Qəbələ zonasından Bakı şəhərinə su kəmərinin çəkilişi layihələrinin maliyyələşdirilməsi məqsədilə isə müvafiq olaraq 131 milyon manat və 199,6 milyon manat vəsait ayrılıb. “2007-2015-ci illərdə Azərbaycan gənclərinin xarici ölkələrdə təhsili üzrə Dövlət Proqramı”nın  maliyyələşdirilməsinə Neft Fondundan 9,6 milyon manat vəsait ayrılıb. 12,4 milyon manat “Bakı-Tbilisi-Qars yeni dəmir yolu” layihəsinin maliyyələşdirilməsinə yönəldilib. 2010-cu il ərzində Neft Fondunun idarə edilməsi ilə bağlı xərcləri 14 milyon manat olub. Valyuta məzənnələrinin dəyişməsindən yaranan fərq ilə bağlı Fondun büdcədənkənar xərcləri 502,7 milyon manat təşkil edib. 2011-ci il yanvarın 1-nə Fondun aktivləri 2010-cu ilin əvvəlinə (14 milyard 900,4 milyon ABŞ dolları) nisbətən 52,8 faiz artaraq 22 milyard 766,8 milyon ABŞ dollarına bərabər olub. Bütün bunlar bir daha Azərbaycanın neft-qaz gəlirləri və onların idarə edilməsində nə dərəcədə düzgün və açıq siyasət yeritdiyini əyani şəkildə nümayiş etdirir. 
	2009-cu ilin sonunda Prezident İlham Əliyevin iştirakı ilə təməli qoyulmuş Dövlət Neft Fondunun yeni inzibati binasının tikintisi isə Fondun daha sürətlə inkişaf etməsinə xidmət edən əsas faktorlardan sayılır.
Azərbaycanın təbii sərvətlərinin idarə edilməsində şəffaflığın artırılması istiqamətindəki təşəbbüslər bu gün ölkə ictimaiyyəti və beynəlxalq təşkilatlar tərəfindən yüksək qiymətləndirilir.
Mövzu 4 : İslahatlar və Sosial iqtisadi inkişaf   istiqamətləri
	Dövlət suverenliyinin bərpasından sonra Azərbaycan  Respublikasında demokratik dövlət quruculuğunun həyata keçirilməsi və azad bazar münasibətlərinə əsaslanan milli iqtisadiyyatın  formalaşdırılması obyektiv zərurətə çevrildi. Azərbaycanda bu iqtisadiyyatına keçid dövrünü iki əsas mərhələyə ayırmaq olar: 1991-1994-cü illəri əhatə edən tənəzzül və 1995-ci ildən   başlayaraq bərpa və dinamik inkişaf dövrləri.
	Birinci dövr üçün olduqca mürəkkəb siyasi və sosial-iqtisadi vəziyyət səciyyəvi idi. Belə ki, 90-cı illərin əvvəlində Sovet İttifaqının süqutu, müəssisələr arasında mövcud əlaqələrin pozulması, o dövrdəki siyasi rəhbərliyin səriştəsizliyi, Ermənistan-Azərbaycan Dağlıq Qarabağ münaqişəsi, 1 milyondan artıq soydaşımızın doğma yurd-yuvasından didərgin düşməsi, Azərbaycanın iqtisadi, siyasi, informasiya blokadasına alınması ölkənin sosial-iqtisadi həyatında xaosa gətirib  çıxarmışdı.
	Bu mərhələnin iqtisadi mənzərəsi həmin illərin makroqtisadi göstəricilərində daha aydın nəzərə  çarpır.  1991-1994-cü illər ərzində ölkə iqtisadiyyatında  ÜDM hər il orta hesabla 16,5% azalmışdı. Tənəzzül meyli sənayedə xüsusilə kəskin xarakter almış, 1985-ci ilə nisbətən sənaye istehsalının həcmi 1991-ci ildə 10%, 1992-ci ildə 37%, 1993-cü ildə 50%-ə qədər  azalmışdı. Ölkə istehsal potensialını demək  olar ki,  2/3-ni itirmişdi. İstehsal sahələrinin sıradan çıxması nəticəsində işsizlik səviyyəsi artmışdır.
1992-ci ildə inflyasiya səviyyəsi əvvəlki ilə nisbətən 4,9 dəfə artaraq 1012,3% təşkil etmiş, 1994-cü ildə isə özünün ən yüksək həddinə, hiperinflyasiya mərhələsinə - 1763,5%-ə çatmışdı.
Büdcə kəsirinin ümumi daxili məhsula nisbəti 1991-ci ildəki 0,1%-dən 1994-cü ildə 13%-ə qədər artmışdı və büdcə kəsiri bütövlükdə Milli Bank tərəfindən maliyyələşdirilirdi. 1992-1994-cü illərdə xarici ticarət dövriyyəsinin həcmi 42% azalmış, 1994-cü ilədək ölkə iqtisadiyyatına bir manat da olsun  belə xarici sərmayə qoyulmamışdı. 1994-cÜ ildə Milli Bankın uçot dərəcəsi 250%-ə çatmışdı. Əslində ölkə iqtisadiyyatı idarə olunmaz vəziyyətə düşmüşdü.
Qeyd olunan proseslər əhalinin güzəranının ağırlaşmasına səbəb olmuşdu. 1991-1995-ci illərdə əhalinin pul gəlirləri real ifadədə 3,3 dəfə, adambaşına pul gəlirləri orta hesabla 3,6 dəfə aşağı düşmüşdü. 1991-ci ildən başlayaraq 4 il ərzində əhalinin əmək haqqı isə 5,7 dəfə azalmışdı.
Yalnız Ümummilli Liderimiz Heydər Əliyev xalqın təkidli tələbi ilə yenidən hakimiyyətə qayıtdıqdan sonra ölkədə siyasi sabitlik bərqərar oldu, atəşkəs əldə edildi, irimiqyaslı iqtisadi islahatlara başlanıldı. Bunun nəticəsində ölkədə maliyyə vəziyyəti sabitləşdi, iqtisadiyyata cəlb olunan investisiyaların həcmi ildən-ilə artdı, xalqın həyat səviyyəsi yaxşılaşmağa başladı.
1994-cü ilin sentyabrın 20-də dünyanın 8 ölkəsini təmsil edən 11 transmilli neft şirkəti ilə "Əsrin müqaviləsi"nin imzalanması və icrasına başlanması ilə Azərbaycanın dünya iqtisadi sisteminə inteqrasiyasının və ölkənin enerji təhlükəsizliyinin möhkəm təməli qoyuldu.
Azərbaycan neftinin dünya bazarlarına çıxarılması üçün 1996-cı ildə Bakı-Novorossiysk, 1999-cu ildə isə Bakı-Supsa ixrac neft kəmərlərinin istismara verilməsinə və Bakı-Tbilisi-Ceyhan əsas ixrac neft kəmərinin inşası ilə bağlı sazişin imzalanmasına, beləliklə də ixrac marşrutlarının diversifikasiyasına nail olundu.
Ümummilli Liderimiz Heydər Əliyevin 1999-cu ildə imzaladığı Fərmanla ıifl't yataqlarının xarici şirkətlərlə birgə işlənməsindən əldə edilən mənfəət neftinin satışından daxil olan vəsaitlərin səmərəli idarə edilməsi, həmin vəsaitlərin prioritet sahələrin inkişafına və sosial-iqtisadi baxımdan mühüm əhəmiyyət kəsb edən layihələrin həyata keçirilməsinə yönəldilməsini təmin etmək üçün Dövlət neft fondu yaradıldı. Hazırda beynəlxalq təşkilatlar tərəfindən Fondun fəaliyyəti və bu sahədə şəffaflığın  təmin edilməsi yüksək qiymətləndirilir. Azərbaycan Ehtiyatların Hasilatı ilə məşğul olan Sənaye Sahələrində Şəffaflıq  Təşəbbüsünü tətbiq edən və namizəd statusuna malik  32 ölkədən tamhüquqlu  üzv statusunu almış ilk ölkədir.
Neft-qaz sektoru iqtisadiyyatın digər sahələrinin inkişafında lokomativ rolunu oynadı. Düşünülmüş iqtisadi siyasət nəticəsində makroiqtisadi sabitliyə nail olundu və davamlı iqtisadi artımın əsası qoyuldu, iqtisadiyyatın bütün sahələrində islahatlara başlandı, əhalinin həyat səviyyəsinin  yaxşılaşdırılması istiqamətində ciddi addımlar atıldı.
Ulu Öndər Heydər Əliyevin təşəbbüsü və rəhbərliyi altında 1995-ci ildən başlayaraq aqrar sektorun bazar prinsipləri əsasında yenidən qurulması, sovxoz və kolxozların ləğv olunması, onlara məxsus torpağın, mal-qaranın və  əmlakın kəndlilərə paylanması kimi tədbirlər nəticəsində kənd təsərrüfatında ciddi struktur dəyişiklikləri baş verdi, keyfiyyətcə fərqli münasibətlər formalaşdı.
Aqrar sektorda səmərəli təsərrüfatçılığın, sahibkarlığın inkişafının təmini məqsədilə kənd təsərrüfatı məhsulları istehsalçılarının əvvəlki vergi borcları  silindi, onlara müddətli vergi tətillərinin verilməsinə başlandı. Bununla yanaşı, kənd təsərrüfatı məhsulu istehsalçıları torpaq vergisindən başqa bütün digər vergi ödəmələrindən azad edildilər.
Heydər Əliyevin memarı olduğu və uğurla həyata keçirdiyi torpaq islahat: Azərbaycan kəndlisinin çoxəsrlik arzusunu reallaşdırdı, onların torpağın həciqi sahibinə çevirdi. Bütün qeyd olunan tədbirlərin həyata keçirilməsi nəticəsində aqrar bölmədə özəl sektorun xüsusi çəkisi bu gün demək olar ki, 100%-ə çatmışdır.
Bununla yanaşı, dövlət mülkiyyətinin özəlləşdirilməsinin qanunvericilik bazası yaradıldı və müvafiq dövlət proqramları təsdiq olundu.
Özəlləşdirmənin başlıca məqsədlərini, dövlət proqramlarında təsbit  olunduğu kimi, təsərrüfat subyektləri üçün xüsusi mülkiyyət və sərbəst rəqabət prinsipləri əsasında öz-özünü tənzimləyən bazar iqtisadiyyatı mühitinin yaradılması, iqtisadiyyatın strukturunun bazar iqtisadiyyatının tələblərinə uyğun olaraq yenidən qurulması, iqtisadiyyata investisiyaların, o cümlədən xarici investisiyaların  cəlb edilməsi, əhalinin həyat səviyyəsinin və sosial vəziyyətinin yaxşılaşdırılması təşkil etmişdir.
Keçid mərhələsində həyata keçirilən iqtisadi siyasətin mühüm istiqamətlərindən biri də infrastrukturun  inkişaf etdirilməsi olmuşdur. Azərbaycanın nəqliyyat sisteminin gücləndirilməsi və ölkənin tranzit imkanlarından səmərəli istifadə edilməsi üçün Şərq-Qərb, Şimal-Cənub nəqliyyat dəhlizləri üzrə layihələrin həyata keçirilməsinə başlanıldı.
Eyni zamanda, ölkədə sahibkarlığın inkişafı üçün zəruri tədbirlər görüldü.
Sosial sahədə mövcud problemlərin kompleks şəkildə həlli məqsədilə əhaliyə göstərilən xidmətlərin, xüsusilə təhsil və səhiyyə xidmətlərinin həcminİn, keyfiyyətinin və ünvanlılığının artırılması istiqamətində köklü islahatlara başlandı.
Qeyd olunanlarla bərabər, Azərbaycanın dünya iqtisadi sistemində layiqli yer tutması, ölkə iqtisadiyyatına xarici investisiyaların cəlb olunması məqsədilə investisiyaların qorunması üçün qanunvericilik bazası formalaşdırılmış, 40-a yaxın ölkə ilə ikitərəfli sazişlər imzalanmış, beynəlxalq təşkilatlarla səmərəli əməkdaşlıq münasibətləri qurulmuşdur.
Beləliklə, Heydər Əliyev strategiyasının həyata keçirilməsi nəticəsində müstəqilliyin ilk illərində baş vermiş tənəzzülün qarşısı uğurla alındı və 1995-ci ildən Azərbaycanda keçid dövrünün yeni mərhələsi - bərpa və dinamik inkişaf dövrü başlandı.
1995-2003-cü illər ərzində ümumi daxili məhsul 90,1 %, dövlət büdcəsinin gəlirləri 3 dəfə, ölkənin valyuta ehtiyatlan 85 dəfə, sənaye məhsulunun həcmi
1%, kənd təsərrüfatı istehsalının həcmi 53,9%, xarici ticarət dövriyyəsi 4 dəfə, iqtisadiyyatda məşğul olanların orta aylıq real əmək haqqı 5,1 dəfə artdı, inflyasiya səviyyəsi 2-3%-ə qədər endirildi, bütün maliyyə mənbələri hesabına iqtisadiyyata yönəlmiş investisiyaların ümumi həcmi 20 milyard ABŞ dollarmı keçdi.
Əldə olunmuş nailiyyətlər sonrakı illərdə Ölkə iqtisadiyyatının davamlı və dinamik inkişafı üçün möhkəm zəmin yaratmışdır.
Azərbaycan Respublikasının Prezidenti cənab İlham Əliyev tərəfindən uğurla davam etdirilən və yeni çalarlarla zənginləşdirilmiş sosial-iqtisadi siyasətin strateji məqsədləri sərbəst bazar münasibətlərinə və özünü inkişaf qabiliyyətinə malik olan sosial yönümlü, diversifikasiya olunmuş milli iqtisadiyyatın formalaşdırılması və dünya təsərrüfat sisteminə inteqrasiyasının təmin olunmasıdır. Davamlı və dinamik inkişaf məntiqinə əsaslanan bu siyasətin həyata keçirilməsi nəticəsində qazanılmış uğurlar daha da möhkəmləndirilmiş, bu dövrdə makroiqtisadi sabitlik qorunub saxlanılmış, iqtisadiyyatın diversifikasiyası, qeyri-neft sahələrinin, regionların inkişafı sürətlənmiş, strateji valyuta ehtiyatlarının səmərəli istifadəsi təmin olunmuş, milli valyutanın sabitliyi, bank sisteminin etibarlılığı artırılmış, konservativ  xarici borclanma strategiyası həyata keçirilmiş, sahibkarlığa dövlət dəstəyi gücləndirilmiş, əhalinin sosial rifahı davamlı olaraq yaxşılaşmışdır. İqtisadiyyatın diversifikasiyası ilə bağlı nəzərdə tutulmuş tədbirlərin sistemli və ardıcıl reallaşdırılması üçün dövlət başçısının müvafiq fərman və sərəncamları ilə Azərbaycan Respublikası regionlarının 2009-2013-cü illərdə sosial-iqtisadi inkişafı Dövlət Proqramı", "2008-2015-ci illərdə Azərbaycan Respublikasında yoxsulluğun azaldılması və davamlı  inkişaf Dövlət Proqramı", "2008-2015-ci illərdə Azərbaycan Respublikasında əhalinin ərzaq məhsulları ilə etibarlı təminatına dair Dövlət Proqramı” və bir sıra sahəvi inkişaf proqramları təsdiq edilmiş və uğurla icra olunur.
Bu baxımdan böyük potensiala malik aqrar sahənin dayanıqlı inkişafı Azərbaycan Respublikasının Prezidenti cənab İlham Əliyevin daim diqqət mərkəzindədir. Belə ki, kənd təsərrüfatı məhsullarının istehsalının stimullaşdırılması, rəqabət qabiliyyətinin artırılması, əhalinin ərzaq məhsullarına olan tələbatının yerli istehsal hesabına ödənilməsi və ixracının genişləndirilməsi məqsədilə ölkəmizdə kompleks dövlət dəstəyi tədbirləri həyata keçirilir. Hazırda kənd təsərrüfatı məhsullarının istehsalı üçün sərf olunan yanacaq və motor yağlarının və mineral gübrələrin 50 faiz güzəştlə satılması, toxum və tinglərə görə subsidiyaların ödənilməsi kənd təsərrüfatının inkişafına müsbət təsir etmişdir. Bununla yanaşı, kənd təsərrüfatı məhsulları istehsalçılarının güzəştli şərtlərlə texnika və texnoloji avadanlıqlarla təmin edilməsi, damazlıq heyvandarlığın inkişaf etdirilməsi üçün lizinq xidmətləri göstərilmiş, 2014-cü ilə qədər kənd təsərrüfatı mülkiyyətçiləri torpaq vergisi istisna olmaqla digər vergiləri ödəməkdən azad edilmişlər. Bu kimi digər səmərəli tədbirlərin həyata keçirilməsi nəticəsində ilk dəfə olaraq 2009-cu ildə rekord miqdarda taxıl istehsal olunmuş və əsas ərzaq malları ilə əhalinin tələbatı yerli istehsal hesabına təmin edilmişdir ki, bu da ərzaq təhlükəsizliyində ciddi nailiyyətdədir.
Ölkənin regionlarında mövcud olan iqtisadi potensialdan tam və səmərəli istifadə olunmasını, sosial-iqtisadi vəziyyətin yaxşılaşdırılmasını və iqtisadiyyatın tarazlı inkişafmı təmin etmək məqsədilə uğurla icra olunan dövlət proqramları ölkə başçısının regionlarının inkişafına göstərdiyi diqqətin  bariz nümunəsi olmaqla, regionların inkişafına, o  cümlədən infrastruktur sahələrinin bərpası və genişləndirilməsinə, yeni istehsal və emal müəssisələrinin, sosial mədəni obyektlərin yaradılmasına, yeni iş yerlərinin açılmasına, əhalinin həyat səviyyəsinin daha da yüksəldilməsinə səbəb olmuşdur.
Ölkəmizin informasiya kommunikasiya texnologiyaları sisteminin müasir dünya standartları səviyyəsinə çatdırılması məqsədilə Azərbaycan Respublikası Prezidentinin Sərəncamı ilə "Azərbaycan Respublikasında rabitə və informasiya texnologiyalarının inkişafı üzrə 2005-2008-ci illər üçün Dövlət Proqramı" ("Elektron Azərbaycan") icra olunmuş, ölkəmizin ümumdünya elektron informasiya məkanına inteqrasiyası təmin edilmişdir. Ölkə rəhbərliyi tərəfindən informasiya-kommunikasiya texnologiyaları sektorunun inkişafı prioritet sahələrdən biri kimi müəyyən edilmişdir. Bu baxımdan, müasir standartlara cavab verən informasiya-kommunikasiya infrastrukturunun yaradılması, vahid milli elektron informasiya məkanının formalaşdırılması, informasiya-kommunikasiya xidmətlərinin genişləndirilməsi istiqamətində önəmli işlər görülmüşdür. 2012-ci ildə milli telekommunikasiya peykinin orbitə çıxarılması nəzərdə tutulur.
Transmilli nəqliyyat proqramları və layihələri çərçivəsində, o cümlədən TRASEKA və Şimal-Cənub beynəlxalq dəhlizlərinin Azərbaycan seqmentində avtomobil magistrallarının tikintisi və yenidən qurulması, regionlarda, xüsusən dağ rayonlarında yol şəbəkəsinin bərpası və təkmilləşdirilməsi işləri həyata keçirilmişdir. Azərbaycanda hasil edilmiş karbohidrogenin dünya bazarlarına nəql edilməsi üçün illik layihə gücü 50 mln. ton olan Heydər Əliyev adına Bakı-Tbilisi-Ceyhan Əsas Neft İxrac Kəməri, eləcə də Bakı-Tbilisi-Ərzurum Cənubi Qafqaz Boru Kəməri istismara verilmişdir. Azərbaycan Respublikasının Prezidenti cənab İlham Əliyevin apardığı çevik və ardıcıl siyasət Azərbaycan Xəzər regionunda əsas multimodal nəqliyyat qovşağına və beynəlxalq aləmdə əhəmiyyət kəsb edən neft və qaz tranziti ölkəsinə çevirmişdir.
Azərbaycan, Gürcüstan və Türkiyə dövlətləri arasında imzalanmış "Bakı-Tbilisi-Qars yeni dəmiryol xətti haqqında" Sazişə müvafiq olaraq Türkiyə və Gürcüstanın ərazilərində dəmir yolu xətlərinin inşası və yenidən qurulması işlərinin aparılması nəticəsində Türkiyə ilə Azərbaycan arasında birbaşa dəmir yolu əlaqəsinin yaradılması və Qara dəniz və Xəzəryanı ölkələrinin Avropanın dəmir yolu şəbəkəsinə qoşulması mümkün olacaqdır.
Elektrik enerjisi istehsalının generasiya gücləri artırılmış, bu məqsədlə müasir tipli yeni elektrik stansiyaları tikilib istifadəyə verilmiş, həmçinin alternativ və bərpa olunan enerji mənbələrinin istifadəsinin genişləndirilməsi üçün qanunvericilik  bazası təkmilləşdirilmiş və zəruri institusional tədbirlər  həyata keçirilmişdir. Ümumilikdə, ölkənin elektroenergetika sisteminin ümumi generasiya gücü 6 min meqavatı üstələmiş, ölkənin elektrik enerjisinə olan tələbatı tam ödənilmiş və Azərbaycan enerji idxalçısından onun ixracatçısına çevrilmişdir. Bu gün ölkəmiz Avropanın enerji təhlükəsizliyinin fəal iştirakçısıdır.
Azərbaycan Respublikası Prezidentinin tapşırıqlarına uyğun olaraq, elektrik enerjisi, qaz, su, kanalizasiya və digər kommunal təsərrüfatı sektorların idarəetmə strukturunun bazar iqtisadiyyatı şəraitinə uyğunlaşdırılması, xidmətlərin keyfiyyətinin yaxşılaşdırılması, maliyyə intizamının gücləndirilməsi və investisiyaların cəlb olunması istiqamətində bir sıra əsaslı tədbirlər həyata keçirilmişdir. Eyni zamanda, əhalinin su ilə fasiləsiz təmin edilməsi üçün Oğuz-Qəbələ-Bakı su kəmərinin tikintisi uğurla həyata keçirildi.
Sahibkarlığı inkişaf etdirmək, əlverişli biznes və investisiya mühiti yarat-maqla daxili və xarici investisiyaları cəlb etmək, qeyri-neft sektorunun inkişafına nail olmaq, bu mərhələdə həyata, keçirilən iqtisadi siyasətin səciyyəvi xüsusiyyətlərindəndir. 
Həyata keçirilmiş məqsədyönlü tədbirlər nəticəsində Azərbaycanda sahibkarlıq təbəqəsi formalaşmış, özəl sektorun ölkənin sosial-iqtisadi inkişafında rolu daha da artmışdır. Vergi yükünün azaldılması və vergi prosedurlarının asanlaşdırılması məqsədilə fərdi sahibkarlara tətbiq edilən gəlir vergisi 35 faizdən 20 faizə, müəssisələrin mənfəət vergisi 22 faizdən 20 faizə, fiziki şəxslərdən tutulan gəlir vergisinin yuxan həddi 35 faizdən 30 faizə endirilmiş, sadələşdirilmiş vergi ödəyicisi hüququ əldə etmək məqsədləri üçün hüquqi şəxslərin vergi tutulan əməliyyatlarının illik həcmi 90 min manatdan 150  min manatadək artırılmış, ƏDV və aksizlər üzrə elektron vergi hesab fakturalarının tətbiqinə başlanılmışdır.
Dövlət başçısının müvafiq sərəncamlarına əsasən, sahibkarlıq subyektlərinin dövlət qeydiyyatı və Azərbaycan Respublikası dövlət sərhədinin buraxılış məntəqələrindən keçirilən malların və nəqliyyat vasitələrinin yoxlanılması “bir pəncərə” prinsipinə uyğun təşkil edilmişdir. Özəl sektorun inkişafının sürətləndirilməsi, bu sahəyə maliyyə dəstəyinin daha da gücləndirilməsi məqsədi ilə dövlət vəsaitləri hesabına   sahibkarların investisiya layihələrinin güzəştli qaydada kreditləşdirilməsinin daha effektiv mexanizmi formalaşdırılmışdır. Təsadüfi deyildir ki, 2009-cu ildə sahibkarlara 130 milyon manat güzəşti kreditlər verilmiş güzəştli kreditlərdən yararlanan iş adamlarının sayı 2100-ü örtmüşdür.
Sahibkarlığın inkişafında əhəmiyyətli dövlət dəstəyi mexanizmi olan xüsusi iqtisadi zonaların yaradılmasının   qanunvericilik bazası formalaşdırılmışdır.
Bütün bunlar bir daha göstərir ki, Ulu Öndər Heydər Əliyevin müəyyənləşdirdiyi və xalqımızı daha parlaq gələcəyə aparan hərtərəfli inkişaf yolunun Azərbaycan Respublikasının Prezidenti cənab İlham Əliyev tərəfindən uğurla və inamla davam etdirilməsi, yaradılmış münbit iqtisadi şərait davamlı və sürətli iqtisadi inkişafı təmin etmişdir. Belə ki, 2004-2009-ci illər ərzində ümumi daxili məhsulun həcmi 2,8 dəfə artaraq, onun adambaşına düşən həcmi 2009-cu ildə 4874,1 ABŞ dollarına çatmışdır.
Eyni zamanda, ölkənin iqtisadi təhlükəsizliyini təmin edə biləcək valyuta ehtiyatları formalaşdırılmışdır. Azərbaycanın valyuta ehtiyatları 20 mil-yard ABŞ dollarım ötmüşdür ki, bu da ölkənin xarici dövlət borcunu 6 dəfə üstələyir və 40 aylıq qeyri-neft idxalının maliyyələşdirilməsinə kifayət edir. Formalaşdırılmış və beynəlxalq standartlara cavab verən qanunvericilik bazası sürətli iqtisadi inkişafı dəstəkləmiş, konkret proqramlar vasitəsilə əsas sosial-iqtisadi inkişaf məqsədlərinə nail olunmuşdur. Ümumilikdə, müxtəlif sahələr üzrə 100-dən çox konsepsiya, dövlət proqramı və digər irimiqyaslı sənədlər qəbul edilmişdir.
Yaradılmış əlverişli biznes mühiti nəticəsində iqtisadiyyata qoyulmuş investisiyaların həcmi 70 milyard dolları ötmüşdür ki, bunun da yarısı xarici investisayaların payına düşür.
Xalqımızın sosial rifahının daha da yaxşılaşdırılması Azərbaycan Respublikasının Prezidenti cənab İlham Əliyevin sosial-iqtisadi siyasətinin əsas məqsədidir. Bu siyasətin nəticəsidir ki, 2004-2009-cu illərdə əhalinin sosial müdafiəsinin gücləndirilməsi ilə bağlı tədbirlərin həyata keçirilməsi üçün büdcə vəsaitlərinin həcmi 4,8 dəfə, ölkə üzrə orta aylıq əmək haqqı 3 dəfə, əhalinin gəlirləri 3,4 dəfə, onun adambaşına düşən həcmi isə 3,2 dəfə, minimum pensiyanın məbləği 3,8 dəfə, minimum əmək haqqı 6,3 dəfə artırılmışdır. Göstərilmiş məqsədyönlü tədbirlərin həyata keçirilməsi nəticəsində yoxsulluq səviyyəsi son 5 ildə 4,1 dəfə azalaraq 44,7 faizdən 11 faizədək enmişdir. Son 6 ildə 840 min yeni iş yeri yaradılmışdır.
Son dövrlərdə dünyada gedən qlobal proseslər ölkəmizin dayanıqlığını və onun regional  güc mərkəzi kimi formalaşdığını bir daha sübut etdi. Qlobal maliyyə-iqtisadi böhran nəticəsində bir çox ölkələrdə ressesiyaya  baxmayaraq, Azərbaycanda makroiqtisadi sabitlik, iqtisadi artım, yoxsulluq səviyyəsinin azalması və əhalinin maddi rifah halının yüksəlməsi 2009-cu ildə də davam etmişdir. Belə ki, 2009-cu ildə ÜDM-nin real artımı 9,3%, (i cümlədən neft-qaz sektorunda 14,3% təşkil etmişdir. Bu dövrdə kənd təsərrüfatında 3,5%, rabitədə 13,1%, ticarətdə 9,9%, nəqliyyatda 9,3%-lik artıma nail olunmuşdur.
2009-cu ildə əhalinin banklardakı əmanətləri 23%, iqtisadiyyata banklar  və kredit təşkilatlan tərəfindən kredit qoyuluşunun həcmi isə 17% artmışdır.
2009-cu ildə əvvəlki illə müqayisədə 12,5% çox pullu xidmətlər göstərilmiş, çox istehlak malları satılmışdır. Əhalinin hər nəfərinə düşən nominal gəlirlər  2008-ci ilə nisbətən 6,7%, ölkə iqtisadiyyatında çalışan işçilərin orta aylıq əmək haqqı 8,6% artmışdır.
Azərbaycanın uğurları nüfuzlu beynəlxalq təşkilatların hesabatlarında da öz əksini tapmışdır. Təsadüfi deyil ki, Dünya Bankı və Beynəlxalq Maliyyə Korporasiyası tərəfindən hazırlanan "Doing Business 2009" hesabatında Azərbaycan  biznes mühitinin yaxşılaşdırılması sahəsində ən islahatçı ölkə elan edilmiş, "Doing Business 2010" hesabatında da ölkəmiz öz mövqelərini qoruyub saxlamışdır.
2009-2010-cu  illər üçün hazırlanmış "Qlobal Rəqabətlilik Hesabatı"nda Azərbaycan 18 pillə irəliləyərək, 133 ölkə arasında 51-ci yerə, MDB ölkələri arasında isə 1-ci yerə yüksəlmişdir.
Bütövlükdə, Azərbaycan iqtisadiyyatının gələcək inkişafı ilə bağlı beynəlxalq təşkilatların proqnozları nikbindir. Təsadüfi deyildir ki, bu günlərdə nüfuzlu "Standard and Poors" beynəlxalq reytinq agentliyi ölkə iqtisadiyyatının hazırkı durumunu "Stabildən" "Pozitivə" yüksəltmişdir.
 Beləliklə, Azərbaycan Respublikasının Prezidenti cənab İlham Əliyevin müdrik, düşünülmüş, uzaqgörən, zamanın sınağından uğurla çıxmış siyasəti nəticəsində ölkəmiz  həm forma, həm də məzmun etibarilə yeni inkişaf mərhələsinə qədəm qoymuşdur. Dövlətimizin başçısı cənab İlham Əliyevin qeyd etdiyi kimi: "Azərbaycan  iqtisadiyyatının çox böyük təkan verilmişdir və o bu gün də davam  etdirilir. Bütün bunlar, əlbəttə ki, növbəti illərdə iqtisadiyyatımızın daha da şaxələndirilməsinə  gətirib çıxacaqdır”.
Təbii ki, sosial-iqtisadi inkişafın yeni dövrü qarşıya yeni vəzifələr qoyur.
Azərbaycan  Respublikasının Prezidenti cənab İlham Əliyevin fərman və sərəncamlarında, təsdiq etdiyi dövlət proqramlarında, çıxışlarında növbəti  illər üçün ölkənin inkişafının strateji istiqamətləri müəyyənləşdirilmişdir:
· Makroiqtisadi sabitliyin qorunub saxlanılması, iqtisadi inkişafın dayanıqlılığının təmin edilməsi əsas məqsədlərdəndir.
· Ölkənin enerji, ərzaq və ekoloji təhlükəsizliyinin gücləndirilməsi üçün sistemli tədbirlər davam etdiriləcəkdir.
· Eyni zamanda, iqtisadi artımın keyfiyyətinin prioritetliyinin təmin edilməsi nəzərdə tutulur. Bu məqsədlə iqtisadiyyatın diversifikasiyasi genişləndirilməklə neft sektorundan asılılıq minimuma endiriləcək. innovativ iqtisadiyyata keçid təmin ediləcək, aqrar sektorun inkişafında intensiv üsullara üstünlük veriləcək və iqtisadiyyatın klasterlər iqtisadi zonaların, sənaye şəhərciklərinin, biznes inkubatorların yaradılması, məsləhət. informasiya təminatının, sahibkarlığa dövlət dəstəyinin gücləndirilməsi və işgüzar əlaqələrin inkişaf etdirilməsi yolu ilə sahibkarlığın və regionların inkişafı sürətləndiriləcəkdir.
Mövzu 5: Neft strategiyasının əsas sektorları
   Ulu öndər Heydər Əliyevin banisi olduğu Azərbaycanın neft strategiyasından danişanda o zaman ölkədə,neft-qaz sənayesində gedən prosesləri xatirlamamaq olmur.1980cı illərin sonunda artıq qəbul edilirdi ki,müasir Qərb texnologiyalarını,avadanlıqlarını və böyük həcmdə tələb olunan maliyyə resurslarini cəlb etmədən,tətbiq etmədən Xəzər dənizinin dərin sularında yerləşən neft-qaz ehtiyatlarinin kəşfiyyatını,işlənməsini təmin etmək mümkün olmayacaq.Hətta o da qəbul edilirdi ki,bu işlərin uğurla aparilması üçün mütləq taninmiş xarici şirkətlər də cəlb edilməlidir.
   1990-1993-cü illərdə çoxsayli xarici şirkətlərlə,maliyyə-kredit institutları ilə görüşlər keçirilirdi,danışıqlar aparılırdı,tenderlər keçirilirdi,hətda bu tenderlərin qalibləri elan edilirdi,protokollar,meomrandumlar,başqa sənədlər imzalanırdı.
  Ancaq...Ancaq nəticə yox idi!
  Nəticə deyəndə söhbət nədən gedir-imzalanmiş və hüquqi qüvvəyə minmiş anlaşma,saziş;bunun davamı olaraq qoyulmuş sərmayelər,başlanmış işlər-bunlar yox idi.
   Bunlar ola da bilməzdi,çünki o zaman hakimiyyətdə olanlarin arasında beynəlxalq siyasətin və konkret olaraq milli təbii ehtiyatların kəşfiyyatı, işlənməsində xarici şirkətlərin cəlb ediləməsinin qanunvericilik,hüquqi,idarəetmə və s. əsaslarını,incəliklərini mükəmməl bilən,böyük təcrübəsi olan,beynəlxalq dairələrdə nüfuzu olan,biliyinə,təcrübəsinə,nüfuzuna millətin hörməti və ehtiramına,inam və dəstəyinə arxalanıb,müsbət və mənfi məqamları,risklərinəzərə alıb uzunvədəli neft-qaz strategiyasını,bu strategiya ilə bərabər və buna əsaslanan iqtisadiyyatın başqa sahələrinin inkişaf strategiyasının işlənməsini vəhəyata keçirilməsini təmin edə bilən,bu prosesi idarə edə bilən,bunlarla bağlı bütün məsuliyyəti öz üzərinə götürə bilən siyasi lider yox idi.
  1993-cü ilin iyun ayı idi...Faktiki olaraq Azərbaycanda vətəndaş müharibəsi başlayıb,Azərbaycan dövlət olaraq parçalanma ərəfəsində,Ernənistanın Azərbaycana qarşı təcavüzü genişlənərək davam edir,bir sözlə,ölkə ictimi-siyasi,iqtisadi,maliyyə böhraninda.
  Bu gərgin şəraitdə xalqın təkidi ilə Azərbaycanda hakimiyyətə Ümummilli Liderimiz Heydər Əliyev gəlir.
  Çoxları və birinci növbədə xarici neft şirkətləri bunları dəstəkləyən dövlət və hökumətlər,beynəlxalq maliyyə qurumları  gözləyirdilər ki,bu böhrandan çıxış olaraq xəzinəsində bir quruş parası olmayan və təcili maliyyə yardima ehtiyacı olan dövlətin yeni rəhbərliyi Azəri-Çəraq-Günəşli neft yataqlarına dair kontraktın imzalanmasini məcburiyyət qarşısında tezləşdirək və...
  Ancaq hadisələr başqa istiqamətdə inkişaf etdi...Xarici neft şirkətləri ilə danışıqlar faktiki olraq dayandırıldı.
  O zaman,o şəraitdə bu qərarı verən şəxs nə qədər səbirli,dözümlü olmalı idi,hansı iradənin sahibi olmalı idi-bunları bu gün də təsəvvür etmək adi insan üçün çox çətindir.Eyni zamanda,bu qərarın şəxsin nə qədər müdrik, uzaqgörən olduğunu sonrakı hadisələr göstərdi.
  Azərbaycanın xarici şirkətləri ilə Azəri-Çıraq-Günəşli yatağinin dərin sularında yerləşən hissəsinə dair sazişlə bağlı danışıqlara hazır olduğu 10 ay ərzincdə Azərbaycan uzunvədəli,ancaq bir saziş ilə,ancaq neft və qaz ehtiyatların kəşfiyyatı və işlənməsi məhdudlaşmayan,çoxşaxəli,onlarla,illərlə əhatə edən neft-qaz strategiyası üzərində gərgin işlər  aparılmış.
  İllər keçdikcə,Ulu öndəin neft-qaz strategiyasının uğurlarını gördükcə, yaşadıqca bu stratetegiyanın hüquqi, qanunvericilik, iqtisadi nəticələri,regional siyasətə,regionda,Avrasiya məkanında güclər balansına,geosiyasi tarazlığa təsirlər açıqlandıqca başa düşürsən ki, Heydər Əliyevin neft-qaz strategiyasını izah etmək,şərh etmək,təhlil etmək bir adamın işi deyil.
  Ancaq, bu strategiyanın böyüklüyü,zənginliyi ayrı-ayrı misallarda da göründüyündən, cəhd edib bəzi məqamlara toxunmaq olar.
  Azəri-Çıraq-Günəşli lahiyəsini izah edən sazişə dair danışıqlar zamanı xarici şirkətlər ən böyük risklər kimi bəzi məsələləri ortaya qoymuşdular və bəyan etmişdilər ki,saziş imzalansa da bu risklər,onları qane edən şəkildə həll edilməyincə şirkətlərin sərmaye qoyub yataqların dəyərləndirilmısini, işlənməsini təmin edib, neft hasil etmək öhdəlikləri olmamalıdır.
  Bu risklərdən də ən önəmlisi kimi Xəzər dənizinin statusunun qeyri-müəyyənliyi göstərilirdi.
   Vəziyyət o yerə gəlmişdi ki, 1994-cü ilin iyun ayından aparılan danışıqlar faktiki olaraq dayanmışdı və nəticə olaraq ARDNŞ-nın birinci vitse-prezidenti İlham Əliyev Vaşinqtonda ABŞ-ın yüksək səviyyəli rəsmiləri ilə görüşüb beynəlxalq hüquq normalarına,müvafiq sazişlərə və təcrubəyə əsaslanaraq bu tələbin əsassız olduğunu isbat edə bildi və xarici şirkətlər tələblərini geri götürməli oldular.
  Ancaq ümumilikdə götürəndə, əlbəttə problem vardı və gələcəkdə bu, kəşfiyyat və işlənmə işlərinin ləngiməsinə gətirib çıxara bilərdi.
  Çıxış yolu?
  Azərbaycan tərəfinin təkidi ilə sazişdə mütləq bir şərt öz əksini tapdı:saziş qüvvəyə minəndən 30 ay ərzində xarici şirkətlər bu yataqlardan neft hasilatına başlamasalar Azərbaycan tərəfi bu sazişə birtərəfli xitam verə bilər və xarici şirkətlər tərəfindən vəsaitləri ödəmək öhdəliyi olmayacaq.Daha önəmli  və strateji əhəmiyyətli gedişat ondan ibarətdir ki,sazişin adında və dəfələrlə mətnində yazılmışdır:”...Xəzər dənizinin Azərbaycan sektorunda yerləşən...Azəri-Çıraq yataqları və Günəşli yatağının...”
  20 sentyabr 1994cü ildə bu sazişin təntənəli imzalanma mərasimində sazişi imzalayan şirkətlərin səlahiyyətli nümayəndələri ilə bərabər həm də bunların təmsil etdiyi ölkələrinə ( ABŞ, Böyük Britaniya, Rusiya, Norveç, Türkiyə ) yüksək rütbəli hökumət rəsmiləri var idi.
  Şirkətlərin rəhbərləri “Əsrin müqaviləsi” kimi tanınmış  sazişi imzalayandan sonra, saziş imzalanmaq üçün təqdim edildi hökumət rəsmilərinə ( şahidlər qismində! ).
  Müvafiq proseduralardan sonra bu saziş Milli Məclisdə ratifikasiya edilib hüquqi qüvvəyə mindi ( faktiki olaraq beynəlxalq saziş statusunda ) və beləliklə,saziş əhatə etdiyi dəniz ərazisinin, bu yataqların Azərbaycana məxsus olması yeni tarixdə rəsmi, beynəlxalq sənədlə tanındı və bizim üçün həyatı önəm daşıyan beynəlxalq hüquqi presedent yarandı. Bununla, həm də Xəzər dənizinin delimitaiyasının sivil, beynəlxalq normalara, sazişlərə və təcrübəyə müvafiq şəkildə həll olunmasının təməli qoyuldu.
  Bu prosesin davamı olaraq məlum olduğu kimi, Rusiya, Qazaxıstan, Azərbaycan arasında Xəzər dənizinin delimitasiyasına  dair iki və üçtərəfli sazişlər imzalandı və əminəm ki, başqa ölkələrində bu sazişlərə qatılmasını görəcəyik.
  Bir ticari sazişdən başlayaraq Azərbaycanın həyatı maraqları üçün önəmli olan məsələnin beynəlxalq səviyyədə həllinə nail olmaq- bu Heydər Əliyevin neft-qaz strategiyasının ancaq bir hissəsi,bir nümunəsidir. Və bu konkret misalda Azərbaycənın həyatı maraqları deyəndə mən ancaq neft-qaz ehtiyatlarına mülkiyyət hüquqlarını, maraqlarını nəzərdə tutmuram.Söhbət həm də regional və geosiyasi maraqlardan gedir.
  Bu önəmli məqamı da hər zaman yadda saxlamalıyıq ki, neft-qaz strategiyası işlənilən zaman “Əsrin müqaviləsi”nə dair danışıqların geydiyi və həyata keçirilməsinin birinci mərhələlərində ölkədə həm də ictimai-siyasi sabitliyi təmin etmək, dövlətin,ölkənin böyüklüyünü, suverenliyini qoruyub saxlamaq, daxili, regional, beynəlxalq siyasətin prioritetlərin müəyyənləşdirmək və tətbiq etmək, bütün sahələri əhatə edəni slahatlar proqramlarını hazırlamaq və həyata keçirmək..., bir sözlə, müstəqil, qüdrətli, zəngin Azərbaycanın əsaslı bünövrəsini qurmaq çətin və şərəfli missiya da Heydər Əliyevin üzərinə düşmüşdür.
   Bununla bərabər Heydər Əliyevin neft-qaz strategiyasının bir hissəsi olan “Əsrin müqaviləsi”nin Azərbaycan tarixində, iqtisadi inkişafında danılmaz yeri var.Bu haqda ölkəmizin prezidenti cənab İlham Əliyev çox gözəl deyib:
  “Əsrin kontraktı”nın Azərbaycan tarixində xüsusi yeri vardır və Azərbaycanın müstəqil ölkə kimi yaşamasında bu rol əvəzolunmazdır. O vaxt bizim nə ilmkanlarımız var idi, nə də vəsaitimiz. Ölkədə sənaye sahəsində hələ ki, tənəzzüül yaşanırdı, iqtisadiyyat demək olar ki, çökmüşdü. Müstəqil ölkə üçün yaşamaq çox çətin idi. Müstəqilliyimiz demək olar ki, şübhə altında idi. Məhz o çətin illərdə Azərbaycana investisiyalar gətirmək, Azərbaycanı dünya birliyinə etibarlı tərəfdaş kimi təqdim etmək, xarici investorlar üçün münbit şərait yaratmaq, eyni zamanda, Azərbaycanın dövlət maraqlarını tam şəkildə qorumaq böyük siyasi təcrübə, bilik və məharət tələb edirdi. O vaxt Azərbaycanın xarici şirkətlərlə əməkdaşlığı, eyni zamanda, bölgədə birmənalı qarşılanmırdı. “Əsrin kontraktı”nın imzalanması, eyni zamanda, böyük siyasi cəsarət tələb edirdi. Ancaq Heydər Əliyevin qətiyyəti və Azərbaycan xalqının dəstəyi ilə biz ona nail ola bilmişik.”
   Yeri gəlmişkən, Prezident İlham Əliyev bir neçə il bundan əvvəl çıxışlarından birində deyəndə ki, Azərbaycan hasil etdiyi neft və qazı dünya bazarlarına artıq yeddi boru kəməri vasitəsilə ixrac edə bilər, tədbirdə iştirak edənlərin bəziləri təəccüblə bir-birinə baxdı, bəziləri bunu tərcümə səhvi kimi anladı, bəzilərinin də ürəkləri qürurla doldu  bir neçə il bundan öncə dünya bazarlarına heç bir boru kəməri olmayan Aərbaycan bu gün istədiyi istiqamətdə, istədiyi istehlakçıya, məqbul bildiyi şərtlərlə neftini, qazını ixrac edə bilər.Şərtlər deyəndə söhbət ancaq ticari şərtlərldən getmir  bunlara həm də dövlət arasında münasibətlər, regional və benəlxalq iqtisadi siyasi əməkdaşlıq çərçivəsində baxılmalıdır.
   Əlbəttə ki, bu imkanlar Heydər Əliyevin neft – qaz strategiyasının və bu strategiyanı məharətlə təkmilləşdirməklə həyata keçirən Prezident İlham Əliyevin siyasətinin nəticəsidir. 
   “Əsrin kontraktı”imzalanmamışdan öncə, xarici sərmayeçilər ən böyük risklər və qeyri – müəyyənliklər sırasında həm də açıq dənizlərə ixrac boru kəmərlərinin olmasını götürür.
   Nəzərə alsaq ki, “Əsrin kontraktı” çərçivəsində yaradılmış Azərbaycan Beynəlxalq Əməliyyat Şirkəti ( ABƏŞ ) 1995 -ci ilin əvvəlindən fəaliyyətinə başladı və kontraktın şərtlərinə uyğun olaraq 1997 -ci ilin ikinci yarsında artıq neft hasilatına başlamalı idi və təbii ki, bu neft dünya bazarlarına ixrac edilməli idi.
   Çoxları inanmırdı ki, cəmi 30 ay içində, hətta hasil edilən neftin boru kəməri vasitəsi ilə sahilə nəql edilməsi təmin edilsə belə, bu nefti ən yaxın məsafədə olan Qara dəniz limanlarına çatdıra bilən boru kəmərlərini tikmək mümkün olar.
   Artıq alternativ variantlar təhlil edilirdi – misal üçün neftin emal edilməsi və dəmir yolu vasitəsi ilə nəql edilməsinə qədər.
   İqtisadiyyatın siyasi ölçüsünü, siyasətin iqtisadi ölçüsünü dərindən bilən və bunlardan məharətlə istifadə edə bilən Ulu Öndərimizin qərarı ilə Rusiya ilə danışıqlara başlanır.
    Məqsəd – Rusiyanın Volqa boyu, Uralda, Qərbi Sibirdəki neft yataqlarını Qara dənizdəki ixrac limanı Novorossiysklə birləşdirən boru kəmərlərindın, bu neftlərin bir hissəsini bir zaman Bakı emal zavodlarına çatdıran boru kəmərini əks istiqamətdə ( Bakı – Novorossiysk ) istifadəsini təmin edən sazişlərin razılaşdırılması idi.
     Danışıqlar  çox  çətin  şəraitdə  keçsə  də -  çətinliklər  də  birinci  növbədə  Rusiya  tərəfinin  bu  sazişlərlə  Azərbaycan  neftinin  ixracını  birdəfəlik  ancaq  öz  kəmərlər  sisteminə  bağlamaq  və  ticari  şərtlərin  sazişlərin  qüvvədə  olduğu  müddət  ərzində  dəyişmək  hüququna  malik  olmaq  istəyəndə  və  bunlarında  Azərbaycan  nümayəndələri  tərəfindən  heç  bir  variantda  və  şəkildə  qəbul  etməməsindən  yaranırdı- Heydər  Əliyevin  şəxsi  müdaxiləsi   nəticəsində  ədalətli  bir  dövlətlərarası  saziş  imzalandı  və  bu  gərgin  prosesin  sonunda  1997-ci  ilin   sonunda  Bakı-Novorossiysk  boru  kəməri  istismara  buraxıldı.
      Bununla  da, həm  ARDNŞ-in  hasil  etdiyi  neftin  ixracı  üçün, həm  də  ABƏŞ-in  istehsal  etdiyi  neftin  ixracı  üçün  yol  açıldı!
      Sözsüz  ki, bunlarla  bərabər  Rusiya  ilə  də  siyasi, ticari  münasibətlərdə  də  yeni  imkanlar  açıldı. Başqa  bir  önəmli  məqamı  da qeyd  etməliyik- Azəri- Çıraq-Günəşli  kontrakt  sahəsində  hasil  edilən  neftin  Rusiya  ərazisindən  dövlətlərarası  saziş ( müvafiq  dövlətdaxili  proseduraları  keçib  qüvvəyə  minəndən  sonra  bu  saziş  beynəlxalq  saziş  statusuna  malik  olmuşdur!)  çərçivəsində  nəql  və  ixrac  edilməsi  faktı  həm  də  Azərbaycanın  Xəzər  dənizinin  delimitasiyasına  dair  beynəlxalq  hüquq  normalarına, beynəlxalq  sazişlərə  və  təcrübəyə  əsaslanan  mövqeyinə  de-fakto  bir  dəstək  verirdi-adları  çəkilən  yataqlarda  hasil  edilən  neft  dövlətlərarası  sazışlə  tənzimlənən  münasibətlər  çərçivəsində  iki  dövlətin  ərazisindən  keçən  boru  kəməri  vasitəsiylə  ixrac  edilirsə  deməli, bu  yataqlar  artıq  mübahisə  predmeti  deyil!
     Bakı- Novirissiysk  boru  kəmərində  bərpa  işləri  hələ  başlamamışdır, ancaq  Ulu  Öndər  tərəfindən  ARDNŞ və ABƏŞ  rəhbərliyinə  artıq  göstəriş   verilmişdir-Bakı-Xaşuri (Gürcüstan )  neft  məhsulları  boru kəmərinin   vəziyyətini  öyrənmək ( boru  kəməri  Sovetlər  vaxtında  inşa  edilmişdir, ancaq  tamamlanmamış  və  istifadəyə  verilməmişdir )  və  bundan  istifadə  edərək ( lazım  olan  əlavələr  ilə ) Xəzər  dənizini  Qara  dənizlə  birləşdirən  boru  kəmərinin  inşasına  hazırlaşmaq.
     Bu   qərar  bəzilərini  təəccübləndirdi, bəzilərinin ( xarici  şirkətlər, maliyyə  qurumları  və  s.)  narazılığına  səbəb  oldu, bunları  da  başa  düşmək  olardı-  təcrübədən  məlum  idi  ki, gərək  Bakı- Novorossiysk  kəməri  istismara  buraxılmalı  idi, sonradan  bunun  keçiriliciyinin  artırılması  imkanları  öyrənilməli  və  təhlil  edilməli  idi, hasilat  artdıqca  addım-addım  keçiricilik   də  artırılmalı  idi, buna  da  həm  zaman, həm  əlavə  vəsait  tələb  olunacaq... Və s.
     Ancaq bu layihə hələ heç istismara da buraxılmayıb, bunun imkanları tam öyrənilməyib – bu zaman ən yüksək səviyyədə tələb olunur ki, istismarda belə olmamış boru kəmərindən istifadə edərək Qörbə boru kəməri çəkilsin, yəni nasos stansiyaları Qara dəniz sahilində 100 – 150 min tonluq tankerləri qəbul edə bilən terminal və liman inşa edilsin və Bakı-Novorossiysk xəttinin keçiriciliyindən artıq olan hasil ediləcək neft həcmləri bu kəmərlə ixrac edilsin.
   Sonrakı hadisəllər, bu qərarın həm siyasi, həm iqtisadi cəhətdən nə qədər uzaqgörən və səmərəli olduğunu açıq-aydın göstərdi.
    Bir sözlə, müvafiq dövlətlərarası, dövlət və şirkətlərarası sazişlər imzalandı, lahiyənin parametrləri, maliyyə mənbələri müəyyən edildi və 1997-ci ilin aprel ayında Bakı-Tbilisi-Supsa boru kəməri ( 850 km yaxın uzunluğu olan ) nasos stansiyalarınla, Supsada inşa edilmiş terminal və limanla təntənəli şəraitdə istismara buraxıldı.
   Bu hadisədən cəmi yeddi ay keçməmiş 1999-cu ilin noyabr ayında İstanbulda Bakı-Tbilisi-Ceyhan Əsas İxrac Boru Kəmərinə dair dövlətlərarası saziş imzalandı.Bundan biril keçməmiş Cənubi Qafqaz Qaz Boru kəməri lahiyəsinə ( Azərbaycan qazını Azərbaycan, Gürcüstan ərazisi ilə Türkiyəyə və gələcəkdə başqa ölkələrə çatdıra bilən ) dair Azərbaycan və Gürcüstan arasında dövlətlərarası saziş imzalandı və qısa müddətdən sonra eyni koridorda yerləşən bu layihələrin inşasına başlandı.
   Sadaladığım boru kəmərlərinə dair danışıqların aparılması, müvafiq sazişlərin imzalanması, qüvvəyə minmə zaman və tarixlərini təhlil edəndə görğnğr ki, bunların hamısı əvvəlcədən ölçülüb-biçilmiş, hesablanmış, uzunvədəli bir strateji planın hissələri idi.
   Bu strateji plan və ümumiyyətlə Heydər Əliyevin neft-qaz strategiyası o qədər məharətlə və bütün məqamları, o cümlədən, mümkün ola bilən təzyiqləri, siyasi oyunları, təxribatları nəzərə alan, əsaslandırılmlış şəkildə hazırlanıb və həyata keçirildi ki, bu planların, bu strategiyanın qarşısını heç kim ala bilmədi.
   Heydər Əliyevin neft-qaz strategiyasının mərhələləri, gedişatları haqqında, hər bir azərbaycanlının və xalqımızın gündəlik həyatına, ülkəmizin ictimai-siyasi,  iqtisadi, iqtisadi inkişafına təsir haqqında son illər ərzində saysız-hesabsız yazılar yazılıb, sözlər söylənib. Bu məqalədə sadəcə, Azərbaycanın inkişafının əsasını təşkil edən Heydər Əliyevin neft srategiyasının nə qədər çətinliklər, zəhmətlər hesabına hazırlanıb həyata keçirilməsinə dair ümumi məqamlar əksini tapıb.
   Ancaq zaman keçdikçə onilliklər üçün planlaşdırılmış strategiyanın ildən-ilə artan və genişlənən, yeni-yeni sahələri əhatə edən nəticələrini gördükcə, yaşadıqca anlayırsan ki, təhlillər, tədqiqatlar davam etməlidir.Buna həm tarixi nöqteyi-nəzərdən ehtiyac var, yeni nəsillərin tərbiyəsi, təhsili nöqteyi-nəzəindən ehtiyac var, həm ictimai-siyasi, iqtisadi inkişafımızın daha səmərəli şəkildə təmin edilməsi nöqteyi-nəzərindən ehtiyac var.
   Heydər Əliyevin neft strategiyasının uğurlarını Prezident İlham Əliyev daha məzmunlu və dolğun şəkildə ifadə edib: “Ulu Öndər Heydər Əliyevin təşəbbüsü ilə başlanmış və bu gün uğurla davam etdirilən Azərbaycanın neft strategiyası nəinki ölkəmizi təmamilə yeniləşdirib, eyni zamanda, bölgədə bizim imkanlarımızı gücləndirib və bizim müttəfiqlərimizin sayının artırılmasında önəmli rol oynayıb. Enerji təhlükəsizliyi, enerji diplomatiyası, bütün bunlar yəgin ki, növbəti illərdə də dünya göndəliyində duran vacib məsələlərdən biri olacaqdır”.
Mövzu:6. İqtisadiyyatin liberallaşdırılması və özəlləşdirmə prosesi
1.İqtisadiyyatın liberallaşdırılmasına yönəldilən islahatlar. 
    Tarixi şərait və zərurətdən irəli gələrək Azərbaycan ikinci dəfə dövlət müstəqilliyini əldə etdikdən sonra qarşıda duran əsas məsələlərdən biri yeni şəraitdə iqtisadi inkişafın təmin edilməsi oldu.Bu isə elədə asan proses olmayib,70 il ərzində mövcud olan adminstartiv-komanda,planlı təsərrüfat sistemindən tam imtinanı,yeni iqtisadi-ictimai formasiyaya keçid prosesini özündə ehtiva edirdi.Bazar iqtisadiyyatı adlanan yeni formasiya prinsipial olaraq iqtisadi inkişafın tamam başqa mexanizmləri əsasında fəaliyyət göstərdiyindən təbii olaraq onun reallaşdırılması kifayət qədər dəqiq düşünülmüş siyasi konsepsiya,uzaqgörənlik tələb edirdi.Bazar iqtisdiyyatının əsas cəhətlərindən biri isə mülkiyyətin yeni formalarının,ilk növbədə özəl mülkiyyətin yaranmasını özündə əks etdirdiyindən bu proses Azərbaycanin qarşısında da taleyüklü məsələ kimi durmuşdu.Dünya təcrübəsi isə onu təsdiq etmişdir ki, özəl mülkiyyət fərdi azadlığın əsasını teşkil edir və bu da öz növbəsində ayrıca götürülmüş fərdin özünütesdiq,ifadənin zəruri şərti kimi çıxış edir.Müxtəlif ölkələrdə gedən özəlləşdirmə prosesləri məzmunu,funksiyaları,istifadə edilən formalar və nəticələrinə görə bir-birindən əhəmiyyətli dərəcədə fərqlənir.Bu səbəbdən özəlləşdirmə proseslərinə başlamazdan öncə dəqiq düşünülmüş,rasional xarakterli addımların atılması,uğurlu nəticələrə yol açan dünya təcrübəsinin tətbiq olunması zəruri şərt kimi çıxış edirdi.
    Dövlət mülkiyyətinin özəlləşdirilməsi məqsədilə 1992-ci ildə Azərbaycan hökumətinin qərarı ilə Dövlət Əmlak Komitəsi yaradılaraq fəaliyyətə başlamış,1993-cü ilin yanvarında isə “Azərbaycan Respublikasında dövlət mülkiyyətinin özəlləşdirilməsi haqqında” qanun qəbul edilmişdi.Özəlləşdirmənin başlıca məqsədləri sırasında müvafiq dövlət proqramlarında təsbit olunduğu kimi,təsərrüfat subyektləri üçün xüsusi mülkiyyət və sərbəst rəqabət prinsipləri əsasında öz-özünü tənzimləyən bazar iqtisadiyyatı mühitinin yaradılması,iqtisadiyyata investisiyaların,o cümlədən xarici investisiyaların cəlb edilməsi,əhalinin həyat səviyyəsinin və sosial vəziyyətinin yaxşılaşdırılması kimi məsələlər yer aldı.Özəlləşdirmə ilə bağlı hazırlanan dövlet sənədində ictimaiyyətin nümayəndələrinin də fikir və təkliflərinin nəzərə alınmasına ayrıca diqqet yetirilirdi.
1995-ci ilin martın 3-də Azərbaycan respulikası Prezidenti tərəfindən dövlət mülkiyyətinin özəlləşdirilməsi haqqında proqramın hazırlanması üçün xüsusi komissiya yaradılmışdır.1995-ci il iyunun 24-də həmin komissiya öz işini yekunlaşdırmışdır.Dövlət mülkiyyətinin özəlləşdirilməsi haqqinda proqram hazirlanarkən əsas amil kimi əhalinin həyat səviyyəsinin qaldırılması götürülmüşdür.
    Azərbaycan Respublikası Konstitusiyasının 110-cu maddəsini rəhbər tutaraq,Azərbayan Respublikasında 1995-1998-ci illərdə dövlət mülkiyyətinin özəlləşdirilməsi haqqında Dövlət Proqramı təsdiq olunmaq üçün təqdim edilir. Eyni zamanda, qüvvədə olan qanunvericiliyə müəyyən dəyişikliklər edilməsi zəruriyyəti nəzərə alaraq, “Azərbaycan Respublikasında dövlət mülkiyyətinin özəlləşdirilməsi haqqında” Azərbaycan Respublikasının qanununa edilir.
     1995-1998-ci illədə özəlləşdirmənin aparılmasını nəzərdə tutan proqram dövlət mülkiyyətində olan əmlakın özəlləşdirilməsinin təşkilati, iqtisadi və hüquqi əsaslarını əks etdirirdi. Dövlət proqramında mülkiyyətin özəlləşdirilməsi sahələri, istiqamətləri, müddəti, mərhələləri və sair öz əksini tapmışdı. Mərhələlərüzrə özəlləşdirmə bu cür nəzərdə tutulmuşdu: birinci mərhələ: 1996-1998-ci illər; ikinci mərhələ: 1998-2000-ci illər; üçüncü mərhələ: 2000-2001-ci illər; dördüncü mərhələ: 2001-2005-ci illər. Sözügedən sənəd 1995-ci il iyulun 21-də Milli Məclis tərəfindən bəyənilərək qəbul edildi. Beləliklə, konkret proqram əsasında Azərbaycan dövlət mülkiyyətinin özəlləşdirilməsinə başlandı ki, bu da yeni iqtisadi inkişaf mərhələsinin əsasının qoyulmasında olduqca böyük rol oynadı. Sözügedən proqram Azərbaycanda sovetlər dövrünün yadigarı olan planlı iqtisadiyyatdan bazar iqtisadiyyatı sisteminə keçmək yolunda böyük əhəmiyyət kəsb etdi. Məhz bunun nəticəsi idi ki, Azərbaycanda ümumdaxili məhsul 1996-cı ildə 1.3 faiz, 1997-ci ildə 5.8 faiz, 1998-ci ildə 10 faiz artdı. 1998-ci ildə sənaye və kənd təsərrüfatı məhsulları istehsalında daha böyük göstəricilər qeydə alındı. 1995-ci ilə qədər Azərbaycanın iqtisadiyyatına, Azərbaycanın maliyyə sisteminə böyük zərbələr vuran inflyasiyanın isə görülən tədbirlər nəticəsində qarşısı alındı və tədricən aradan götürüldü. Hətta 1998-ci ildə Azərbaycanın milli valyutasının-manatın dəyəri möhkəmləndi ki, nəticədə istehlak mallarının qiymətlərinin azalması və deflyasiya müşahidə olundu. Bu dövrdə Azərbaycana gələn xarici investisiyanın həcmi durmadan artırdı. 1998-ci ildə Aərbaycanın iqtisadiyyatına 1.5 milyon dollar dəyərində investisiya qoyulmuşdu. Başqa ölkələrdən fərqli olaraq, Azərbaycanda son illər aparılan düzgün iqtisadi siyasət, həyata keçirilən düşünülmüş tədbirlər və ölçülüb-biçilmiş islahatlar nəticəsində biz Azərbaycanın maliyyə və iqtisadiyyat sahəsində elə bir şərait yaratmışıq ki, hətta Rusiyada baş vermiş böyük maliyyə böhranının da ölkəmizə təsirini azaldıb, onun qarşısını ala bildik.
    Azərbaycanın sadalanan uğurlar əldə etməsinə özəlləşdirmə prosesi vacib rol oynamışdı. Belə ki, artıq 1998-ci ilin sonlarına doğru Azərbaycanda ümumdaxili məhsul istehsalının 55 faizi özəl sektora məxsus idi. Sənaye məhsulunun 26 faizi də məhz özəl sektorda istehsal olunurdu. Kənd təsərrüfatı məhsulları istehsalının 95 faizi, ticarətin 98 faizi və inşaatın 70 faizi yenə də özəl sektora məxsus idi. Eyni zamanda, bu göstəricilər Azərbaycanda iqtisadi islahatların və onların içərisində özəlləşdirmənin düzgün və səmərəli aparıldığını göstərirdi. Ölkə vətəndaşlarının özəlləşdirmə prosesində iştirak etməsi üçün 1997-ci il yanvarın 1-dən əhaliyə özəlləşdirmə çeklərinin verilməsi prosesi də həyata keçirirldi.
2.Dövlət mülkiyyətinin özəlləşdirilməsi
   Bunlarla yanaşı, dövlət idarəetmə istemində aparılan islahatlar ölkənin inkişafı ilə həmahənglik təşkil edir və bu inkişaf prosesini daha da sürətləndirirdi. Belə ki, iqtisadi islahatlarla və özəlləşdirmə proqramının həyata keçirilməsi ilə bağlı iqtisadiyyatı idarəetmə sahəsində ölkənin 20-dən çox nazirliyi, dövlət komitəsi, konserni və şirkəti ləğv olunmuş, yaxud da yenidən qurulmuşdur. Bir çox nazirliklərdə və idarəetmə orqanlarında ayrı-ayrı qurumlar da ləğvedilmiş, yaxud da onların fəaliyyəti bazar iqtisadiyyatı prinsiplərinə uyğunlaşdırılmışdı. Bütün bunlar yekun nəticədə sürətli inkişafa xidmət edir və Azərbaycanın daha da möhkəmlənməsinə gətirib çıxarırdı. 2000-ci ildə dövlət mülkiyyətində olan əmlakın özəlləşdirilməsinin təşkilati,iqtisadi və hüquqi əsaslarını müəyyən edən “Dövlət əmlakının özəlləşdirilməsi haqqında” yeni qanun qüvvəyə mindi.Qnundaqeyd olunurdu ki,dövlət əmlakının özəlləşdirilməsinin əsas məqsədi iqtisadiyyatın liberallaşdırılması iqtisadiyyata investisiyaların celb olunması yolu ilə onun səmərəliliyinin artırılmasına,struktur dəyişikliklərinə və əhalinin həyat səviyyəsinin yüksəldilməsinə nail olmaqdan ibarətdir.Dövlət əmlakının özəlləşdirilməsinin əsas prinsipləri isə qanuna əsasən aşağıdakəlar idi:
   -özəlləşdirməyə dair tədbirlərin aşkarlıq şəraitində həyata keçirilməsi və onun gedişi üzərində dövlət və ictimai əzarətin təmin edilməsi;
   -dövlət əmlakının özəlləşdirilməsi prosesində əmək kollektivinin qanunvericiliklə müəyyən olunmuş mənafelərinin qorunması;
   -sağlam rəqabət mühitinin formalaşdırılması;
   -özəlləşdirmə prosesində bütün alıcılar üçün bərabər şəraitin yaradılması.
   Qanuna əsasən,Dövlət Proqramında dövlət əmlakının özəlləşdirilməsi üsullarının seçilməsi,dövlət özəlləşdirmə paylarının istifadə olunması,özəlləşdirmə prosesində yerli və xarici investorların iştirakı,özəlləşdirilən dövlət əmlakının haqqının ödənilməsi qaydaları,eləcə də müəssisə və obyektlərin özəlləçdirmə qabağı restrukturizasiyası və sağlamlaşdırılması;özəlləşdirilən dövlət müəssisəsində əmək kollektivinə verilən güzəştlər;dövlət əmlakının özəlləşdirilməsi ilə bağlı digər məsələlər əksini tapırdı.
    Dövlət əmlakının özəlləşdirilməsi haqqında “Qanunun icrasını təmin etmək,iqtisadiyyatda aparıan struktur islahatlarını,sahibkarlığın inkişafını və saglam rəqabət mühitinin formalaşdırılmasını sürətləndirmək,iqtisadiyyatda aparılan struktur islahatlarını,sahibkarlığın inkişafını və sağlam rəqabət mühitinin formalaşdırılmasını sürətləndirmək,iqtisadiyyata investisiyalar cəlb etmək yolu ilə onun səmərəliliyinin artırılmasına nail olmaq məqsədilə 2000-ci il avqustun 10-da Heydər Əliyev tərəfindən “Azərbaycan Respublikasında dövlət əmlakının özəlləşdirilməsinin II Dövlət Proqramı”nın təsdiq edilməsi barədə fərman verildi.II Dövlət Programı müəssisə və obyektlərin özəlləşdirilməsi baxımından təsnifatını,dövlət əmlakının özəlləşdirilməsi üsullarının seçilməsi qaydasını,dövlət özəlləşdirmə paylarının və dövlət özəlləşdirmə opsionlarının istifadə olunması qaydasını,özəlləşdirilən dövlət müəssisələrində əmək kollektivinə verilən güzəştləri,özəlləşdirilən müəssisə və obyektlərin,fiziki və ya qeyri-dövlət hüquqi şəxslərin vəsaiti hesabına inşa edilmiş obyektlərin yerləşdiyi sahələrin satılmasını,özəlləşdirmə prosesində yerli və xarici investorların iştirakı qaydasını,özəlləşdirmə zamanı qoyulan məhdudiyyətləri ,özəlləşdirilən dövlət əmlakının haqqının ödənilməsi qaydasını,müəssisələrin özəlləşdirmə qabağı restrukturizasiyasını, sağlamlaşdırılmasını və özəlləşdirilmiş müəssisələrin dəstəklənməsini, özəlləşdirmə prosesinin informasiya-metodiki təminatını,dövlət əmlakının özəlləşdirilməsi ilə baglı digər məsələləri də müəyən edirdi.
   Dövlət əmlakının özəlləşdirilməsinin üsulları II Dövlət Proqramına uyğun olaraq dövlət əmlakının özəlləşdirilməsi barədə qərar qəbul edən Azərbaycan Respublikasının prezidenti və ya Dövlət Əmlakının İdarə Edilməsi üzrə Dövlət Komitəsi tərəfindən müəyyən edilirdi.Dövlət müəssisələri özəlləşdirilərkən həmin müəssisələrdə çalışan işçilərin hüquqları və onların sosial müdafiəsi Azərbaycan Respublikasının qanunvericiliyinə uyğun olaraq təmin olunurdu.Qeyd edilirdi ki,özəlləşdirilən dövlət müəssisələrinin işçilərinin həmin müəssisənin əmlakının və ya səhmlərinin 15 faizini güzəştli şərtlə almaq hüququ var.Güzəştlərin verilməsi və müəssisə işçilərinin özəlləşdirmədə iştirakı II Dövlət Proqramında nəzərdə tutulmuş qaydalara uyğun tənzimlənirdi.Xarici investorlar hərraclarda və investisiya müsabiqələrində II Dövlət Proqramında və Azərbaycan Respublikasının digər qanunvericilik aktlarında müəyyən olunmuş qaydalara riayət etməklə iştirak edə bilərlər.
   Azərbaycan Respublikasında dövlət əmlakının özəlləşdirilməsinin II Dövlət Proqramına əlavə və dəyişikliklərinə əsasən,özəlləşdirmə paylarının tədiyə vasitəsi kimi istifadə müddəti başa çatdiqdan sonra,dövlət müəssisələrinin çevrilməsi nəticəsində yaranmiş səhmdar cəmiyyətlərinin güzəştli satışa çıxarılmış səhmlərinin sayı bunda iştirak etmək  hüququ olan şəxslərin sayına bölünməklə,bir nəfərin əldə edə biləcəyi maksimum səhmlərin sayı müəyyən edilir.
   Genişmiqyaslı iqtisadi islahatlar çərçivəsində dövlət mülkiyyətinin özəlləşdirilməsi prosesində sosial ədalət prinsipinin və vətəndaşların bütün təbəqələrinin bərabərhüquqlu iştirakının təmin edilməsində dövriyyəyə buraxılan dövlət özəlləşdirmə payları mühüm rol oynayıb.Çeklərin dövriyyəyə buraxılması 1996-cı il yanvar ayının 1-dən başlayıb ə iki mərhələdə həyata keçirilib.Ümumilikdə vətəndaşlara 31,9 milyon dəyərində özəlləşdirmə çeki paylanılıb.Qanunvericiliyə uyğun olaraq 1997-ci il yanvar ayının 1-dək anadan olmuş Azərbaycan Respublikasının hər bir vətəndaşına əvəzsiz olaraq 4 çekdən ibarət özəlləşdirmə payları verilib.Qanunvericilik əsasında dövlət özəlləşdirmə çeklərindən ixtisaslaşdırılmış çek hərraclarında, investisiya müsabiqələrində, özəlləşdirilən müəssisələrin əmək kollektivi üzvləri arasında keçirilən güzəştli satışda istifadəsi müəyyənləşdirilib.
   Azərbaycan Prezidentinin müvafiq fərmanları ilə 2002-ci il yanvarın 1-nə,2004-cü il iyulun 1-nə,2008-ci il yanvarın 1-nə kimi çeklərdən istifadə müddəti artırılıb.Azərbaycan Respublikasının Prezidentinin “Azərbaycan Respublikasında dövriyyəyə buraxilmiş dövlət özəlləşdirmə paylarından özəlləşdirmə prosesində istifadənin təmin olunması sahəsində əlavə tədbirlər haqqında “23 dekabr 2009-cu il tarixli Fərmanı ilə sonuncu dəfə çeklərin tədavül müddəti uzadılıb.Qeyd edilən fərmana əsasən,dövriyyəyə buraxılmış dövlət özəlləşdirmə çeklərinin tədavül müddəti 2010-cu il dekabrın 31-də başa çatıb.Azərbaycanda özəlləşdirmə çeklərinin istifadə müddəti başa çatmasından sonrakı dövr üçün yeni özəlləşdirmə mexanizmləri müəyyənləşdirilib.Dövlət başçısının “Azərbaycanda dövlət əmlakının özəlləşdirilməsi ilə bağlı Azərbaycan Respublikası Prezidentinin bəzi fərmanlarına əlavələr və dəyişikliklər edilməsi barədə “22 iyun 2010-cu il tarixli Fərmanına əsasən yaradılan yeni mexanizmlər özəlləşdirmə paylarının müddəti başa çatandan sonra əhalinin özəlləşdirmədə iştirakını təmin edir.Bu dəyişikliklər həm səhmdar cəmiyyətlərinin səhmlərinin güzəştli satışı,pul və ixtisaslaşdırılmış çek hərracları,həm də kiçik müəssisələrin özəlləşdirilməsi prosesini əhatə edir.
    İqtisadi islahatların dərinləşməsində böyük əhəmiyyət kəsb edən özəlləşdirmə prosesi getdikcə daha məhsuldar olub.Bunu özəlləşdirilmiş kiçik dövlət müəssisə və obyektlərinin illər üzrə statistikası da tesdiq edir.Hesablamalar göstərir ki,2003-cü ildə özəlləşdirilən belə obyektlərin sayı 1609,2004-cü ildə 1934,2005-ci ildə 2468,2006-cı ildə 3121,2007-ci ildə 2148,2008-ci ildə 1781,2009-cu ildə 668 olub.2007-ci ildən etibarən özəlləşdirməyə səhiyyə müəssisələri,uşaq bağçaları,kinoteatrlar da çıxarılıb.
   Dövlət əmlakının özəlləşdirilməsinin II Dövlət Proqramı çərçivəsində 2010-cu ildə dövlət büdcəsinə 57 milyon manata yaxın vəsait köçürülüb.Bu,müəyyən edilən proqnozdan 3,1 % çox olub.Beləliklə,əsası ulu öndər Heydər Əliyev tərəfindən qoyulan özəlləşdirmə siyasətinin Prezident İlham Əliyev tərəfindən uğurlu davamı Azərbaycan iqtisadiyyatının dinamik templərlə inkişafında özünəməxsus vacib rol oynayıb və oynamaqdadır.
Mövzu  7 : Sosial  siyasətin  Azərbaycan  modeli
   1. Sosial  siyasətin sistemli  qurulması.
   1991-ci  il  oktyabr  ayının  18-də  Respublika  Ali  Sovetinin  “ Dövlət  müstəqilliyi  haqqında”  Konustutisiya  aktını  qəbul  etməsi  ilə  Azərbaycan  Respublikası  bütün  dünyaya  müstəqil   bir  dövlət  olduğunu  elan  etdi. Lakin  bölgədə  baş  verən  mürəkkəb  ictimai-siyasi  hadisələr, erməni  təcavüzü , daxili  sabitliyin  pozulması, hakimiyyətdaxili  intriqalar  yenicə  qurulmuş, kövrək  addımlarını  atan  ölkəmizin  müstəqilliyini, mövcudluğunu  ciddi  təhlükə  qarşısında  qoymuşdur. Ölkə  dağılmaq, parçalanmaq  ərəfəsində  idi. Belə  bir  zamanda  xalqımız  dahi, uzaqgörən  siyasi  lideri, görkəmli  dövlət  xadimi  Heydər  Əliyevə  sığınaraq  müstəqil  dövlətinin   yaşamasına  nail  oldu.
    Heydər  Əliyevin  həyata  keçirdiyi  sosial  siyasətin  2  əsas  xarakterik  cəhətini  xüsusilə  qeyd  etmək  yerinə  düşərdi. Bunlardan  biri  sosial  siyasətin  dayanıqlı  olması, ölkənin iqtisadi  bazisinə  əsaslanması , ikincisi  isə  onun  mükəmməl  və  dünya  təcrübəsində  uğurla  sınaqdan  çıxmış  normativ  hüquqi  bazaya  sökənməsidir.
    Sosial  siyasətin  Azərbaycan  modeli  elmi-nəzəri  əsaslara  və  dünyanın  ən  mütərəqqi  təcrübəsinə  əsaslanırdı.
2. Sosial  siyasət : mövcud  modellər. 
    Müasir  elmi-nəzəri  mülahizələrə  görə  sosial  siyasət   dedikdə  əhalinin  həyatı  mənafeyinin  təmin  olunmasına  yönəldilmiş  konkret  tədbirlər  sistemi  nəzərdə  tutulur. Sosial  siyasət  çoxcəhətli  prosesdir, o  mürəkkəb  struktura  malikdir. Bu  siyasətin  hər  hansı  bir  göstəricisini  əsas  götürərək  bütövlükdə  cəmiyyətin  ümumi  inkişafı  haqqında  fikir  yürütmək  olar.
     Sosial  siyasətin  başlıca  məqsədi  yoxsulluğun  və  sosial  təzadların  olmadığı , yüksək  həyat  səviyyəsinə  malik  olan, sosial  ziddiyətlərin  kəskin  münaqişələrsiz  həll  edildiyi  bir  cəmiyyəti  formalaşdırmaqdan  ibarətdir. Nəzərə  almaq  lazımdır  ki, bu  cəmiyyət  quruculuğu  prosesində  qarşıda  duran  vəzifələr  düzgün  müəyyənləşdirməli, iqtisadi  və  sosial  imkanların  miqyası  artırılmalıdır.
     Tədqiqatçıların  fikrincə, sosial  siyasətin  əsasən  dörd  tipi  mövcuddur: birincisi, sosial  cəhətdən  sabit  cəmiyyətlərdə; ikincisi, böhran  vəziyyətində  olan  cəmiyyətlərdə; üçüncüsü, deformasiya  vəziyyətində  olan  cəmiyyətlərdə, dördüncüsü, əsaslı  islahatlar  yolu  ilə  sistemli  böhrandan  çıxan  cəmiyyətlərdə  sosial  siyasət, yəni  keçid  dövrünün  sosial  siyasəti.
     Bu  gün  sosial  siyasətin  qarşısında  duran məqsəd  insanlarda  fəal  mövqeyi  formalaşdırmaqdan, maddi  imkanlardan  səmərəli  istifadə  etməyi  öyrətməkdən, cəmiyyətin  əmək  qagiliyyətli   hər  bir  üzvünün  həyat səviyyəsinin  onun  öz  səylərindən  asılı  olduğunu  dərk  etməkdən  ibarətdir.
     Ölkədə  iqtisadiyyatın  yüksək  inkişafı  sosial  siyasət  sahəsində  qarşıya  qoyulmuş  məqsədlərə  nail  olmağın  əsasını  təşkil  etdi. Çünki, sosial  siyasətin  əsas  məqsədi  insanların  tələbatının  və  maraqlarının  ödənilməsi  üçün  şərait  yaratmaq, ayrı-ayrı vətəndaşlara, sosial  qruplara  yardım  göstərmək, onların  sosial  müdafiəsini  və  reabilitasiyasını  təşkil  etməkdir.
     Sosial  siyasət  dinamik, insanların  tələbat  və  maraqlarını  həyata  keçirməyə  yönəlmiş  fəaliyyət  sahəsi  olub  insanların  sosial  təhlükəsizliyini  təmin  etməyə  yönəlmişdir.
     Sosial  siyasətin  müdafiə, sabitləşdirmə  kimi  iki  əsas  funksiyası  vardır.
     Müdafiə  funksiyası  insanı  yaşayış  minimumu  ilə  təmin  etməyə  xidmət  edir. Sosial  siyasət  çərçivəsində  təminatın  aşağı həddinə ( minimal  əmək   haqqı, minimal  pensiya )  imkan  verən, yaxud  maddi  cəhətdən  aztəminatlılara  əlavə  yardım   nəzərdə  tutan, yaxud  gəlirdən  asılı  olmayaraq  elementar  xidmətləri  göstərən ( məsələn , tibb  xidməti  sahəsində ) zəruri  fəaliyyət  həyata  keçirməlidir. Sosial  siyasətin  sabitləşdirici  funksiyası  cəmiyyətin  sosial  və  siyasi  sabitliyinin  qorunmasını  təmin  edir.
    Əhalinin  sosial  müdafiəsinin  təşkili  daim  aktuallığı  ilə  seçilən  məsələ  olmuş  və  bunun  üçün  tarixən  hər  bir  dövlətin  xarakterinə  uyğun  sosial  siyasət  modelləri  tətbiq  edilmişdir. Sosial  siyasət  modeli  başqa  sözlə  əhalinin  sosial  müdafiəsinin  təşkili  formasıdır. Zaman-zaman  sosial  siyasətin  müxtəlif  modelləri  mövcud  olmuşdur. Buraya  sosialist  sosial  siyasət, islam  sosial  siyasət, Avropa  sosial  siyasət  modellərini  misal  gətirmək  olar.
     1. Sosialist  sosial  siyasət  modelinin  mahiyyəti  ondan  ibarətdir  ki, burada  dövlət  bir  insanın  sosial  müdafiəsini  digər  insanların  hesabına  çalışır. Məhsuldar  işləməyən  bir  insan  yenidən  bölgü  hesabına  ümumi  daxili  məhsuldan  özünün  payını  götürürdü. Bu  sistem  vicdanla  işləməyi  təbliğ  etmirdi, çünki  əməyinin  nəticəsi  özünə  birbaşa  deyil, dolayısı  ilə  ona  aid  olurdu. Sahibkarlıq   qadağan  olunmuşdu, kollektiv  əmək  fəaliyyəti  isə  təşəbbüskarlığı  stimullaşdırmırdı.
     2. İslam  dövlətlərində  geniş  yayılmış  sosial  siyasət  modeli  sosial  məsələlərin  həllini  dini  qurumlar, ictimai və  xeyriyyə  təşkilatları  vasitəsilə  həll  etməyi  önə  çəkirdi. Dinin  ictimai  şüura, cəmiyyətə  yüksək  təsirinin  mövcud  olduğu  cəmiyyətlərdə  dövlət  və  dini  təşkilatlar  sosail   müdafiə  məsələlərini  birgə  həll  etməyə  səy  göstərirlər. Dinin  yüksək  nüfuzu  imkanlı  insanların , vətəndaş  cəmiyyətinin  sosial  sahəyə  cəlb  olunmasına  yönəldir.
    3. Müasir  dövrdə  daha  çox  Avropa  sosial  siyasət  modelindən   bəhs  olunur. Avropa  sosial  siyasət  modeli  özü  də  vahid  deyil, o, anqlosakson ( Böyük  Britaniya. Kanada ) , cənubi  Avropa ( Yunanıstan, İspaniya, İtaliya ) , skandinaviya ( İsveç, Norveç, Finlandiya ), eləcə  də  qərbi  Avropa ( Fransa, Avstriya, Almaniya, İsveçrə  və  s. ) modellərinə  ayrılır. Bu  gün  Avropa  sosial  siyasət  məsələlərini  uğurla  həll  etmiş  və  nəticədə  hər  bir  insanın  keyfiyyətli  və  layiqli  həyat  səviyyəsi  təmin  olunmuşdur. Avropa  sosial  siyasət  modeli  insanların  iqtisadi  fəallığını, rəqabət  qabiliyyətli  əmək  vərdişlərinə  yiyələnməsini, işgüzarlığı, özünün  və  cəmiyyətin  qarşısında  daşıdığı  məsuliyətin  dərk  olunmasını  stimullaşdırır. Çünki  insan  dərk  etməlidir  ki, o  öz  mövcudluğu  ilə  dövlətə  yük  olmağa  haqlı  deyildir, əksinə  yaşadığı , fəaliyyət  göstərdiyi  dövlətə, onun  daha da güclü  olmasına  yardımçı  olmalı, özünün  güclü  iqtisadi  və  sosial  durumu   ilə  dövlətini  daha  da  güclü  etməlidi. Dövlət  isə  insanların  sosial  müdafiəsini  özünün  ali  məqsədi  hesab  edərək  bunun  üçün  mükəmməl  və  səmərəli  infrastrukturun  yaradılması, sahibkarlığa  dövlət  dəstəyinin  gücləndirilməsi, vergi, pul  və  s. siyasəti , iqtisadi  aktivliyin  dəstəklənməsi  yolu  ilə  insanların  güzəranının  yaxşılaşdırılması  üçün  şərait  yaradır. Avropa  sosial  siyasəti  modeli  aşağıdakı  5  elementi  özündə  cəmləşdirir:
    1. sosial  müdafiənin  təşkili  prosesində  hər  bir  fərdinin  özünün  iştirakı  üçün  şəraitin  yaradılması. Sosial  müdafiənin  təmin  olunması  ilk  növbədə  fərdin  özünün  üzərinə  düşməlidir. Mükəmməl  bioloji  və  sosial  varlıq  olaraq  insan  yaşaması, həyati  tələbatlarının  ödənilməsi  qayğılarının  dərk  edilməlidir.Bu  işdə  təbii  ki, dövlətin  və  cəmiyyətin  də  üzərinə  vəzifələr  düşür. Dövlət  insanların  öz  sosial  ehtiyaclarını  təmin  etməsi  üçün  hər  cür  şəraiti ( əhalinin  məşğulluğunun, o  cümlədən  özünüməşğullun  təmin  edilməsi  üçün  şəraitin  yaradılması, sosial  müdafiəyə  ehtiyacı  olan  şəxslər  üçün  iş  yerlərində  kvotalar  və  s. )  yaratmalıdır.
    2. sosial  müdafiənin  təşkilində  ailənin rolunun  gücləndirilməsi və  ailənin  cavabdehliyinin  artırılması. Ailə  insanların  elə  birliyidir  ki, bu  birlik  qohumluq, doğmalıq, təmmənasızlıq  münasibətlərinə  və birgə  təsərrüfatın  idarəolunması  prinsipinə  söykənir. Valideynlər  öz  övladları, yetkinlik  yaşına  çatmış  övladları  isə  valideynləri  qarşısında  onları  saxlamaq  kimi   mənəvi  öhdəlik, borc  daşıyırlar. Hər  bir  insan  dünyaya  uşaq  gətirərkən  onun  məsuliyyətini  dərk  etməli, yalnız  imkanı  çərçivəsində  övladlarının  doğulmasına  imkan  verməlidir.
     3. sosial  müdafiənin  təşkilinə  vətəndaş  cəmiyyəti  subyektlərinin, o  cümlədən  qeyri-hökümət  təşkilatlarının, dini  qurumların  iştirakının  cəlb  edilməsi. Xeyriyyə  və  ictimai  fondlar, dini  qurumlar, qeyri-hökümət  təşkilatları  özlərinin  və  ya  cəlb  etdikləri  vəsaitlər  hesabına  sosial  problemlərin  həllində  iştirak  etməklə, aztəminatlı  insanlara  qayğı  göstərilməsi, maddi  və  digər  yardımların  edilməsi  istiqamətində  fəaliyyət  göstərməklə  cəmiyyətə  dəstək  olur, sosial  gərginliyin  aradan  qaldırılmasına  yardımçı  olurlar. Müasir  cəmiyyətdə  xeyriyyəçilik  cəmiyyətin  malik  olduğu  maddi  nemətlərin  və  resursların  dəstəkləməyə  ən  çox  ehtiyacı  olan  müəyyən  fərdlərin, sosial  qrupların  və  sahələrin   xeyrinə  yenidən  bölüşdürülməsinin  nadir  mexanizmidir.
     4. sosial  müdafiənin  təşkilində  sığorta  sisteminin  tətbiqi. Siğorta  sisteminə  söykənən  sosial  müdafiə  sistemi  ən  etibarlı  və  möhkəm  sosial  institut  kimi  formalaşmaqdadır. Son  illər  sosial  müdafiə   sahəsində  siğorta  sistemi  xeyli  inkişaf  etmiş  və  onun  çoxsaylı  formaları  tətbiq  olunmaqdadır. Yəni  insanlar  işləyərkən, əmək  qabiliyyətli  olduğu  dövrdə  öz  gəlirlərindən müəyyən  hissəsini  ödəməklə  özlərini  sosial  cəhətdən  sığortalayırlar. Çünki  əmək  qabiliyyəti  məhdudlaşdıqda, qocalıqda, əlil  olduqda, ailə  başçısını  itirdikdə  insanların  ən etibarlı  yardımçısı  işlədiyi  zaman  ərzində  ödədiyi  sığorta  vasitələri  hesabına  əldə  etdiyi  pensiya  və  digər  sosial  sığorta  ödənişləri  olur. Hazırda  dünyada  bu  sistem  məsburi dövlət  sosial  sığorta  vasitələri  hesabına  təmin  olunsa da, könüllü  və  əlavə  sığorta  vasitələrinin  cəlb  olunması  yolu  ilə  insanların  maddi  vəziyyətlərinin  daha  da  yaxşılaşdırılması  imkanları mövcuddur.
     5. nəhayət, əhalinin  sosial  müdafiəsinin  dövlət  büdcə  vəsaitləri  hesabına  təmin  edilməsi. Bütün  sosial  müdafiə  imkanlarından  məhrum  olan  insanların ( sosial  sığortası  və  ya  hər  hansı  gəliri  olmayan, yaxud  gəlirinin  məbləği  qəbul  olunmuş  meyarlar  baxımından   yetərli  olmayan  aztəminatlı  insanların)  həyat  fəaliyyətinin  təmin  olunması, onların   yaşayışının  təmin  olunması  dövlət  vəsaitləri  hesabına  həyata  keçirməlidir. Buraya  sosial  müavinətlər, ünvanlı  dövlət  sosial  yardım, təqaüdlər  və s.  müxtəlif  formalarda  dövlət  büdcəsi  hesabına   ödəmələr  aid  edilə  bilər. Eyni  zamanda  dövlət  təhsil  və səhiyyə  sistemi  dövlət  büdcəsi  hesabına  maliyyələşdirilir, bununla  da  insanlara  bu  sahədə  ödənişsiz  xidmətlərin  göstərilməsi  təmin  olunur.
     Heydər  Əliyev  güclü  dövlət  ideyasına  sadiq  qalaraq  ilk  növbədə  sosial  problemlərin  həlli  sahəsində  dövlətin  rolunun  artırılmasına  xüsusi  əhəmiyyət  verirdi. Bir  yandan  inflyasiya, iqtisadiyyatın  güclü  böhran  yaşamaması, bir  yandan  isə  ölkəmizin  zorla  cəlb  olunduğu  Ermənistan- Azərbaycan  münaqişəsi  fonunda  əhali  yoxsulluq  həddinə  düşmüş, özlərinin  minimal  sosial  tələbatlarını ödəmək  imkanlarından  məhrum  olmuşdu. Təbii  ki, cəmiyyət  həyatının  bütün  sahələrində  olduğu  kimi  yenə  də  bütün  yük  sosial  siyasətin  başlıca  subyektinin – dövlətin  üzərinə  düşürdü.
     Azərbaycan  özünün  hədəflərini  düzgün  müəyyən  etmişdi. Bu  hüquqi  aspekdə  demokratik, hüquqi, iqtisadi  aspekdə  bazar  münasibətlərinə  rəvac  verən, sahibkarlığı  və çoxmülkiyyətçiliyi  dəstəkləyən, sosial  aspekdə  isə  hər  kəsin  layiqli  həyat  səviyyəsini  təmin  etməyi  öhdəsinə  götürən  bir  dövlət  ideyası  idi. Şübhəsiz  ki, totalitar  rejimdən  çıxmış, uzun  illər  dövlətçilik  ənənəsindən  məhrum  olmuş, iqtisadiyyatı  dərin  böhran  keçirmiş  bir  ölkə üçün asan  və  rahat  olmayacaqdı.
     Sosial  siyasət  o  zaaman  uğurlu  hesab  oluna  bilər ki, o, elmi-nəzəri, iqtisadi  əsaslara  söykənsin, eyni  zamanda  sosial  prioritetlər  düzgün  müəyyənləşdirilsin. Azərbaycanda  həyata  keçirilən  sosial  siyasətinin  başlıca  istiqamətləri – sosial  prioritetləri  əsasən  aşağıdakılardan  ibarətdir:
    1. pensiya  təminatı  islahatlarının  həyata  keçirilməsi; Bütün  sivil  cəmiyyətlərdə  pensiya  təminatı  sosial  müdafiə  sisteminin  mühüm  sahəsi  kimi  qəbul  olunmuşdur.Bu  isə  pensiya  təminatının  mükəmməl  və  sivil  qanunvericilik  əsasında  həyata  keçirilməsini  tələb  edir. Pensiya  islahatları  mürəkkəb, maliyyə  tutmlu, uzun  müddət  tələb  edən bir  prosesdir. Çünki  hər  kəsin  pensiya  hüququ  illər  ərzində  qazanılır, eyni  zamanda  ödənilən  sığorta  haqlarının   məbləği  və  əmək  stajı  bilavasitə pensiyanın  məbləğinə  təsir  edir. Ölkəmizin  pensiya sisteminin  problemləri  əsasən aşağıdakılardan  ibarətdir: sosialist  sistemindən  miras  qalan  və  sığorta  prinsipinə  söykənməyən  pensiya  sisteminin  problemləri; 1991-1995-ci  illərdə  baş  verən  yüksək  inflyasiya  prosesləri  nəticəsində  insanların  əvvəlki  dövr  üçün  əmək  haqqının  real  dəyərdən  düşməsi; hüquqi  bazanın  təkmil  olmaması və s. Eyni  zamanda  maliyyə  çatışmazlığı  şəraitində  əmək  haqlarının  kəskin  az  olması  pensiyaların da  təsirsiz  ötüşmürdü.
     13  iyun  1997-ci  il  tarixdə  Milli  Məclis  tərəfindən  qəbul  olunmuş “ Vətəndaşların  pensiya təminatı  haqqında”  Azərbaycan  Respublikası  Qanununa  dəyişiklik   və  əlavələr  edilməsi  barədə”  Azərbaycan  Respublikasının  Qanunu  pensiya  sistemində  həmin  dövr  üçün  zəruri  hesab  edilən  bir  sıra  islahatlara  yol  açdı. Belə  ki, pensiya  yaşı  mərhələlərlə  kişilər  üçün  60-dan  62-yə, qadınlar  üçün  55-dən  57-i  yaşa  çatdırıldı. Eyni  zamanda  pensiyaların  hesablanması  sistemində  müəyyən  dəyişikliklər  edildi. Nəticədə  650  min  vətəndaşın  pensiyası  orta  hesabla  2,1  dəfə  artaraq  1993-cü  ildən  sonra  pensiyaya  çıxmış  vətəndaşların  pensiyalarına  bərabərləşdirildi.
    17  iyul  2001-ci  il  tarixli  sərəncamla  “ Azərbaycan  Respublikasında  Pensiya  İslahatı  Konsepsiyası” nı təsdiq olundu. Pensiya  İslahatı  Konsepsiyası  vətəndaşların  pensiya  ödənişlərinin  etibarlı  maliyyə  təminatına  nail  olunması, pensiya  təminatı  sistemini  bazar  iqtisadiyyatı  prinsiplərinə  uyğunlaşdırmaqla, əhalinin  rifahının  yaxşılaşdırılmasında  onun  rolunun  artırılması, pensiya  təminatı  sisteminin  idarə olunmasının  təkmilləşdirilməsi, sosial  sığorta  haqları  ilə  ödənişlər  arasındakı  əlaqənin  uyğunlaşdırılması  kimi  mühüm  problemlərin  həllini  nəzərdə  tuturdu. 
    2. monetizasiya- güzəşt  və  imtiyazların  müavinətlərlə  əvəz  edilməsi.  
    2002-ci  il  1  yanvarından  “ Azərbaycan  Respublikasının  bəzi  qanunvericilik  aktlarına  dəyişikliklər  və  əlavələr  edilməsi  haqqında”  15 noyabr  2001-ci  il   tarixli  214- IIQD nömrəli   Qanunu ilə  iki  konseptual  məsələ  öz  həllini  tapdı. 1) güzəşt və  imtiyazlardan  istifadə  edən  əhali  kateqoriyasının  dairəsinə  yenidən  baxıldı; 2) kommunal  və  nəqliyyatdan  istifadəyə  görə  güzəştlər  müavinətlərlə  əvəz  olundu. Bütövlükdə  kommunal  nə  nəqliyyat  sahəsində  mövcud  olan  güzəştlərin  monetarizasiyası  həyata  keçirildi. Güzəştlərin  müavinətlərlə  əvəz  olunması  bazar  iqtisadiyyatı  şəraitində  dövlət  vəsaitlərinin  xərclənməsinin  səmərəliliyinin  yüksəldilməsinə, enerjidaşıyıcılarından  səmərəli  və  qənaətlə  istifadənin  təmin  olunmasına, sosial  müdafiənin  ünvanlılığının  artırılmasına  şərait  yaratdı. Güzəştlərin  müavinətlərlə  əvəz  olunması  isə  imkan  verdi  ki, bu  imtiyazlardan  məhdud  səviyyədə  istifadə  edənlər  və  yaxud  o  dövrdə  məlum  səbəblərdən  istifadə  edə  bilməyənlər  də  onlar  üçün  nəzərdə  tutulmuş  güzəştlərin  pul  əvəzini  alsınlar.
    3. yoxsulluğun  azadılması.
    Yoxsulluğun  azadılması  hazırda  beynəlxalq  ictimaiyyət  qarşısında  duran  ümumbəşəri  bir  problemdir. Ölkəmizdə  bu  problemin  həlli  aktual  olsa da, bu  sahədə  ciddi  nailiyyətlərin  əldə  olunması  üçün  irimiqyaslı  maliyyə  resursları  tələb  olunurdu. Heydər  Əliyevin  neft  strategiyasının  həyata keçirilməsi, Əsrin  kontraktı  çərçivəsində  ölkəmizə  maliyyə  vəsaitlərinin  daxil  olması  yoxsulluqla ciddi  mübarizəyə  başlanmasına  zəmin  yaratdı. “ Yoxsulluğun  azadılması  və  iqtisadi  inkişaf  üzrə  dövlət  proqramı” 2003-cü  il  fevral  ayının  20-də  qəbul  edildi. Dövlət  proqramının  icrasına   başlandığı  dövrdə  ölkə  üzrə  yoxsulluq  səviyyəsi  49 % idi. Yoxsulluğun  azadılması  məqsədi  ilə  sosial  siyasətin  qarşısında  dayanan  vəzifə  arasında  müəyyən  əlaqənin  olduğunu ( hər  ikisinin  məqsədi  insanların  layiqli  həyat  səviyyəsinə  nail  olmaqdır ) nəzərə  alsaq  görərik  ki, bu  istiqamətdə  görülən  irimiqyaslı  işlər  əhalinin  sosial  müdafiəsinin  gücləndirilməsi  yönümündə  ciddi  irəliləyişlərə  səbəb  olmuşdur.
3. Moderinləşmiş  dövlət  quruculuğunda  sosial  müdafiə  əsas  prioritetdəndir.
    Ölkəmizə  külli  miqdarda  maliyyə  vəsaitlərinin  daxil  olması  sosial  islahatların  daha  da  gücləndirilməsi, infrastrukturanın  yeniləşdirilməsi  üçün  şərait  yaratdı. İlham  Əliyevin  modern  sosial  siyasətinin  qloballığı  və  əhəmiyyəti  ondadır  ki, onun  mövcud istiqamətləri  var. Bu  istiqamətləri  aşağıdakı  kimi  təsnifləşdirmək  olar :
1.Birinci  istiqamət  müavinət  sisteminin  sığorta  sistemindən  ayrılması.
2. İkinci  istiqamət  regional  idarəetməyə  xüsusi önəm  verilməsidir.
3. Üçüncü  istiqamət məqsədli  dövlət  proqramları  ilə  inkişaf.
4. Dördüncü  istiqamət  sosial  problemləri  yaradan  səbəblər  aşkarlanır.
5. İlham  Əliyev  modern  dövlət  modelində  beşinci  istiqamət  qeyri-hökümət  
təşkilatlarının  timsalında  cəmiyyətin  sosial  müdafiəyə  cəlb  olunması, insanlarda  xeyriyyəçilik  ruhunun  tərbiyə  olunmasıdır.
    Heydər  Əliyev  Fondunun  “ Yeniləşən  Azərbaycanda  yeni  məktəb”  layihəsi , şəkərli  diabet  xəstəliyi  olan  uşaqlara  yardım  edilməsi, irsi  qan  xəstəliklərindən  olan  talassemiya  və  hemoqlofiliya  xəstəliklərinin  müalicəsi , qan  təminatının  yaradılması, milli  musiqimizin  inkişafı  ilə  bağlı  fəaliyyəti  həyatımızda  özünün ciddi  nəticələrini  göstərməkdədir. Heydər  Əliyev  Fondunun  ölkə  miqyasında  və  ölkəmizin  hüdudlarından  kənarda  həyata  keçirildiyi  layihə və  proqramlar  günümüzün  ritmi  ilə  səsləşən  ən  həssas  məsələlərə  həsr  olunmuş, öz  səmərəli  fəaliyyəti  ilə  sosial  problemlərin  həllinə  vətəndaş cəmiyyətinin  gözəl  nümunəsini  bəxş  etmişdir.
4. Sosial  rifaha  doğru.
    Əlbəttə  əhalinin  sosial  müdafiəsi  sahəsində  bizi  qarşıda  daha  böyük  işlər  gözləyir. Bu  işləri  birdən həyata  keçirmək  mümkün  deyildir, çünki  sosial sahə   həddən  artıq  həssasdır, o radikal  dəyişikliklərə  dayanıqlı  təsir  göstərməyə  bilər. Hazırda  pensiya  qanunvericiliyinin  növbəti  mərhələlərdə  daha  da  təkmilləşdirilməsinə, sosial  sistamində sığorta  münasibətlərinin – könüllü  sosial  sıorta , istehsalat  qəzası  və  peşə  xəstəliklərindən  sığorta  sahəsində  qanunvericiliyin  formalaşdırılmasına, sosial  siyasətin  ən  vacib  istiqamətlərindən  olan  əhalinin   sağlamlığının  qorunmasının  daha  da  güclü  mexanizmlərinin  yaradılmasına  ehtiyac  vardır.
Mövzu  8 : Sənayenin infrastrukturu və inkişaf prioritetləri.
1. Ərzaq Təhlükəsizliyi.. 
    Müstəqil dövlət olaraq Azərbaycanın davamlı inkişafını şərtləndirən əsas amillərdən biri də ölkədə ərzaq təhlükəsizliyinə nail olunması istiqamətində mühüm nailiyyətlər əldə olunmasıdır. Hazırda dünya iqtisadiyyatında cərəyan edən proseslərin ümumi təhlili göstərir ki, ərzaq təhlükəsizliyi getdikcə daha ciddi xarakter daşıyan bir məsələyə çevrilib. Birləşmiş Millətlər Təşkilatının Ərzaq və Kənd Təsərrüfatı Təşkilatının (FAO) məlumatına görə, əgər 1950-1985-ci illərdə ərzaq istehsalının illik artımı 30 milyon ton, 1985-1995-ci illərdə 12 milyon ton təşkil edirdisə, 2030-cu ilədək bu göstərici cəmi 9 milyon ton səviyyəsində olacaq. Qarşıdakı 20 il ərzində əhali artımı ilə müqayisədə  ərzaq istehsalının ötən dövrlərə nisbətən azalması bir daha qida təhlükəsizliyinin təmin olunmasının növbəti illərdə nə dərəcədə zəruri xarakter daşıyacağını əyani təsəvvür etməyə imkan verir.
     Etibarlı ərzaq təminatı həm də hər bir ölkənin iqtisadi sabitliyinin və sosial dayanıqlılığının başlıca şərti, dövlətin kompleks təhlükəsizliyinin, o cümlədən iqtisadi təhlükəsizliyinin mühüm atributlarından və komponentlərindən biridir. Bu səbəbdən cəmiyyətin hər bir üzvünün əsas ərzaq məhsullarına olan tələbatının tam ödənilməsi üçün davamlı olaraq müvafiq tədbirlərin həyata keçirilməsi vacib şərtlərdən biridir. Ərzaq təhlükəsizliyi anlayışı altında müvafiq ehtiyatlar, potensial və zəmanətlərlə təmin olunmuş dövlətin qəbul edilmiş norma və standartlara uyğun olan həcmdə, keyfiyyətdə və çeşiddə əhalinin ərzaq məhsullarına olan ehtiyacını ödəyə bilmək qabiliyyəti nəzərdə tutulur. Sosial-iqtisadi aspektdə ərzaq təhlükəsizliyi tələbatı təmin etmək qabiliyyətini, siyasi-iqtisadi prizmadan yanaşıldıqda isə bu tələbatları təmin etmək üçün ölkənin daxili ehtiyatları və aqrar sənaye potensialını səfərbərliyə almaq qabiliyyətini özündə ehtiva edir.  Bununla yanaşı, ərzaq təhlükəsizliyini həm daxili, həm də xarici təhlükələrlə bağlamaq lazımdır. Bu zaman daxili amillərin təsir miqyası xarici amillərdən daha çoxdur. Belə ki, keçən əsrin 80-ci illərinin sonu, 90-cı illərin əvvəlində bütövlükdə Azərbaycan iqtisadiyyatının, xüsusilə aqrar-sənaye kompleksinin tənəzzülünə gətirib çıxarmış səriştəsiz idarə olunmanı deyilənlərə əyani misal göstərmək olar. Lakin keçən əsrin 90-cı illərinin ortalarında ümummilli lider Heydər Əliyevin təşəbbüsü ilə Müstəqil Dövlətlər Birliyi məkanında analoqu olmayan torpaq islahatlarının ölkəmizdə həyata keçirilməsi, kənd təsərrüfatı istehsalçılarına yardım mexanizmlərinin formalaşdırılması, beynəlxalq təşkilatlarla birlikdə bu sahədə əhəmiyyətli layihələrin icrasına başlanması və bu qəbildən olan digər tədbirlər ərzaq təhlükəsizliyi sferasında daxili amillərin təsir miqyasının yalnız müsbət müstəvidə cərəyan etməsini şərtləndirdi.
     1996-cı ildən beynəlxalq təşkilatlarla birgə həyata keçirilməsinə başlanan ərzaq proqramı kənd təsərrüfatının davamlı inkişafı və yoxsulluğun azaldılması ilə birgə ərzaq təhlükəsizliyinin uzunmüddətli təkmilləşdirilməsinə yönəldi. Bunun ardınca qanunvericilik sahəsində atılan yeni addımlar ərzaq təhlükəsizliyinin təminatı istiqamətində növbəti tədbirlərdən oldu. Bu xüsusda 1999-cu ildə qəbul edilmiş "Yeyinti məhsulları haqqında" Azərbaycan Respublikasının Qanunu ayrıca qeyd edilməlidir. Həmin qanuna uyğun olaraq əhalinin ərzaq təhlükəsizliyinin təmin edilməsində dövlətin yerinə yetirəcəyi vəzifələrdən biri ərzaq və xammal kimi istifadə edilən yeyinti məhsullarının istehsalı və istifadəsi üzrə balansların hazırlanması və əhalinin yeyinti məhsulları ilə təminatını proqnozlaşdırmaqdan ibarət idi. Bu, ölkənin ərzaq təhlükəsizliyinin təminatı sahəsində görüləcək işlərin həcminin, sərf ediləcək əmək və vəsaitin əvvəlcədən müəyyən olunması baxımından zəruri əhəmiyyət kəsb edirdi. Ərzaq balanslarının işlənməsini təmin etmək məqsədilə Milli Məclis tərəfindən "Yeyinti məhsulları haqqında" Azərbaycan Respublikasının Qanununda dəyişikliklər edilməsi barədə 2008-ci il 30 dekabr tarixdə qanun qəbul edilib və onun tətbiq edilməsinə dair Prezident İlham Əliyev tərəfindən  müvafiq fərman imzalanıb.
     2001-ci ildə isə ulu öndər Heydər Əliyevin sərəncamı ilə "Azərbaycan Respublikasının ərzaq təhlükəsizliyi Proqramı"nın təsdiq edilməsi göstərilən sahə üzrə yeni nailiyyətlərin əldə olunmasına mühüm töhfə verdi. Məhz həmin proqram çərçivəsində görülmüş işlər nəticəsində kənd təsərrüfatı və ərzaq məhsullarının istehsalı əhəmiyyətli dərəcədə artmağa başladı. Bununla yanaşı, "2003-2005-ci illər üçün Azərbaycan Respublikasında yoxsulluğun azaldılması və iqtisadi inkişaf üzrə Dövlət Proqramı", "Azərbaycan Respublikasında kiçik və orta sahibkarlığın inkişafı üzrə Dövlət Proqramı (2002-2005-ci illər)", "Azərbaycan Respublikası regionlarının sosial-iqtisadi inkişafı Dövlət Proqramı (2004-2008-ci illər)" və digər qəbul olunmuş sənədlərdən irəli gələn vəzifələrin yerinə yetirilməsi, o cümlədən fermerlərə maliyyə və texniki dəstəyin göstərilməsi, sahibkarlığın inkişafı, regionlarda infrastruktur layihələrinin həyata keçirilməsi əhalinin istehlakında yerli məhsulların xüsusi çəkisinin artmasının təmin edilməsində vacib rol oynadı.
     Prezident İlham Əliyevin 1 may 2008-ci il tarixdə "Azərbaycan Respublikasında əhalinin ərzaq məhsulları ilə etibarlı təminatına dair Dövlət Proqramının hazırlanması haqqında" sərəncamı ərzaq təhlükəsizliyinin təminatı məsələsində yeni bir mərhələnin başlanmasına start verdi. Eyni zamanda dövlət başçısının  25 avqust 2008-ci il tarixli sərəncamı ilə təsdiqlənmiş "2008-2015-ci illərdə Azərbaycan Respublikasında əhalinin ərzaq məhsulları ilə etibarlı təminatına dair Dövlət Proqramı" isə ərzaq təhlükəsizliyi sahəsində ən əsas və aparıcı addımlardan biri oldu. Dövlət proqramının əsas məqsədi ölkənin hər bir vətəndaşının sağlam və məhsuldar həyat tərzi üçün qəbul edilmiş normalara uyğun ərzaq məhsulları ilə tam təmin edilməsinə nail olmaqdır. Bu məqsədə çatmaq üçün dövlət proqramı çərçivəsində aşağıdakı vəzifələrin yerinə yetirilməsi nəzərdə tutulur: ölkədə ərzaq məhsulları istehsalını artırmaq; əhalini təhlükəsiz və keyfiyyətli ərzaq məhsulları ilə təmin etmək; ərzaq təminatı sahəsində risklərin idarə olunmasını təmin etmək; ərzaq təminatı sisteminin institusional inkişafını həyata keçirmək və sahibkarlıq mühitini yaxşılaşdırmaq. Qeyd olunan vəzifələrin yerinə yetirilməsi üçün bu sahədə həyata keçirilən və keçiriləcək tədbirlər ölkədə sabit və adekvat ərzaq təklifinin formalaşdırılmasına, səmərəli istehsal və satış infrastrukturunun yaradılmasına, ərzaq məhsullarının keyfiyyətinə nəzarət sisteminin təkmilləşdirilməsinə və hər bir vətəndaşın ərzaq məhsullarına çıxışının təmin olunmasına yönəldilməkdədir.  Dövlət proqramının icrası ərzində ölkədə əhalinin ərzaq məhsulları ilə etibarlı təminatına dair Tədbirlər Planı da təsdiqlənib.
     Araşdırmalar göstərir ik, 2001-ci ildən başlayaraq son 10 ildə dövlətin dəstəyi sayəsində qəbul olunan dövlət proqramlarının icrası nəticəsində əhalinin ərzaq məhsulları ilə yerli istehsal hesabına təminatı 2008-ci ildən yaxşılaşmağa başlayıb. Belə ki,  2001-ci ilə nisbətən 2010-cu ildə kartof istehsalı 57 faiz, tərəvəz və bostan istehsalı 33 faiz, meyvə istehsalı 47 faiz, şəkər çuğunduru istehsalı 6,2 dəfə, ət istehsalı (diri çəkidə) 2,1 dəfə, süd 1,4 dəfə, yumurta istehsalı isə 2,1 dəfə artıb. Hava şəraitinin əlverişsiz keçməsinə baxmayaraq taxıl 2010-cu ildə 2001-ci il səviyyəsi qədər istehsal olunub. Azərbaycan Respublikası  Prezidentinin "Kənd təsərrüfatı məhsulları istehsalçılarına dövlət dəstəyi haqqında" 23 yanvar 2007-ci il tarixli 1907 nömrəli sərəncamının icrası ilə bağlı Azərbaycan Respublikası Nazirlər Kabinetinin 15 fevral 2007-ci il tarixli 32 nömrəli və 16 noyabr 2007-ci il tarixli 181 nömrəli qərarı ilə təsdiq olunmuş "Qaydalar"a uyğun olaraq istehsalçılara hər hektar əkin sahəsinin  və çoxillik əkmələrin becərilməsində istifadə etdikləri yanacaq və motor yağlarına görə 40 manat, habelə hər hektar buğda və çəltik səpininə görə dövlət büdcəsinin vəsaiti hesabına əlavə olaraq 40 manat məbləğində yardımın  verilməsi 2007-ci ildən başlayaraq davam etdirilməkdədir.
     Ümumilikdə, 2007-2010-cu illər ərzində kənd təsərrüfatı məhsullarının istehsalçılarına əkin sahəsinin və çoxillik əkmələrin becərilməsində sərf olunan yanacağa, habelə buğda və çəltik səpininə görə dövlət büdcəsinin vəsaiti hesabına 284,1 milyon manat, o cümlədən 2010-cu ildə 55,5 milyon manat məbləğində subsidiya verilib. Bu istiqamətdə 2011-ci ilin məhsulu üçün 57 rayon  üzrə buğda və çəltik  istehsalçılarına dövlət  büdcəsinin vəsaiti hesabına 23,5 milyon manat subsidiya verilməsi nəzərdə tutulub. İstehsalçılara  yardımın ödənilməsi üçün sənədlər və Respublika Komissiyasında müvafiq qərarlar qəbul edilib. Bununla yanaşı istehsalçılara mineral gübrələrin 50 və 70 faiz güzəştlə satılması hesabına 2007-2010-cu illərdə 40,1 milyon manat subsidiya verilib. I və II reproduksiyalı toxumlara və tinglərə  görə 2007-2010-cu illərdə 15,1 milyon  manat subsidiya ödənilib.
     Kənd təsərrüfatının belə sürətlə inkişafında 2005-ci ildə Prezident İlham Əliyevin sərəncamı ilə yaradılan "Aqrolizinq" ASC-nin də xüsusi rolu olub. Ümumiyyətlə, aparılan aqrar islahatlar nəticəsində son illər kənd təsərrüfatı sürətlə inkişaf etmiş və müvafiq olaraq adambaşına düşən ərzaq məhsullarının istehsalı xeyli artıb və artmaqdadır. Həyata keçirilən tədbirlər bir çox sahələrdə olduğu kimi, bitkiçilik məhsullarının istehsalının strukturunda da müəyyən dəyişikliklərə səbəb olub və bu, ilk növbədə, ölkənin əkin strukturuna təsir edərək onun daxili və xarici bazarın tələblərinə uyğun formalaşmasına imkan verib. Artıq Azərbaycan bir sıra kənd təsərrüfatı məhsullarının ixracatçısı kimi çıxış edir. İstehsal olunmuş məhsulların emalı, saxlanılması və satışının təşkili mühüm məsələlərdən biridir və bu istiqamətdə dövlət tərəfindən mühüm addımlar atılır.
    2010-cu il ərzində isə əlverişsiz iqlim şəraiti və təbii fəlakətlərlə bağlı dənli bitkilərin istehsalının azalmasına baxmayaraq, intensiv metodların tətbiqinin stimullaşdırılması və kompleks dövlət dəstəyi tədbirləri nəticəsində kənd təsərrüfatının digər sahələrində artım davam edib. Ölkəmiz bir sıra əsas ərzaq məhsulları ilə özünü təmin edərək, buğdanın qiymət artımının mənfi təsirinin azaldılması məqsədilə Dövlət Taxıl Fonduna tədarük olunan taxılın həcmi 500 min tonadək artırılıb. Ümumiyyətlə, 2010-cu il ərzində kənd təsərrüfatında heyvandarlıq məhsulları 6,1 faiz, pambıq istehsalı 17 faiz, tütün istehsalı 23,1 faiz, şəkər çuğunduru istehsalı 33,6 faiz, yaşıl çay yarpağı 22 faiz, meyvə və giləmeyvə 1,5 faiz, bostan məhsulları 5,5 faiz artıb. Həmçinin ölkə regionlarında 13 taxıl, 1 yem, 15 meyvə-tərəvəz, 3 quşçuluq, heyvandarlıq, soyuducu anbar kompleksləri, 4 emal müəssisəsi, 2 istixana, intensiv bağçılıq, tingçilik, Azərtoxum kimi müəssisələr istifadəyə verilmişdir. 4 taxıl, 10 meyvə-tərəvəz soyuducu anbar kompleksinin, 4 heyvandarlıq kompleksinin (ümumi 4200 baş, Salyan, Ağdaş, Ağcabədi), quşçuluq müəssisələri (9 ədəd, 60 milyon damazlıq yumurta, 15 min ton ət, Abşeron, Xızı, Salyan, Cəlilabad, İsmayıllı), kənd təsərrüfatı məhsullarının emalı (13 layihə - Tovuz, Biləsuvar, Kürdəmir, Abşeron, İsmayıllı, Xaçmaz, Quba, Daşkəsən, İmişli, Göyçay, Lənkəran, Şabran), istixanalar (7 ədəd - Abşeron, Xaçmaz, Şəmkir, Sumqayıt), qablaşdırma müəssisələri (5 ədəd - Xaçmaz, Salyan, Abşeron), intensiv bağçılıq, tingçilik (3 ədəd - Abşeron, Qusar, Şamaxı), 2 emal müəssisəsinin (Lənkəran, Qazax) tikintisi 2010-cu ildə davam etdirilib.
1) Sənayenin İnfrastrukturu və inkişaf prioritetləri.
Ölkəmizdə sənayeləşmənin və zəruri infrastrukturun yaradılması, bu və digər sahələrə investiyaların cəlbi siyasəti də uğurla davam etdirilir. Xüsusən də 1994-cü ildə imzalanan "Əsrin müqaviləsi" neft və qaz sənayesinin sürətlə inkişaf etməsinə böyük  təkan verdi. Özü də Azərbaycanda təkcə hasilat yox, emal sənayesinin də ümumi iqtisadiyyatda payı əhəmiyyətli dərəcədə artmağa başladı. Bunun nəticəsi olaraq neft və qaz sektoru ilə yanaşı kimya, maşınqayrıma, qara və əlvan metallurgiya, sement və başqa tikinti materialları, ağac və kağız məhsulları sənayesi sahələrində məcmu istehsal çoxaldı. Yüngül və yeyinti sənaye məhsullarının ölkə daxilində istehsalında mühüm nailiyyətlər əldə olundu. Digər tərəfdən, sənaye ilə bağlı sahələrin inkişafı da bu dövrdə özünü qabarıq şəkildə büruzə verməyə başladı. Sənayenin belə inkişafı Azərbaycanda ümumi daxili məhsulun artımında əhəmiyyətli rol oynamaqla yanaşı, işsizlik probleminin aradan qaldırılmasına, əhalinin məşğulluq səviyyəsinin yüksəlməsinə də öz töhfəsini verdi.
     Bu gün ölkəmizdə energetika ilə yanaşı, kimya, maşınqayırma, metallurgiya, yeyinti, yüngül və digər sənaye sahələri də Azərbaycanda böyük sürətlə inkişaf etməkdədir. Konkret strategiya və proqramlarla müəyyən olunan bu inkişaf ümumi iqtisadiyyatda sənayenin çəkisinin artmasına əhəmiyyətli təsir göstərir. Bunun nəticəsidir ki, son illərdə ölkəmizdə kassa aparatlarının, mikrokalkulyatorların, telefon aparatlarının, məişət elektrik cihazlarının, plastik qapı və pəncərə bloklarının, neftin nəqli üçün xüsusi boruların və digər məhsulların istehsalı mənimsənilib, əvvəllər xarici ölkələrdən idxal olunan bir çox malların müəyyən qismi artıq Azərbaycanda istehsal olunmağa başlanıb. Həyata keçirilən "açıq qapı" siyasətinin nəticəsində isə sənayedə xarici və müştərək müəssisələrin sayı əhəmiyyətli dərəcədə  artıb, bu sahədə on minlərlə yeni iş yerləri açılıb.
    2010-cu ildə ölkədə sənayeləşmə siyasəti davam etdirilib, yeni və müasir texnologiyalara əsaslanan elektrotexnika, əlvan metallurgiya, maşınqayırma, kənd təsərrüfatı məhsullarının emalı, tikinti materiallarının istehsalı da daxil olmaqla, il ərzində 60 sənaye müəssisəsinin istifadəyə verilməsi və 80-dən çox sənaye müəssisəsinin tikintisinin davam etdirilməsi, eləcə də kosmik sənayenin yaradılması və 2012-ci ildə Azərbaycanın ilk peykinin orbitə çıxarılması istiqamətində görülən işlər ölkənin sənaye potensialını genişləndirib və qeyri-neft sektorunun davamlı inkişafına zəmin yaradıb. 2010-cu ildə bu sahədə xeyli sayda müəssisə istifadəyə verilib ki, buna misal olaraq Sumqayıtda Elektron cihazlar, Yüksək gərginlikli elektrik avadanlıqları, Naxçıvan avtomobil, Hökməli qəsəbəsində Ağac emalı, Lənkəran konserv, Masazır Duz, "Azərsun" Holdinqin Konserv, Gədəbəydə Qızıl zavodlarını, Salyanda Plastik Kütlə Emalı ASC, Lənkəranda "Gilan Tea" çay fabriki, quşçuluq təsərrüfatları, süd emalı zavodlarını, qida müəssisələrini göstərmək olar. Bununla yanaşı, keçən il bir çox müəssisənin tikintisi davam etdirilmişdir. Qazax Sement Zavodu, Qazobeton blokların istehsalı (Abşeron rayonu), Bentonit gili istehsalı (Qazax), kafel, metlax və bordyur istehsalı (Hacıqabul), kərpic zavodu (Neftçala), yağ və marqarin istehsalı zavodu (Sumqayıt), ət məhsulları istehsal kompleksi (Abşeron), konserv zavodları ("Lənkəran","Qafqaz", "SAF" və s.), metaləritmə zavodu (Sumqayıt), Gəncədə illik istehsal gücü 100 min ton olan Alüminium zavodu, Bərk məişət tullantılarının yandırılması zavodu, Gəmiqayırma zavodu və digərləri bu qəbildəndir
     Bununla belə qeyri-neft sektorunun, o cümlədən neftdən asılı olmayan sənayenin daha da inkişafı üçün ölkədə aşağıdakı tədbirlər həyata keçirilir: restrukturizasiya və özəlləşdirmə prosesinin sürətləndirilməsi; satış bazarı olan və yenidən qurulması iqtisadi cəhətdən məqsədəuyğun sayılan sənaye müəssisələrinin fəaliyyətinin bərpası ilə bağlı tədbirlərin həyata keçirilməsinin davam etdirilməsi; müasir texnologiyalara əsaslanan sənaye müəssisələrində beynəlxalq standartların tətbiqinə keçidin sürətləndiriməsi; azad rəqabət mühitinin inkişaf etdirilməsi; investisiyaların təşviqi ilə bağlı tədbirlərin həyata keçirilməsinin sürətləndirilməsi; ənənəvi milli sənətkarlıq sahələrinin inkişafı; elm tutumlu istehsalın inkişaf etdirilməsi məqsədilə tətbiqi elmlərin, müasir şəraitdə bazar konyunkturunun tələblərinə uyğun elmi-tətqiqat institutlarının maddi-texniki bazasının gücləndirilməsi.
     Həmçinin ölkəmizdə sənaye sektorunun inkişaf etdirilməsində əsas məqsəd respublikada elmtutumlu və yüksək texnologiyalı, rəqabətədavamlı və ixracyönümlü, dünya standartlarına cavab verən sənaye məhsullarının istehsal edilməsinə dövlət dəstəyi tədbirlərinin genişləndirilməsi, sənaye kompleksində dövlət tənzimlənməsi sisteminin təkmilləşdirilməsi, investisiya mənbələrinin və resurslarının müəyyənləşdirilməsi və artırılması, təbii sərvətlərin və əmək resurslarının səfərbər edilməsinə nail olmaqdan ibarətdir.
     Sənaye sektorunda qarşıya qoyulan əsas məqsədlərə nail olmaq üçün aşağıdakı tədbirlər həyata keçirilir: sənayenin qeyri-neft sektorunun inkişaf istiqamətlərinin müəyyənləşdirilməsi; sənaye strukturunun seçilmiş inkişaf istiqamətlərinə uyğun olaraq yenidən qurulması və onun investisiya tələblərinə uyğunlaşdırılması; dövlət mülkiyyətində olan və ya səhmlərin nəzarət zərfi dövlətə məxsus olan sənaye müəssisələrinin sağlamlaşdırılması;  istehsalın texnoloji cəhətdən yenidən qurulması; investisiya mənbələrinin və resurslarının müəyyənləşdirilməsi və artırılması; güzəştli büdcə vəsaiti hesabına sənayenin inkişafının dəstəklənməsi; vergi və gömrük siyasətinin təkmilləşdirilməsi, ixracın dəstəklənməsi və daxili bazarın qorunması; ixtisaslı işçi qüvvəsinin hazırlanması; sənaye şəhərciyinin yaradılması ilə rəqabətədavamlı sənaye məhsullarının istehsalının dəstəklənməsi və ixracyönümlü istehsalların yaradılmasının təşviqi və bu sahədə regional və dünya iqtisadiyyatına inteqrasiyanın gücləndirilməsi və dünyada mövcud olan elmi texniki innovasiya proseslərinə qatılması.
     Bununla yanaşı, ölkəmizdə dinamik iqtisadi inkişafı təmin edən zəruri infrastruktur yaradılıb. Azərbaycanın iqtisadi qüdrətinin yüksəlməsi fonunda infrastrukturun yenilənməsi və yenilərinin yaradılması prosesinə də ölkəmizdə daim xüsusi diqqət yetirilir. Daha bir təqdirəlayiq məqam ondan ibarətdir ki, ümumi inkişafa, sosial rifaha, əhalinin həyat şəraitinin yaxşılaşmasına xidmət edən layihələrin icrası məqsədilə Azərbaycanın yetərli resursları mövcuddur. Bunun üçün ölkəmiz nə xarici maliyyə, nə də texniki yardımlara ehtiyac duyur. 2010-cu ilin dekabr ayının 28-də Azərbaycanda ən böyük infrastruktur layihələrdən biri olan Oğuz-Qəbələ-Bakı su kəmərinin istifadəyə verilməsi də bunun real təsdiqi oldu. Bakı-Tbilisi-Ceyhan kimi nəhəng bir layihə ilə müqayisə olunan Oğuz-Qəbələ-Bakı su kəmərinin ərsəyə gəlməsi yalnız Azərbaycanın öz imkanları hesabına reallaşdı. Digər belə iri infrastruktur layihələrinə Bakı-Tbilisi-Ərzurum, Bakı-Supsa, Şimal, Cənub, Qərb nəqliyyat dəhlizləri, yol qovşaqları, Bakı-Axalkalaki-Qars dəmir yolu, Bakı Dəniz Ticarət Limanı, Kür boyu əhalinin içməli su təminatı, Samur-Abşeron su kanalı, Bərk məişət tullantılarının yandırılması zavodu, turizm infrastrukturu (Qusar), Şəmkir çay dəryaçası, Tovuzçay su anbarı, Cənub Elektrik Stansiyası (Şirvan), Biləv (Ordubad) SES-i misal göstərmək olar.
2) Azərbaycanda investisiya siyasəti.
     Bu gün sürətli sosial-iqtisadi inkişaf göstəricilərinə malik Azərbaycan qazandığı nailiyyətlərin miqyasını mütəmadi olaraq genişləndirməkdədir. Artıq dinamik sosial-iqtisadi tərəqqi sahəsində öz modelini yaradan Azərbaycan üçün əsas fərqləndirici xüsusiyyətlərdən biri bu inkişafın davamlı xarakter daşıması, möhkəm özüllər üzərində qurulmasıdır. Həyata keçirilən və sosialyönümlü problemlərin kompleks həllinə geniş imkanlar açan məqsədyönlü siyasət, səmərəli islahatlar ölkəmizdə müşahidə olunan iqtisadi inkişafın sürətləndirilməsinə xidmət etməklə yanaşı, dünya miqyasında Azərbaycanın mövqelərinin daha da möhkəmlənməsində, beynəlxalq hüququn  daha güclü müstəqil subyekti kimi çıxış etməsində mühüm rol oynayır.
Bütün bunlar onu göstərir ki, iqtisadi sahədə keçid dövrünü uğurla başa vurduqdan sonra Azərbaycan həm də yeni şəraitə uyğun olaraq iqtisadiyyatının daha güclü hala gəlməsini təmin edir, qarşıya qoyulan əsas hədəf kimi inkişaf etmiş ölkələr sırasına daxil olmaq istiqamətində sürətlə irəliləyir. Ölkə iqtisadiyyatının artım səviyyəsinin daha böyük sürətlə, yüksələn xətt üzrə inkişafında önəmli rol oynayan məqamlardan biri də ölkəmizin bir çox əsas xarici ticarət tərəfdaşlarının qlobal maliyyə böhranının fəsadlarını tədricən aradan qaldırması fonunda onlarla aparılan və iqtisadiyyatın müxtəlif sahələrini əhatə edən əməliyyatların həcminin çoxalmasıdır. Belə vəziyyət Azərbaycanın beynəlxalq miqyasda mövqelərinin daha da güclənməsinə xidmət etməklə yanaşı, onun iqtisadi artım tempinə görə yenə dünyada lider mövqelərdən birinin sahibi kimi çıxış edəcəyini deməyə əsas verir.
    Bu gün Azərbaycan iqtisadi cəhətdən özünü təmin edən ölkələrdən biridir və ərazi bütövlüyünün pozulmasına, təcavüzə məruz qalmasına, 1 milyondan artıq qaçqın və məcburi köçkününün olmasına baxmayaraq hər hansı xarici yardıma ehtiyac duymur. Əksinə, ölkəmiz tədricən donor dövlətə, beynəlxalq miqyasda aparıcı investorlardan birinə çevrilməkdədir. Eləcə də ölkədə yaradılan əlverişli investisiya mühiti xarici sərmayədarların Azərbaycana böyük maraq göstərməsini şərtləndirən əsas amillərdən biri olaraq qalmaqda davam edir. Hətta Azərbaycan investisya cəlbi baxımından dünya miqyasında nümunəvi bir dövlət rolunu da oynamaqdadır.
      Aparılan hesablamalar göstərir ki, 2010-cu il ərzində ölkə iqtisadiyyatına 15,5 milyard dollar vəsait qoyulub və investisiyaların strukturu rəngarəng olub. Son illərdə olduğu kimi, yenə daxili investisiyalar xarici sərmayələri üstələyib. Bu isə  onu göstərir ki, həm dövlət tərəfindən, həm özəl sektor tərəfindən ölkə iqtisadiyyatına böyük məbləğdə investisiyalar qoyulur. Daha bir mühüm hal ondan ibarətdir ki, qeyri-neft sektoruna qoyulan investisiyalar neft sektoru ilə müqayisədə daha artıqdır. Belə ki, 2010-cu ildə iqtisadiyyata yatırılan 15,5 milyard dollar vəsaitin 9,3 milyard dolları qeyri-neft sektoruna qoyulan sərmayədir. 1995-2010-cu illər ərzində isə Azərbaycan iqtisadiyyatına təxminən 100 milyard dollar həcmində investisya qoyulub və bunun da demək olar ki, yarısını xarici sərmayələr təşkil edir.
    Bu gün beynəlxalq miqyasda da açıq etiraf olunur ki, Azərbaycanda kifayət qədər əlverişli investisiya mühiti mövcuddur. Hələ 1995-ci ildə respublikamızda investisiya mühitinin daha da yaxşılaşdırılması məqsədilə "İnvestisiya fəaliyyəti haqqında" Azərbaycan Respublikasının Qanunu imzalanaraq qüvvəyə mindi. Məhz bu qanunla Azərbaycan ərazisində investisiya fəaliyyətinin ümumi sosial, iqtisadi və hüquqi şərtləri müəyyənləşdirildi, mülkiyyət formasından asılı olmayaraq bütün investorların hüquqlarının bərabər müdafiəsinə təminat verildi. İqtisadiyyata investisiyaların cəlb olunması məqsədilə hökumət tərəfindən həyata keçirilən "açıq qapı" siyasəti isə xarici sərmayələrin, müasir texnologiyaların, dünya idarəetmə təcrübəsinin ölkə iqtisadiyyatına cəlb edilməsində indi də mühüm rol oynayır. Xarici investorların Azərbaycana gəlişini stimullaşdırmaq məqsədilə onlara qanunvericilikdə nəzərdə tutulanlarla yanaşı, əlavə hüquqi təminatlar da verilir: investisiyalar həyata keçirilən zaman mövcud olan qanun 10 il ərzində qüvvədə olacaq; investisiyaların milliləşməsinə (millətin və dövlətin maraqlarına zidd olan hallar istisna olmaqla) və rekvizisiyasına (təbii fəlakətlər, epidemiyalar və fövqəladə hallar istisna olmaqla) qarşı. Milliləşmə ya rekvizisiya həyata keçirilsə, zərərçəkmiş xarici investorlar təcili və adekvat kompensasiya ilə təmin olunurlar:  dövlət orqanları tərəfindən keçirilmiş qeyri-qanuni tədbirlər nəticəsində zərərçəkmiş xarici investorlara kompensasiya ödənilir; vergilərin ödənilməsindən sonra əldə olunan gəlirin azad repatriasiyası.
    Azərbaycan Prezidentinin "İnvestisiya fəaliyyətinin genişləndirilməsi ilə bağlı əlavə tədbirlər haqqında" 2006-cı il 30 mart tarixli sərəncamına əsasən yaradılan "Azərbaycan İnvestisiya Şirkəti" ASC həm dövlətin, həm də özəl müəssisələrin payçısı kimi çıxış edərək ölkənin investisiya fəaliyyətinin genişlənməsində mühüm rol oynayır. Şirkətin fəaliyyətinin prioritet istiqamətlərindən biri Azərbaycan müəssisələrinin ixracyönümlü və idxalın əvəzləşdirilməsinə yönəlmiş layihələrində iştirak və həmin layihələrə yerli və ya xarici investorların cəlb edilməsidir.
     Hazırda Azərbaycanın malik olduğu iqtisadi potensial bu sahədə imkanların təkcə ölkə daxilində yox, həm də xaricdə uğurla reallaşdırılması istiqamətində müvafiq işlər görülməsinə zəmin yaradır. Bunun nəticəsidir ki, ölkəmizin sərhədlərindən kənarda Azərbaycana məxsus investisiyaların həcmi artmaqda, müxtəlif xarici dövlətlərdə yenə də əsas etibarı ilə Azərbaycan kapitalı əsasında fəaliyyət göstərən iqtisadi obyektlərin sayı çoxalmaqdadır. Qarşıdakı dövr ərzində ölkəmizin investisiya qüdrətinin artacağı isə ən nüfuzlu beynəlxalq təşkilatlar tərəfindən də etiraf edilir. Məsələn, Dünya Bankının proqnozlarına görə, ortamüddətli perspektivdə Azərbaycan xalis xarici investora çevriləcək. Buna şərait yaradan əsas amillərdən biri ölkəmizin həm böyük valyuta ehtiyatlarına malik olması, həm də xarici investisiyaların yatırımına daha böyük diqqət yetirməsidir.
    Azərbaycanın strateji valyuta ehtiyatları 2010-cu ilin əvvəli ilə müqayisədə 50 faiz artaraq 2010-cu ilin sonunda 29,1 milyard dollara çatıb və bu da ölkənin dayanıqlı inkişafına möhkəm zəmanətdir. Valyuta ehtiyatlarının miqdarı ÜDM-ə nisbətdə 60 faizdən çoxdur və dünyanın ən çox valyuta ehtiyatına malik Çin iqtisadiyyatında bu göstərici Azərbaycandan aşağıdır. Strateji valyuta ehtiyatlarının səmərəli istifadəsinin təmin olunması fonunda ölkəmizdə konservativ xarici borclanma strategiyası həyata keçirilir.
     Azərbaycanın iqtisadiyyatı daha dinamik inkişaf edən, maliyyə mövqeyi kifayət qədər güclü bir dövlət qismində çıxış etməsi nüfuzlu beynəlxalq reytinq agentlikləri, maliyyə institutları tərəfindən də etiraf olunur. Məsələn, tanınmış "Standard & Poor''s" Beynəlxalq Reytinq Agentliyi 2010-cu ilin sonlarında Azərbaycanın "BB+B" uzunmüddətli və qısamüddətli suveren kredit reytinqlərini təsdiq edib. Agentliyin məlumatında bununla bağlı verilən proqnozun "pozitiv" olduğu vurğulanır. Valyuta köçürməsi və konvertasiyası riski "BBB-" səviyyəsində qalır. Bütün bunlar Azərbaycanın iqtisadi sahədə hər keçən gün daha da qüdrətli bir ölkəyə çevrildiyini göstərməklə yanaşı, onun beynəlxalq miqyasda mövqelərini də durmadan gücləndirir. Belə vəziyyət dünyanın siyasi səhnəsində də Azərbaycanın nüfuz çəkisinin daim artmasında mühüm rol oynamaqla ölkəmizin beynəlxalq miqyasda aparıcı söz sahiblərindən biri kimi çıxış etməsinə gətirib çıxarır.
     Azərbaycanın keçdiyi inkişaf yolu ölkəmizin tarix üçün qazandığı sosial-iqtisadi nailiyyətlərlə və bu sahədə nümayiş etdirdiyi artım tempilə nəinki mövcud olduğu regionda, həm də dünya coğrafiyasında lider mövqelərdən birinə yüksəldiyini göstərir. Artıq sosial-iqtisadi inkişaf sahəsində özünəməxsus uğurlu modelin əsasını qoymuş Azərbaycan üçün əsas fərqləndirici xüsusiyyətlərdən biri sözügedən sferada yaşanan  tərəqqinin dinamik və davamlı xarakter daşıması, kifayət qədər möhkəm özüllər üzərində qurulmasıdır. Bu, qarşıdakı dövr ərzində Azərbaycanın qət edəcəyi iqtisadi tərəqqi yolunun yenə möhtəşəm uğurlarla müşayiət olunacağını, ölkəmizin daha böyük nailiyyətlərə imza atacağını şərtləndirir.
Mövzu:9 İnsan kapitalının formalaşmasına xidmət edən strategiya.
    Müstəqil Azərbaycanın dinamik tərəqqi yolu seçərək iqtisadi sahədə keçid dövrünü uğurla başa vurması, ictimi həyatın bütün sahələri üzrə inamlı islahatların reallaşdırması praktik nəticələrini həm də elm-təhsil sisteminin moderinləşdirilməsində göstərir. Yeni inkişaf mərhələsinin tələblərinə cavab verən, sistemli şəkildə aparılan bu islahatlar, eyni zamanda, ölkədə müasir biliklərin, ‘‘nau-hau’’ texnalogiyalarının tətbiqi əsasında  güclü insan kapitalının formalaşdırılması məqsədinə hesablanan siyasətin səmərəliliyini göstərir. Dövlət müstəqilliyinin bərpasının 20-ci ildönümü ərəfəsində olan Azərbaycan məhz bu çevik, məqsədyönlü siyasətin nəticəsi kimi son illərdə elm və təhsilin, o cümlədən ali təhsil sisteminin həlli vacib problemlərini əsaslı sürətdə aradan qaldırmaq imkanı qazanmışdır.
    İlham Əliyev respublikada milli intellektual potensialın gücləndirilməsi, elmin, təhsilin problemlərinin həlli istiqamətində kompleks tədbirlər həyata keçirmişdir. Dövlət başçısı cəmiyyətin bir çox həyati əhəmiyyətli sahələri kimi, təhsil və elmdə qazanılan uğurlar ölkənin gələcəyi naminə güclü insan kapitalının formalaşdırılması zəruriliyini növbəti dəfə vurğulamışdır.
    İnkişaf etmiş ölkələrin təcrübəsi göstərir ki, elmin, təhsilin müasir tələblər səviyyəsində inkişafı böyük məbləğdə investisiya tələb edir. Bu da təsadüfi deyildir ki, son illərdə respublikanın maliyyə imkanlarının artması ilə paralel şəkildə həmin sahələrə dövlət büdcəsindən ayrılan vəsaitlər də çoxalır. 2003-cü ildə 130 milyon manat təşkil edən təhsil xərcləri 2011-ci ildə 1,4 milyard manata, analoji olaraq 16,6 milyon manat təşkil edən elm xərcləri 108,6 milyon manata yüksəlmişdir. 2011-ci ildə büdcədən təhsilə ayrılan xərclər 10, elmə ayrılan xərclər ümumi büdcənin 0,9 faizini təşkil etmişdir. 2011-ci ilin elm xərclərində elmin maliyyələşməsinin yeni mexanizminin tətbiqi ilə əlaqədar elmi-tədqiqat layihələrinin Elmi İnkişafına Yardım Fondu vasitəsilə həyata keçirilməsi üçün əlavə 7 milyon manat vəsait ayrılmışdır. Paralel olaraq Azərbaycanda ali təhsilin müasirləşdirilməsi və problemlərin mərhələli həlli, inkişaf etmiş dövlətlərin bu sahədəki zəngin təcrübəsinin dərindən mənimsənilməsi, universitetlərdə tədris prosesinin maddi-texniki bazasının yaxşılaşdırılması kompyuter və informasiya texnologiyalarının geniş tədbiqi, yeni korpusların inşası kimi fundamental problemlərin həllinə diqqət artırılmışdır.
    Müasir dövrdə cəmiyyətin inkişafı bilavasitə insanın fəaliyyəti, onun əməyinin məhsuldarlığı ilə əlaqəli olduğundan, insana qoyulan investisiya – insan kapitalı xüsusi əhəmiyyətə malikdir. İnsan kapitalı təhsil, elm, səhiyyə, mədəniyyət, incəsənət, informasiya xidmətinə əsaslanmaqla formalaşır.
    Prezident İlham Əliyevin xüsusi fərman və sərəncamları əsasında son 8 ildə təkcə təhsil sahəsində 20-yədək inkişafyönümlü xüsusi proqramın icrası təmin edilmişdir. Strateji əhəmiyyətli bu sənədlər bütövlüklə təhsil infrastrukturunun yeniləşdirilməsindən tutmuş məktəblərin informasiya-kommunikasiya texnologiyaları ilə təminatına qədər olan mühüm məsələləri əhatə etmişdir. Təhsilin səviyyəsini müasir standartlara uyğunlaşdırmaq, ali və orta məktəblərdə tədrisin keyfiyyətinin monitorinqini həyata keçirmək, təhsil sahəsində mövcud problemləri vaxtaşırı təhlil edərək, müvafiq tədbirlərin görülməsinə nail olmaq məqsədi ilə dövlət başçısı hələ 30 may 2005-ci il tarixdə “ Azərbaycan Respublikasının Prezidenti yanında Təhsil üzrə Komissiyanın yaradılması haqqında ” sərəncam imzalamışdır. Komissiya təhsilin strateji inkişaf istiqamətləri ilə bağlı təkliflər verir, fundamental islahatların həyata keçirilməsi mexanizimlərini irəli sürür. Eyni zamanda, fərmanda respublikanın təhsil müəssisələrində təlimin keyfiyyətinin yüksəldilməsinə xidmət edən səmərəli fəaliyyət sisteminin qurulması ilə əlaqədar bir sıra tədbirlərin görülməsi də nəzərdə tutulmuşdur.
   Sovet dövründən formalaşdırılan və müasir tələblərə cavab verməyən məktəblərin təmiri və bərpası, yenidənqurulması isə ilk növbədə təhsilin forma və məzmunca təkmilləşdirilməsi zərurətindən irəli gəlmişdir. Bu problemin həlli – məktəblərdə əsaslı təmir-tikinti işlərinin aparılması, müasir tipli yeni təhsil ocaqlarının inşası, istifadəyə verilməsi regionlarının sosial-iqtisadi inkişafı ( 2004-2008-ci illər ) Dövlət Proqramında əksini tapmışdır. Eyni zamanda “ Azərbaycan Respublikasında ümumtəhsil məktəblərinin avadanlıqlarla təmin olunmasına dair İnkişaf Proqramı ( 2005-2009-cu illər ) ” bu sahədə təxirəsalınmaz tədbirlərin həyata keçirilməsini təmin etmişdir. Bölgələrin sosial-iqtisadi inkişafı sahəsində tədbirlərin davam etdirilməsini nəzərdə tutan “ Azərbaycan Respublikası regionlarının 2009-2013-cü illərdə inkişafı Dövlət Proqramı ”nda da bir sıra sahələrlə yanaşı, təhsil infrastrukturunun müasirləşdirilməsi məsələsinə də xüsusi yer ayrılmışdır. Qısa müddətdə 2000-dək yeni məktəb binasının tikilməsi çağdaş təhsil sisteminin ən parlaq uğurlarından birinə çevrilmişdir.
     “Azərbaycan Respublikasında məktəbəqədər təhsilin yeniləşdirilməsi Proqramı ( 2007-2010-cu illər )” və “Azərbaycan Respublikasında texniki peşə təhsilinin inkişafı üzrə Dövlət Proqramı ( 2007-2012-ci illər )nda nəzərdə tutulmuş tədbirlərin icrasının sürətləndirilməsi məqsədilə dövlət başçısı 2010-cu il 15 sentyabr tarixdə “Məktəbəqədər təhsil və ilk peşə-ixtisas təhsili müəssisələrinin əsaslı təmirinin təmin edilməsi ilə əlaqədar əlavə tədbirlər barədə” sərəncam imzalanmışdır. Sərəncamla 2010-cu ilin dövlət büdcəsində nəzərdə tutulmuş Azərbaycan Respublikası Prezidentinin Ehtiyat Fondundan Təhsil Nazirliyinə məktəbəqədər təhsil müəssisələrinin əsaslı təmiri üçün 2 milyon manat, habelə peşə-ixtisas təhsil müəssisələrinin əsaslı təmiri üçün 2 milyon manat ( cəmi 4 milyon manat ) məbləğində vəsait ayrılmışdır.
    Azərbaycan Respublikasının Prezidentinin 15 sentyabr 2008-ci il tarixli sərəncamı ilə təsdiq edilmiş “ 2008-2012-ci illərdə Azərbaycan Respublikasında yoxsulluğun azaldılması və davamlı inkişaf Dövlət Proqramı”na əsasən, 2009-2012-ci illərdə 390 məktəb üçün yeni binanın inşası, 540 məktəb üçün əlavə korpusların tikintisi, 900 məktəbin əsaslı təmiri nəzərdə tutulmuşdur. Prespektiv üçün əsas hədəf çoxnövbəliliyin ləğvi və beşgünlük tədris həftəsinə keçilməklə bütün şagirdlər üçün əlverişli təlim şəraitinin yaradılmasıdır.
    Təcrübə göstərir ki, insan inkişafı sahəsində əsas ağırlıq məhz elm-təhsil sisteminin üzərinə düşür. Bu sahələr əhalinin həyat səviyyəsinin yöksəldilməsinin, insan inkişafı indeksinin ən mühüm amillərindən biri olmaqla, hər bir ölkənin sosial-iqtisadi inkişafının sürətlənməsinə də hərtərəfli təsir göstərir. Elm, təhsil insanın istedadının intellektinin üzə çıxmasına kömək göstərən mühüm vasitə olaraq cəmiyyətin inkişafının özülünü təşkil edir. Dünya təcrübəsinə diqqət yetirdikdə, bu sahələrin nəinki sosial-iqtisadi, sosial-mədəni inkişafa nail olunmasında, həmçinin, cəmiyyətin gələcək inkişaf prespektivlərinin müəyyənləşdirilməsi və proqnozlaşdırılmasında mühüm əhəmiyyəti bir daha təsdiqlənir. Bu baxımdan Azərbaycan dövlətinin iqtisadi imkanları artdıqca, sivil dəyərləri, qabaqcıl ölkələrin elmi-texniki yeniliklərini, “nau-hau” texnologiyalarını dərindən mənimsəyən gənc, kreativ düşüncəli, vətənpərvər kadrların hazırlanması məsələsinə xüsusi diqqət yetirirlər. Bu xüsusda kadr hazırlığına, ali təhsil sisteminin təkmilləşdirilməsinə göstərilən qayğının artması da respublikada demokratik ölkələrin zəngin təcrübəsinə əsaslanan mükəmməl, çevik və mütərəqqi dövlət idarəetmə sistemi formalaşdırmaq niyyətindən irəli gəlir. Başqa sözlə, gələcək dövlət idarəetməsində bu və digər formada iştirak edən peşəkar kadrlar, mütəxəsislər bu gün məhz universitet auditoriyalarında yetişir. 
    Prezident Ilham Əliyevin 31 yanvar 2008-ci il tarixli “ Azərbaycan Respublikasının ali təhsil müəssisələrinin Avropa ali təhsil məkanına inteqrasiyası ilə bağlı bəzi tədbirlər haqqında  ” sərəncamı da bu baxımdan əhəmiyyətə malikdir. Sərəncama əsasən bir sıra mühüm tədbirlər həyata keçirilmiş,Azərbaycan Respublikasının Təhsil Nazirliyi, tabeciliyində ali təhsil müəssisələri olan digər qurumlarla birlikdə ” 2009-2013-cü illlərdə Azərbaycan Respublikasının ali təhsil sistemində islahatlar üzrə Dövlət Proqramı ” hazırlanmış və həmin proqram təsdiqlənmişdir. 
    2010-cu ildə ali təhsil müəssisələrində çalışan müəllimlər tərəfindən 436 monoqrafiya, 338 dərslik, 620 dərs vəsaiti, 1421 adda proqram və metodik ədəbiyyat nəşr edilmişdir. 
    Dövlət başçısının 10 fevral 2010-cu il tarixli “ Ali təhsil müəssisələrində yeni maliyyələşmə mexanizminin tətbiq edilməsi barədə “ fərmanında isə haqlı olaraq göstərilir ki, yeni dövrün reallıqları respublikada ali təhsil sahəsində islahatların istiqamətlərinin dünyada ali təhsilin inkişaf tendensiyalarına uyğun müəyyənləşdirilməsi zərurəti qarşıya qoyur. Fərmanda həmçinin göstərilmişdir ki, 2010-2011-ci tədris illərindən başlayaraq Azərbaycan Respublikasında fəaliyyət göstərən ali təhsil müəssisələrində dövlət büdcəsinin vəsaiti hesabına maliyyələşdirmə dövlət sifarişinin formalaşdırılması ölkənin milli, mədəni, humanitar, tarixi dəyərləri, mövcud əmək bazarının xüsusiyyətləri, dövlətin perspektiv inkişaf amilləri nəzərə alınmaqla təmin olunmalıdır.
     Müasir dünyanın yeni təhsil ənənələrinin mənimsənilməsi, habelə yüksək ixtisaslı kadr hazırlığı baxımından Azərbaycan Prezidentinin 19 oktyabr 2006-cı il tarixli “ Azərbaycan gənclərinin xarici ölkələrdə təhsil almasina dair Dövlət Proqramı haqqında “ sərəncamı da az əhəmiyyət daşımır. Sərəncam əsasında “ 2007-2015-ci illərdə Azərbaycan gənclərinin xarici ölkələrdə təhsili üzrə Dövlət Proqramı “ hazırlanaraq Azərbaycan Prezidentinin 16 aprel 2007-ci il tarixli sərəncamı ilə təstiq olunmuşdur. Dövlət başçısının müvafiq sərəncamları ilə son illərdə Azərbaycan gənclərinin Amerika Birləşmiş Ştatları, Almaniya, Cənubi Koreya, Rusiya, Türkiyə və digər ölkələrdə təhsil almaları təmin edilmişdir. Proqram çərçivəsində indiyədək 800-dək azərbaycanlı gənc Türkiyə, Almaniya, ABŞ, Fransa, Böyük Britaniya v.s digər ölkələrin nüfuzlu universitetlərində təhsil almağa göndərilmişdir. 
     Azərbaycan Prezidentinin 2010-cu il 9 fevral tarixli “ Azərbaycan Milli Elmlər Akademiyasının gənc alimlərinin Avropanın elmi mərkəzlərində doktorantura təhsilinin maliyyələşdirilməsi haqqında “ sərəncamı isə bu ənənənin elm sahəsində tətbiqinə əlverilişli imkan yaratmışdır. Sərəncam respublikada elmi tədqiqatların müasir standartlar səviyyəsində aparılmasını, ölkənin elmi kadr potensialının artırılmasını, Azərbaycan elminin elm məkanına inteqrasiyasını sürətləndirmək məqsədi daşıyır.
     Dövlət başçısı İlham Əliyevin hələ 10 aprel 2008-ci il tarixli “ Azərbaycan elmində islahatların aparılması ilə bağlı Dövlət Komissiyasının yaradılması haqqında “ sərəncamında elmin qarşısında duran vəzifələr sərəncamda Azərbaycan Respublikasında elmi qurumların strukturunun müəyyənləşdirilməsi, tədqiqatların müasir standartlar səviyyəsində aparılması və maliyyələşdirilməsi, ölkənin elmi kadr potensialının artırılması və onun sosial müdafiəsinin gücləndirilməsi, bütövlüklə elmin inkişafı üzrə milli strategiyanın həyata keçirilməsi, Azərbaycan elminin beynəlxalq elm məkanına inteqrasiyasının təmin olunması məsələləri əksini tapmışdır.
     Son illərdə dövlət büdcəsindən elmi tədqiqatların aparılmasına ayrılan vəsaitlərin dinamikasında artım müşahidə olunur. Belə ki, 2011-ci ildə elmi tədqiqatlara ayrılan vəsaitin 2007-ci ilə nisbətən 2,4 dəfə artması nəzərdə tutulmuşdur. 2010-cu ildən başlayaraq elmin maliyyələşməsinin yeni mexanizminin tətbiqi ilə əlaqədar elmi tədqiqat layihələrinin Elmin İnkişafı Fondu vasitəsi ilə həyata keçirilməsi üçün son iki ildə hər il dövlət büdcəsindən 6 milyon manatdan artıq vəsait ayrılmışdır. 2010-cu və2011-ci illərdə bu fond tərəfindən elan olunmuş müsabiqələrdə ali məktəb alimləri 22 qrant layihəsinin qalibləri olmuşlar.
    “ Azərbaycan Respublikasında 2009-2015-ci illərdə elmin inkişafı üzrə Milli Strategiyanın həyata keçirilməsi ilə bağlı Dövlət Proqramı” isə elm sahəsində həyata keçiriləcək islahatların konseptual əsaslarını özündə əks etdirir. Elmin inkişafını nəzərdə tutan Milli Strategiyanın əsas məqsədi ölkənin mövcud tələbləri nöqteyi-nəzərindən Azərbaycan elminin strukturunun müəyyənləşdirilməsi; Azərbaycan elminin dünya elmi, texnika və texnologiyasının prioritet istiqamətlərinə müvafiq şəkildə təşkili; respublikanın iqtisadi inkişafında elmin rolunun artması; yüksək ixtisaslı kadrların hazırlanmasının təmin edilməsi; mühüm sosial-iqtisadi və ictimai-siyasi vəzifələrin həlli məqsədilə Azərbaycan Respublikasında fundamental və tətbiqi tədqiqatların prioritetlərinin müəyyəmləşdirilməsi və sairdən ibarətdir.
Mövzu 10 : İKT sahəsi ─ sosial-iqtisadi inkişafın mühüm
sahəsidir.
       1) Azərbaycanda İKT sahəsinin formalaşması tarixindən.
       Qloballaşma prosesinin daha geniş vüsət aldığı müasir dövrdə zamanın tələb-lərinə cavab verən inkişafı şərtləndirən əsas  cəhətlərindən biri  informasiya-kommunikasiya texnologiyalarının tətbiqi səviyyəsi ilə bilavasitə bağlıdır. Elmtutumlu sahələrin  inkişafı, infomasiya-kommunikasiya  texnologiyalarının  (İKT) istifadə  dairəsinin  genişləndirilməsi hər bir ölkənin sosial-iqtisadi  tərəqqisinə böyük tövhələr  verməklə  yanaşı, bütövlükdə  götürülmüş  cəmiyyətin  intellektual və elmi potensialının əsas göstəriciləri sırasında yer alır. Bu mənada  təsadüfi deyil ki, sürətli  tərəqqiyə can atan ölkələrdə İKT-nin tətbiqi  davamlı olaraq  genişlənir, tədricən ümumi inkişaf prosesində əsas prioritetə çevrilir.
     İKT-nin inkişafı təkcə sosial-iqtisadi tərəqqinin  sürətlənməsinə tövhələr verməklə yekunlaşmayaraq  demokratikləşmə,  insan  hüquqlarının  qorunması,vətəndaşların sosial  müdafiəsi, sürətlə qloballaşan  dünyaya inteqrasiya, müasir  iqtisadiyyatın  əsasını təşkil  edən  texnoloji yeniliklərin  tətbiqi kimi digər  mühüm sferaları  da  əhatə edir. Təhsildən səhiyyəyə, idarəetmədən  biznesə, iqtisadiyyatdan  ən  müasir  infrastruktura  kimi  geniş bir  spektri əhətə edir. İKT-nin ən yeni nailiyyətlərinin ölkəmizdə tətbiqi və inkişaf  etdirilməsi dövlət siyasətinin əsas istiqamətləri sırasındadır. Zəngin enerji resurslarına,bir neçə onillik boyu bəs edəcək böyük  karbohidrogen yataqlarına malik olan Azərbaycanın ən yeni tarixi informasiya-kommunikasiya texnologiyalarının inkişaf göstəriciləri ilə də əlamətdardır.Bu  sahənin inkişaf dinamikası aydın göstərir ki,yaxın bir neçə il ərzində  informasiya-kommunikasiya  texnologiyalarının   tətbiqindən  ölkəmizin   əldə etdiyi  gəlirlərin
miqyası neftdən qazanılan mənfəətə bərabər olacaq,daha sonra ilkəsas  gəlirli  sferaya çevriləcək. Bu da öz növbəsində Azərbaycanda İKT sektorunun inkişaf  dərəcəsinin kifayət qədər  yüksək  templərlə müşayiət  olunduğunu aydın   şəkildə  nü-mayiş etdirir,ölkəmizdə bu istiqamətdə konkret hədəflərlə hesablanmış məqsədyönlü siyasət  həyata  keçirildiyini sübuta yetirir. 
       Ölkəmizdə elmtutumlu  sahələrin yaradılması və mütəmadi  inkişafına  hər  zaman xüsusi önəm verilib və böyük nailiyyətlərə imza atılıb.Hələ XX əsrdə ölkəmizdə Kibernetika İnstitutu, Kosmik Tədqiqatlar Mərkəzi,İnformasiya-Kommunikasiya  Elmi Mərkəzi, “Neftqazavtomatika” və digər elmi tədqiqat  müəssisələri meydana gəldi. Bundan başqa, Azərbaycana ilk böyük elektron hesablama maşını olan BESM-6 gətirildi,avtomatlaşdırılmış idarəetmə sistemləri – RASU - “Azərbaycan”,respublika kompyuter şəbəkəsi, bütün SSRİ-də tanınan və istifadə olunan avtomatlaşdırılmış neftçıxarma idarəetmə sistemləri və kompleksləri işlənib hazırlandı,  “AZON”, “NORD” elm-istehsalat birlikləri,radiozavod,elektron hesablama maşınları zavodu, “ PEYK ”, “ULDUZ”  kimi nəhəng istehsalat kompleksləri tikilib istifadəyə verildi. Görülən işlərdə diqqət çəkən əsas məqamlardan biri isə yaradılan yeni sahələrin el-mi təminatının formalaşdırılması idi. Ölkəmizdə kosmik sənayenin yaradılması,kosmik  informasiyanın  qəbulu və emalı  işlərinə 1974-cü ildə Bakıda kosmik  texniki vasitələrdən istifadə etməklə, təbii ehtiyatların tədqiqi üzrə Cənub-Şərq mərkəzinin  yaradılması ilə başlanıldı.Həmin ildə Azərbaycan Elmlər Akademiyasının nəznində “Kosmik cihazqayırma məxsusi konstruktor bürosu” yaradıldı və kosmik tədqiqatla-rın aparılmasına başlanıldı.Bütün bunlar ötən əsrin 70-ci illərindən başlayaraq Azərbaycanda informasiya-kommunikasiya texnologiyalarının möhkəm əsaslarının yaradılmasına gətirib çıxardı və sirr deyil ki, həmin dövrdə görülən işlər müstəqillik illə-rində ölkəmizdə İKT sektorunun yeni inkişaf baza rolunu oynadı.
       1993-cü ilin avqustunda Azərbaycanla Amerika  qitəsi  arasında  birbaşa rabitənin yaradılmasına imkan verən peyk-rabitə sisteminin açılışı oldu. Bu,artıq Azərbaycan  rabitə sisteminin dünyaya  açılmasında  yeni mərhələnin başlanması demək idi. Lakin  ilk  dövrlərdə  görülən  işlər bununla məhdudlaşmayaraq daha geniş xarakter almağa  başladı. Telekommunikasiya  sahəsidə xarici investorların cəlb edilməsi sa-yəsində 1994-cü ildə “Bakcell”, bundan  iki  il  sonra “Azercell”  birgə müəssisələri  yaradıldı, bununla mobil rabitənin ölkəmizdə inkişaf dövrü başlandı. Hazırda  Azərbaycanı  rabitə  bazarında  hər  iki  şirkət, həmçinin “NAR Mobile”  aparıcı   mövqe sahibləri  kimi  çıxış edirlər. 1995-ci il  dekabrın 9-da  Bakı  şəhərində Azərbaycanda ilk beynəlxalq telefon stansiyasının, yenidən qurulmuş şəhərlərarası telefon stansiya-larının açılışı,ilk elektron ATS-lər qurulması,“ AzEvroTel ” və “ Ultel ” birgə müəssisələrinin lokal telekommunikasiya şəbəkəsi  üzrə xidmət  göstərməyə başlanması  İKT sferasının inkişafına qayğının məntiqi nəticəsi kimi çıxış edirdi. Kompyuterlər-dən  kommmunikasiya texnologiyalarından  istifadənin  genişlənməsi  də 1993-cü ildən sonrakı dövrə təsadüf edirdi.
       İnformasiya texnologiyaları sahəsinin ölkənin  prioritetlərinə  daxil  edildiyi  göstərən  daha bir  önəmli  addım Heydər Əliyevin 2003-cü il  fevralın 17-də  müvafiq sərəncamı  ilə təsdiq etdiyi “Azərbaycan Respublikasının inkişafı naminə informasiya-kommunikasiya  texnologiyaları üzrə Milli Strategiya (2003 - 2012-ci il-lər)” oldu. Bu strategiya  təsdiqləndiyi dövrdən  etibarən  növbəti  10 il ərzində  informasiya-kommunikasiya  texnologiyaları sahəsində görüləcək işlərin ümumi  xət-tini  müəyyənləşdirirdi. Digər  tərəfdən bu istiqamətdə atılan addımlar ölkədə informasiya  kommunikasiya texnologiyalarının dövlət  orqanlarında istifadəsinin səmərəliliyinin artırılmasının, əhalinin bu orqanlarla əlaqələrində ünsiyyətinin asanlaşdırılmasının və bürokratik əngəllərin aradan qaldırılmasının, ölkədə yaradılan müxtəlif təyinatlı informasiya sistemlərinin qarşılıqlı uzlaşmasının əsasını qoydu.
       2) İKT inkişafın yeni prioritet istiqamətidir.
       Heydər Əliyevin siyasi kursunun layiqli davamçısı Prezident İlham Əliyev hakimiyyətə gəldikdən sonra ölkə iqtisadiyyatının davamlı və dayanıqlı inkişafı, icti-mai-siyasi  sabitliyin  daha da  möhkəmləndirilməsi, yeni iş yerlərinin yaradılması, məşğulluq səviyyəsinin daha da yüksəldilməsi, Avratlantik məkana  inteqrasiyasının sürətlənməsi fondunda yeni, zamanın  tələblərinə cavab verən islahatlara start verdi. Bu islahatlar və həyata keçirilən siyasətin əsas hədəflərindən biri sürətlə inkişaf edən yüksək texnologiyaların ölkəmizdə tətbiqi sahəsinin daha da genişləndirilməsi idi.
       2003-cü ilin dekabrın 10-da Cenevrənin Palekso sarayında İnformasiya Cəmiyyəti  üzrə Dünya Sammitində geniş və dərin məzmunlu nitq  söyləyən  Prezident  İlham Əliyev bildirirdi ki, son on il müddətində kommunikasiya texnologiyası gündəlik həyatımızın tərkib hissəsinə çevrilib və həyatımızı internetsiz,e-mailsiz (elektron poçtsuz) və qlobal rabitənin imkanları olmadan təsəvvür etmək mümkün deyil.
       “Qara qızılı insan qızılına çevirək” tezisini səsləndirməklə dövlətimizin başçısı ölkə iqtisadiyyatında yeni inkişaf  mərhələsinin əsasının  qoyulduğunu, informasiya cəmiyyətinin qurulması istiqamətində dövlət səviyyəsində məqsədyönlü işlərə başlandığını nümayiş etdirdi.
       Bundan sonra 2004-cü ildə qəbul edilmiş “Elektron imza və elektron sənəd haqqında” Azərbaycan Respublikasının  Qanunu  ölkədə  elektron  sənəd  dövriyyəsinin yaradılmasına və elektron imza tətbiq edilən yeni proseslərin,o cümlədən yeni iqtisa-di fəaliyyət sahələrinin inkişafına şərait yaratdı. “Azərbaycan Respublikasının Rabitə və İnformasiya Texnologiyaları  Nazirliyi haqqında Əsasnamənin təsdiq edilməsi  barədə ” Azərbaycan Respublikası Prezidentinin 2004-cü il 10 avqust tarixli fərmanı ilə “Azərbaycan Respublikasında rabitə və informasiya texnologiyalarının müasir tə-ləblərə uyğun olaraq  inkişafını təmin etmək məqsədilə Dövlət Proqramı” nın  hazırlanması barədə verdiyi tapşırıq ölkə rəhbərliyinin müasir texnologiyaların ardıcıl  inkişaf  etdirilməsində növbəti addımı oldu. Bundan sonra dövlət başçısının 2004-cü il  21 avqust tarixli sərəncamı  ilə təsdiq edilmiş  “Azərbaycan Reaspubliksında ümumtəhsil məktəblərinin informasiya və kommunikasiya texnologiya ilə təminatı Proqramı (2005-2007-ci illər)” göstərilən  illər ərzində təhsilin  keyfiyyətinin  yüksəldilməsində,gənclərin inkişafında və ümumiyyətlə, Azərbaycan  tərəqqisində müasir texnologiyaların  rolunu bir daha təsdiqlədi. Hazırlanmış bu dövlət proqramında Azərbaycanın mövcud  potensialından səmərəli  istifadə edilməsi və onun inkişaf etdirilməsi, rabitə və informasiya  texnologiyaları sahəsinin  təşkilati, hüquqi, texniki, kadr baxımından modernləşdirilməsi, İKT sənayesinin formalaşdırılması,bu sahəyə yeni investisiyaların cəlb edilməsi və sahibkarlığın  genişləndirilməsi, azad bazar və sağlam rəqabət prinsiplərinin gözlənilməsi,sosial əhəmiyyətli lahiyələrin həyata keçirilməsi və nəticədə Azərbaycanda informasiya cəmiyyətinə keçidin təmin edilməsinə yönəlmiş müxtəlif tədbirlər nəzərdə tutulurdu.
       2005-ci ildə qəbul edilmiş “Telekommunikasiya haqqında” Azərbaycan Respublikasının Qanunu isə ölkədə telekommunikasiya fəaliyyətinin hüquqi, iqtisadi, təşkilati  əsaslarını müəyyənləşdirdi və telekommunikasiya resuslarının məqsədyönlü planlaşdırılmasına və ədalətli istifadə olunmasının tənzimlənməsinə şərait yaratdı.
       Mühüm məqamlardan biri qabaqcıl  texnologiyaların cəmiyyətdə tətbiqi və əhalinin İKT biliklərinin artırılmasıdır.Təkcə bir faktı qetd etmək lazımdır ki, Prezident İlham Əliyev  dünyada gedən  prosesləri əsas götürərək ölkəmizdə neft strategiyasının sələfi kimi İKT sahəsini prioritet sahə elan edib. Bu kontekstdə “ Azərbaycan Respublikasının  inkişafı naminə informasiya və kommunikasiya texnologiyaları üzrə Milli Strategiya”-nın ( 2003-2012-ci illər) həyata  keçirilməsini təmin etmək  məqsədilə dövlət  başçısı  tərəfindən  müxtəlif  illəri  əhatə  edən  “Elektron Azərbaycan” proqramları təsdiq olunub. İlk belə proqram 2005-2008-ci  illəri  əhatə  edib  və “Azərbaycan  Respublikasında  rabitə  və  informasiya   texnologiyalarının   inkişafı   üzrə  2005-2008-ci  illər üçün  Dövlət Proqramı” (Elektron Azərbaycan) adlanıb.Bu proq-ram elektron hökumətin  yaradılması  istiqamətində mühüm əhəmiyyət daşıyaraq ölkəmizdə belə hökumətin yaradılmasında mühüm rol oynadı.
       Dövlət proqramı çərçivəsində həyata  keçirilmiş tədbirlər və sektorun inkişafı istiqamətində aparılan ardıcıl dövlət siyasəti nəticəsində 2005-2010-cu illərdə  İKT və poçt sektoru üzrə gəlirlər mütamadi artdı və orta  illik artım 25 faiz oldu. Bu müddət ərzində sahə üzrə  investisiya qoyuluşunun  həcmi 850 milyon manatı keçdi. Əhaliyə göstərilən telekommunikasiya xidmətlərinin  keyfiyyətinin yaxşılaşdırılması və çeşidinin genişləndirilməsi məqsədi ilə 2005-2010-cu illərdə respublikada elektron avto-mat telefon stansiyalarının (ATS) xüsusi çəkisi 55,5 faizdən 87,1 faizə,Bakı şəhər telefon  şəbəkəsində isə 63,9 faizdən  90 faizə çatdırıldı. Sabit şəbəkə operatorları üzrə modernləşdirmə sahəsində görülmüş işlər nəticəsində  qeyd  olunan  müddət  ərzində ümumistifadəli sabit telefon şəbəkəsinin tutumu 45 faiz,əsas telefon aparatlarının sayı isə 38,1 faiz artdı. Respublikanın  24  şəhər və rayonunun telefon şəbəkələri yeni-dən qurularaq tam elektronlaşdırdı.MBD-nin  iştirakçısı  olan  dövlətlər arasında  ilk dəfə olaraq Azərbaycanda “Yeni Nəsil Şəbəkələri” (NGN)texnologiyalarının tətbiqinə başlanıldı.Bakı və Sumqayıt şəhərlərinin telefon şəbəkələri ilə yanaşı, bir neçə ra-yonda, o cümlədən Naxçıvan Muxtar Respublikasında  NGN  texnologiyaları  tətbiq edilir. Ucqar ərazilərdə  yerləşən və coğrafi cəhətdən  fiziki  xətlə telefonlaşdırılması mümkün olmayan  yaşayış məntəqələrində telefon rabitəsi peyk avadanlıqlarının quraşdırılması vasitəsilə təmin edilib.
       Bundan başqa, sözügedən  müddətdə  respublikanın  24 rayonunda simsiz rabitə xidməti (CDMA) texnologiyalı simsiz  rabitəyə  istifadəyə  verilldi və bu  şəbəkənin xidmətləri respublika əhalinin 63 faizdən çoxunun yaşadığı ərazini əhatə etdi.
       Ölkədaxili telekommunikasiya infrastrukturunun  keyfiyyətini yüksəltmək məqsədi  ilə Azərbaycanın  rayonlarını  birləşdirən  fiber-optik kabel magistralları tikilib istifadəyə  verilildi  və  respublikanın  rayon  mərkəzlərinin artıq 90 faizi optik xetlə əlaqələndirildi.
       Dünya  Bankının  maliyyə dəstəyi  ilə  həyata  keçirilən  “Maliyyə  xidmələrinin inkişafı” lahiyəsi çərçivəsində “Azərpoçt”DM-in mövcud infrastrukturunun yenidən qurulması və onun  əməliyyatlarının  avtomatlaşdırılması  üzrə  regionlarda  ənənəvi poçt xidmətləri ilə yanaşı, yeni, xüsusilə də, poçt-maliyyə xidmətlərinin inkişaf etdirilməsi üzrə işlər görüldü.Azərbaycan Respublikası ərazisinin,xüsusilə də,ucqar əra-zisindəki əhalinin bütün təbəqələrinin istifdadə edə biləcəyi universal telekommunikasiya xidmətlərinin və universal poçt xidmətlərinin təşkili və göstərilməsi üçün müvafiq tədbirlər həyata keçirildi.
       Əksər dövlət orqnlarının  internet saytları yaradıldı və gov.az domenində yerləşdirildi. Dövlət orqanları arasında etibarlı və təhlükəsiz  informasiya  mübadiləsini təmin  etmək  məqsədilə  vahid konfidensial multiservis  şəbəkəsinin yaradılmasına və dövlət  orqanlarının  bu  şəbəkəyə qoşulmasına başlandı. Dövlət orqanları tərəfindən informasiya xidməti ilə yanaşı,ilkin elektron xidmətlər də göstərilir. Elektron bəyannamələrin,elektron ərizələrin qəbulu,kommunal xəclər  üzrə borcların öyrənilməsi və digər  xidmətlər buna misaldır. Beynəlxalq əməkdaşlıq da  inkişaf etdirildi, İKT üzrə beynəlxalq biznes forumları,sərgi və konfranslar təşkil edildi.Tanınmış İKT şirkətlərinin  əksəriyyəti  respublikada  nümayəndəliyini açmışdılar və fəaliyyətlərini genişləndirdilər.
       Həmçinin  2005-2008-ci illər  üçün  “Elektron Azərbaycan” dövlət proqramında nəzərdə  tutulan  tədbirlər  informasiya cəmiyyətinə  keçidi  təmin etmək  üçün  ilkin mərhələdə görüləcək işləri əhatə etdi. Proqram üzrə görülmüş işlər sayəsində respublikanın rabitə və informasiya texnologiyaları  bazarında azad rəqabət mühitinin yara-dılması,sahəyə investisiyaların cəlb edilməsi və özəl sektorun  inkişaf etdirilməsi üzrə mühüm addımlar atıldı.Sahənin normativ hüquqi  bazası inkişaf etdirildi, telekommunikasiya infrastrukturu müasirləşdirildi, ən yeni texnologiyaların tətbiqi genişləndirildi, əhaliyə, müəssisə və təşkilatlara göstərilən rabitə xidmətlərinin  kəmiyyəti və keyfiyyəti yüksəldildi.Respublika əhalisinin İKT-dən istifadə səviyyəsinin artırılması,sahə üçün yüksək ixtisaslı kadrların hazırlanması və digər istiqamətlərdə müəyyən işlər görüldü.Bütün bunlar milli strategiyanın növbəti mərhələsinin icrası üçün əsaslı zəmin yaratdı.
       3) Ölkəmizdə İKT sektorunun inkişaf tempi.
       Azərbaycan Respublikasının Prezidentinin  11 avqust  2010-cu il tarixli sərancamı ilə təsdiq  edilmiş “Azərbaycan Respublikasında rabitə və informasiya texnologiyalarının  inkişafı  üzrə  2010-2012-ci illər üçün  Dövlət Proqramı” (“Elektron Azər-baycan”) adlanır.
       Bu proqram əvvəlki  dövlət proqramının nəticələrinin qiymətləndirilməsi, dövlət  orqanlarının, biznes  sektorunun  və  cəmiyyətin müasir rabitə və informasiya texnologiyalarına olan tələbatının  təhlil  edilməsi, dünya  təcrübəsinin  öyrənilməsi, beynəlxalq təşkilatların,o cümlədən Beynəlxalq Telekommunikasiya İttifaqı(BTİ) və Ümumdünya Poçt İttifaqının (ÜPİ) tövsiyyələri, həmçinin respublikanın sosial - iqtisadi inkişaf səviyyəsi nəzərə alınmaqla tərtib edilib. Dövlət proqramı sahələrarası xarakter  daşıyır, cəmiyyətin inkişafına xidmət edəcək  tədbirləri və nazirlik, komitə və digər təşkilatların təqdim etdiyi layihələri özündə cəmləşdirir.
       Azərbaycanın davamlı  və  dayanıqlı inkişafı siyasətinin prioritet istiqamətlərindən biri olan informasiya - kommunikasiya texnologiyaları sosial - iqtisadi  sistemin  bütün sahələrinə və insanların gündəlik fəaliyyətinə sürətlə nüfuz edərək, ictimai-iqtisadi münasibətlərin  ayrılmaz  tərkib hissəsinə çevrilib. Respublikada İKT sektorunun inkişaf tempi bu sahədə ümumdünya göstəricilərini təxminən üç dəfə qabaqlayır. Dünya İqtisadi Forumu tərəfindən 2008-2009-cu illər  üçün  hazırlanmış “İnformasi-ya texnogiyalarının qlobal inkişafı haqqıda hesabat”da Azərbaycan 134 ölkə sırasında 60-cı yeri  tutmaqla, bir  çox  nüfuzlu ölkələri qabaqlayıb və MDB-nin iştirakçısı olan  dövlətlər arasında  lider olub.Forum Azərbaycan hökumətini informasiya-kommunikasiya  texnologiyalarının  tətbiqi üçün dövlət hazırlığı reytinqində yüksək qiymətləndirib. Bu  parametr  üzrə  Azərbaycan dünyanın  ilk  30 ölkəsi siyahısında yer alıb.Hesabatda Azərbaycanda informasiya-kommunikasiya sahəsinə dair qanunvericilik və dövlət idarəsi amilləri də yüksək qiymətləndirilib.
       Telekommunikasiya və poçt infrastrukturunun yeni texnologiyalar əsasında modernləşdirilməsinin tam başa çatdırılması, keyfiyyətli və qənaətbəxş telekommunikaya xidmətlərinin təqdim olunması, peyk rabitəsi texnologiyalarından istifadə “E-hökumət” həllərinin tətbiqinin genişləndirilməsi və bütövlükdə cəmiyyətdə İKT-dən istifadənin səviyyəsinin artırılması mühüm  əhəmiyyət kəsb edir. Eyni zamanda, informasiya  cəmiyyətinin  tələblərindən irəli gələn dövlət informasiya sistemlərinin inkişafına,informasiya təhlükəsizliyinin təmin edilməsinə, e-imza və elektron sənəd dövriyyəsinin tətbiqinə, elektron və poçt-maliyyə  xitmətlərinin təşkilinə, yerli istehsalın və onun ixrac potensialının gücləndirilməsinə,ayrı-ayrı sahələr üzrə İKT-nin tətbiqinin  gücləndirilməsinə, internetdən  istifadə səviyyəsinin  artırılmasına və  İKT  üzrə kadr hazırlığına diqqət yetirilməsi vacibdir.
       Bu kontekstdə “Azərbaycan Respublikasında rabitə və informasiya texnologiyalarının inkişafı üzrə 2010-2012-ci illər üçün Dövlət Proqramı”ın məqsədi milli strategiyadan irəli gələn və zifələrin  yerinə yetirilməsi, respublikanın  informasiya cəmiy-yətinə  keçidinin  təmin edilməsi, İKT-nin inkişafını və geniş  tətbiqini  təmin etmək yolu ilə informasiya və biliklərə əsaslanan,rəqabətə davamlı iqtisadiyyatın qurulması və inkişaf etdirilməsi üçün zəminin formalşdırılması,dövlət idarəetmə mexanizmləri-nin səmərəliliyinin  artırılması və qərarların qəbulu prosesində vətəndaşların və sosial institutların iştirakı imkanlarının genişləndirilməsi, cəmiyyətin  informasiya məhsulu və xidmətlərinə olan tələbatının dolğun ödənilməsidir.
       Dövlət proqramında  qoyulmuş məqsədlərə çatmaq  üçün aşağıdakı  məsələlərin həlli  nəzərdə tutulur : respublikada  müasir  informasiya  və  kommunikasiya infrastrukturunun inkişaf etdirilməsi,fiziki və hüquqi  şəxslərin dövlət orqanlarının  fəaliyyəti haqqında məlumatlara ; dövlət idarəçiliyinin bütün  səviyyələrində İKT həllərinin tətbiqi,dövlət informasiya sistemləri və resurslarının formalaşdırılması və inkişaf etdirilməsi; dövlət orqanlarının göstərdiyi xidmətlərin operativliyinin və keyfiyyətinin, habelə dövlət idarəetmə mexanizmlərinin səmərəliliyinin artırılması üçün “E-hökumət” həllərinin geniş tətbiqi, “ bir pəncərə ” prinsipi əsasında elektron xidmətlərin təşkili ; müasir  inkişaf  tələblərinə uyğun olaraq, sahə üzrə normativ hüquqi bazanın təkmilləşdirilməsi ; sahə üzrə standartlaşdırma və sertifikatlaşdırılmanın  beynəlxalq təcrübəyə uyğun həyata keçirilməsi ; müasir  İKT  ixtisasları üzrə mütəxəssis hazırlığının keyfiyyətinin artırılması ; İKT  xidmət və məhsullarının istehsalının inkişaf etdirilməsi və ixrac potensialının artırılması ; yeni texnika və texnologiyaların  tətbiqi, sahə üzrə xidmətlərin, o cümlədən poçt və telekommunikasiya (o cümlədən peyk rabitəsi) xidmətlərinin genişləndirilməsi və keyfiyyətinin yüksəldilməsi ; poçt şəbəkəsi vasitəsilə poçt-maliyyə xidmətlərinin həyata keçirilməsinin inkişaf etdirilməsi ; “ rəqəmsal geriliyin ” azaldılması üçün tədbirlərin  həyata  keçirilməsi ; informasiya  cəmiyyətinin qurulması istiqamətində vahid elmi-texniki və innovasiya siyasətinin  həyata keçirilməsi ; informasiya cəmiyyətinin qurulması üzrə görülən işlərə ictimai nəzarətin təmin edilməsi. Dövlət proqramı milli telekommunikasiya və poçt  infrastrukturunun və xidmətlərinin inkişafı,dövlət və yerli özünüidarəetmə  orqanlarında  İKT-nin tətbiqi və elektron xidmətlərin inkişaf etdirilməsi, informasiya cəmiyyətinə keçid üçün şəraitin  yaradılması, rəqabət  qabiliyyətli  və  ixracyönümlü  İKT potensialının gücləndirilməsi kimi dörd əsas istiqamət üzrə həyata keçirilir.
       Ölkəmizdə İKT sahəsində ugurla həyata keçirilən dövlət siyasəti və xüsusən də, bu sahəyə Prezident İlham Əliyevin  diqqət göstərməsi dünyanın aparıcı  İKT şirkətlərinin Azərbaycana daha böyük marağına səbəb olmaqdadır.Bu şirkətlərin rəhbərlərinin  ölkəmizə səfərləri və Davos iqtisadi formlarında və digərləri  kimi  dünya miq-yaslı şirkətlərin prezidentlərini Azərbaycan dövlət başçısı ilə görüşləri  bir daha göstərir ki, Azərbaycanın  İKT sektoru potensial investorların ( “ Mikrosoft”, “ Cisco”, “ İntel” ) diqqət mərkəzindədir və bu  sahədə geniş  əməkdaşlıq  imkanları mövcud-dur.“ Mikrosoft ” şirkətinin prezidenti Bill Qeytsin hələ 2006-cı ildə Bakıda  keçiril-miş “ Bakutel-2006 “ XII beynəlxalq  telekommunikasiya və informasiya  texnologiyaları sərgisinə göndərdiyi məktubda bu məqam xüsusi olaraq vurğulanır. Sürətli iqtisadi inkişaf hökumətimizin iqtisadi  artımla  bağlı  qəbul  etdiyi   strateji  qərarların düzgün olduğunu göstərir. Prezident İlham Əliyevin bu sahədə dəstəyi bir  çox beynəlxalq biznes dairələrini Azərbaycana gələcək investisiyalar üçün böyük  potensiala malik olan ölkə kimi baxmağa təşviq edir. Onlar Azərbaycan  hökumətinin  iqtisadiyyatın qeyri-neft sektorunun inkişafı ilə bağlı gördüyü işlərdən heyrətlənir  və  müasir texnologiyalar, elmi və texniki tərəqqi, təhsil və insan ehtiyatları sahəsinə investisiya qoymaq qərarını alqışlayırlar.Azərbaycan özünün təhsilli və bacarıqlı işçi qüvvəsi ilə elm,texnologiya,mühəndislik və digər sahələrdə böyük potensiala malik olduğunu açıq şəkildə göstərir ”.
Mövzu  11 :  Təhsil  sisteminin  inkişaf   istiqamətləri.
     Keçid  dövrünü  geridə  qoyaraq  inkişafının  keyfiyyətcə  yeni  mərhələsinə  adlamış  müstəqil  Azərbaycan  mühüm  makroiqtisadi  göstəricilərə  nail  olmaqla  yanaşı, elm  və  təhsil  sahəsində  də  bir  sıra  uğurlu  nəticələr  əldə  etmişdir. Neft  gəlirlərini  güclü  insan  kapitalının  formalaşdırılması  məqsədinə  yönəltməyi  mühüm  vəzifə  kimi  qarşıya  qoyan  Azərbaycan  Prezidenti  İlham  Əliyev  ölkə  elminin  və  təhsilinin  inkişafı  məqsədilə  yeni  sərəncamlar, fərmanlar  imzalamışdır.
     Qloballaşma  əsrində  respublikada  milli  tərəqqinin  yeganə  yolu  elm  və  təhsilin, müasir  biliklərin, intellektual  əməyin  inkişafından, habelə  kompyuter  və  informasiya  texnologiyalarının  bütün  idarəetmə  səviyyələrində  geniş  tətbiqindən  keçir. Bu  reallığı  nəzərə  alan  Prezident  İlham  Əliyev  elm  və  təhsilə  qayğını, bu  sahədə  özünü  göstərən  bir  sıra  problemlərin  həllini  hökumət  qarşısında  ciddi  vəzifələrdən  biri  kimi  müəyyənləşdirmişdir.
     Azərbaycan  Prezidentinin  bu  sahəyə  xüsusi  diqqətlə  yanaşması  həm  də  respublikamızın  sürətli  iqtisadi  inkişaf  yolunda  olması, geniş  maliyyə  imkanları  qazanması  ilə  şərtlənir. Belə  mühüm  mərhələdə  mövcud  uğurların  qorunub  saxlanılması  üçün  idarəçilikdə  yüksək  elmi-intellektual  səviyyənin  təmin  edilməsi  son  dərəcə  vacibdir. Müqayisə  üçün  bildirək  ki, əgər  2003-cü  ildə  təhsilə  243  milyon  manat  ayrılmışdırsa, 2011-ci  ildə  bu  rəqəm 1338,2  milyon  manat  təşkil  edib. Bu  isə  2010-cu  il  büdcəsində  nəzərdə  tutulan  vəsaitdən  50,2 milyon  manat ( 3,9% ) çoxdur. Eyni  zamanda, elmin  inkişafına  yönəldilən  xərclər  2003-cü  ildə  əgər  16,6  milyon  manat  təşkil  edirdisə  2010-cu  ilin  dövlət  büdcəsində  bu  məqsədlə  98,2 milyon  manat, 2011-ci  ilin  dövlət  büdcəsindən  isə  108,6  milyon  manat vəsait  ayrılmışdır. Bu  isə  2010-cu  ildəkindən  5,6 % ( 5,8  milyon  manat ) çoxdur.
     Qısa  müddətdə  onlarca   inkişafyönümlü  proqramın  icrasına  başlanılmış, strateji  əhəmiyyətli  sənədlər  bütövlükdə  təhsil  infrastrukturunun  yeniləşdirilməsindən  tutmuş  məktəblərin  informasiya-kommunikasiya  texnologiyaları  ilə  təminatına  qədər olan  mühüm  məsələləri  əhatə  etmişdir. Sovet  dövründən  formalaşdırılan  və  müasir  tələblərə  cavab  verməyən  məktəblərin  təmiri  və  bərpası, yenidən  qurulması  isə  ilk  növbədə, təhsilin  forma  və  məzmunca  təkmilləşdirilməsi  zərurətindən  irəli  gəlmişdir. Bu  problemin  həlli-  məktəblərdə  əsaslı  təmir-inşaat  işlərinin  aparılması, müasir  tipli  yeni  təhsil  ocaqlarının  tikilib  istifadəyə  verilməsi  hələ  11  fevral  2004-cü   il  tarixdə  imzalanmış  Azərbaycan  Respublikası  regionlarının   sosial-iqtisadi  inkişafı ( 2004-2008-ci  illər) Dövlət  Proqramında, habelə  “ Azərbaycan  Respublikası  regionlarının  2009-2013-cü  illərdə  inkişafı  Dövlət  Proqramı”nda  əksini  tapmışdır. Eyni  zamanda, “ Azərbaycan  Respublikasında  ümumtəhsil  məktəblərinin  avadanlıqlarla  təmin  olunmasına  dair  İnkişaf  Proqramı ( 2005-2009-cu  illər )”  bu  sahədə  təxirəsalınmaz  tədbirlərin  həyata  keçirilməsini  təmin  etmişdir. Bütün  bunların  nəticəsi  kimi  ölkədə  2  mindən çox  orta  ümumtəhsil  məktəbinin  inşa  olunması  da  son  illərin  ən  mühüm  uğurlarından  biri  kimi  diqqəti  çəkir.
     Bir  faktı  da  qeyd  edək  ki, respublikada  2008-2012-ci  illəri  əhatə  edən məktəb  tikintisi  proqramı  üzrə  600  yeni  məktəbin  inşası  nəzərdə  tutulmuşdur. Bu  müddətdə, eyni  zamanda, 1500  məktəbin  əsaslı  təmiri  və  yenidən  qurulması  işi  də  həyata keçiriləcək. 500-ə  yaxın  məktəb  üçün  isə  əlavə  korpus  və  sinif  otaqlarının  inşası  reallaşdırılacaq. Bu  işlərin  həyata  keçirilməsi  nəticəsində  Azərbaycanda  məktəb  infrastrukturunun   yeniləşdirilməsi  prosesi  başa  çatacaq.
     Müasir  dövrdə  təhsilin  səviyyəsi  həm  də  hər  bir  ölkədə  kompyuter  və  informasiya  texnologiyalarının   sürətli  inkişaf  dinamikası  ilə  şərtlənir. Bu  baxımdan 2004-cü  il  21  avqust  tarixli  “ Azərbaycan  Respublikasında  ümumtəhsil  məktəblərinin  informasiya  və  kommunikasiya  texnologiyaları  ilə  təminatı  Proqramının ( 2005-2007-ci  illər) təsdiq  edilməsi  haqqında” fərman  ötən  müddətdə  gənclərin  müasir  biliklərə  və  informasiya  texnologiyalarını  dərindən mənimsəməsinə  elmi-texniki  zəmin  yaratmışdır.
     2008-ci  il   iyunun  10-da  təsdiq  edilmiş  “ 2008-2012-ci  illərdə  Azərbaycan  Respublikasında  təhsil  sisteminin  informasiyalaşdırılması  üzrə  Dövlət  Proqramı”  isə  müasir  informasiya  və  kommunikasiya  texnologiyalarının  geniş  tətbiqi  yolu  ilə  vahid  ümummilli  təhsil  mühitinin  yaradılması  və  əhalinin  bütün  təbəqələri  üçün  keyfiyyətli  təhsil  almaq  imkanlarının  təminatı  məqsədinə  xidmət  edir.
     Ümumtəhsil  məktəbləri  üçün  müasir  tələblər  səviyyəsində  yeni  dərsliklərin  hazırlanması və şagirdlərə  pulsuz  paylanılması  məsələləri  də dövlətin  sosialyönümlü proqramları sırasında mühüm yer tutur.“Ümumtəhsil  məktəblərinin  dərsliklə  təminatı  Proqramı ( 2006-2015-ci  illər)”  bu  mənada  xüsusi  aktuallıq  kəsb  edir. 2003-2010-cu  illərdə  Azərbaycan  və  rus  dillərində  ümumilikdə  30  milyondan  çox  dərslik  çap  edilərək  məktəblilərin  istifadəsinə  verilmişdir. 2005-ci  ildən   etibarən  ümumtəhsil  məktəblərinin  bütün  şagirdləri  dərsliklərlə  pulsuz  təmin  olunurlar  və  Azərbaycan  bu  sahədə  MDB  məkanında  yeganə  ölkədir.   
     Müasir  təlim  texnologiyaları  və  üsulları  üzrə  kompeks  tədbirlər (  innovativ  təhsil  proqramlarını) həyata  keçirən, keyfiyyət  göstəriciləri  ilə  fərqlənən  ümumtəhsil  məktəbləri  üçün  2007-2008-ci  tədris  ilindən  başlayaraq  hər  tədris ilində  bir  dəfə  olmaqla  müsabiqə  əsasında  50  ən  yaxşı  ümumtəhsil  məktəbinin  hər  birinə  innovativ  təhsil  üsullarının  inkişaf  edirilməsi  üçün  10  min  manat  və  100 ən  yaxşı  müəllimin  hər  birinə  5  min  manat  məbləğində  birdəfəlik   mükafat  təsis  olunmuşdur. 
    Ölkə başçısı “Azərbaycan Respublikasında məktəbəqədər təhsilin  yeniləşdirilməsi   Proqramı ( 2007-2010-cu  illər )”  və  Azərbaycan  Respublikasında  texniki  peşə  təhsilinin  inkişafı  üzrə  Dövlət  Proqramı ( 2007-2012-ci  illər )nda  nəzərdə  tutulmuş  tədbirlərin  icrasının  sürətləndirilməsi  məqsədilə  2010-cu  il  15 sentyabr  tarixində  “ Məktəbəqədər  təhsil və  ilk  peşə-ixtisas təhsili  müəssisələrinin  əsaslı  təmirinin  təmin  edilməsi  ilə  əlaqədar  əlavə  tədbirlər  barədə” sərəncam  imzalanmışdır. Sərəncamla  2010-cu  ilin  dövlət  büdcəsində  nəzərdə  tutulmuş  Azərbaycan  Respublikası  Prezidentinin  Ehtiyat  Fondundan  Təhsil  Nazirliyinə  məktəbəqədər  təhsil  müəssisələrinin  əsaslı  təmiri  üçün  2  milyon  manat, habelə  peşə-ixtisas  təhsili  müəssisələrinin  əsaslı  təmiri  üçün  də  2  milyon  manat ( cəmi  4  milyon  manat)  məbləğində  vəsait ayrılmışdır.
     Prezident  İlham  Əliyevin  20  aprel  2011-ci  il  tarixli  “ Dövlət  büdcəsindən  maliyyələşdirilən  təhsil  və  səhiyyə  müəssisələrində  işin  dövlət  qulluğunun  xüsusi  növünə  aid  edilməsinə  dair  Konsepsiya  layihəsinin  hazırlanması  barədə” sərəncamı  da  ölkənin  təhsil  və  səhiyyə  işçiləri tərəfindən  rəğbətlə  qarşılanmışdır. Bu  konsepsiya  hazırlanaraq  qəbul  edildikdən  sonra  təhsil  və  səhiyyə  işçilərinin  məvaciblərində  müəyyən  artımların  olacağı  gözlənilir.
     Ölkə  başçısı  təhsili  strateji  əhəmiyyətli  sahə  hesab  etdiyindən  onun  problemlərinin  həlli  üçün  davamlı  və  sistemli  tədbirlər  həyata  keçirir. Ölkə  Prezidentinin  2011-ci  il  11  iyul  tarixli  “ 2011-2021-ci  illərdə  Azərbaycan  təhsilinin  inkişafı  üzrə  Milli  Strategiya”nın  hazırlanması  haqqında” sərəncamı  da  sosial-iqtisadi  inkişafın  hazırkı  mərhələsində  təhsilin  mövcud  problemlərinin  kompleks  həlli  məqsədinə  xidmət  edir. Sərəncamın  preambula  hissəsində  vurğulandığı  kimi, “ ... İnkişafın  innovasiya  mərhələsinə  keçilməsi, rəqabətədavamlı  milli  iqtisadiyyatın  formalaşması  və  inkişaf  dinamikasının  sürətləndirilməsi  başlıca  olaraq  insan  kapitalı  ilə  bağlı  bir  çox  məsələlərin  öz  həllini  tapmasını, o  cümlədən  təhsilin  dünya  standartlarına  cavab  verməsini  tələb  edir. Respublikamızın  mövcud  potensialı  müasir  və  innovativ  təhsil  sisteminin  təkmilləşdirilməsi  üçün geniş  imkanlar  açmaqla  onun  iqtisadi  inkişafın  mühüm  amilinə  çevrilməsini  təmin  etməlidir”.
     Ölkədə  informasiya  cəmiyyətinin  qurulmasını  və  biliklərə  əsaslanan  iqtisadiyyata  keçidin  yeni  təhsil  modelinə  tələbatı  nəzərə  alaraq  “ 2011-2021-ci  illərdə  Azərbaycan  təhsilinin  inkişafı  üzrə  Milli  Strategiya”nın  hazırlanması  ilə  bağlı  xüsusi  Dövlət  Komissiyası  yaradılmışdır. Komissiya  “ 2011-2021-ci  illərdə  Azərbaycan  təhsilinin  inkişafı  üzrə  Milli  Strategiya”nın  layihəsini  3  ay  müddətində hazırlayıb  təsdiq  olunmaq  üçün  Azərbaycan  Respublikasının  Prezidentinə  təqdim  etməlidir.
    2011-2012-ci  tədris  ilində  ölkəmizin  ümumtəhsil  məktəblərinin  birinci  sinfinə  124  min  274  şagirdin  qəbul  olunacağı  proqnozlaşdırılır. Bakı  şəhəri  üzrə  ümumtəhsil  məktəblərinin  birinci  sinfinə  33  min  464  şagirdin  qəbulu  gözlənilir. Ötən  tədris  ilində  bu  rəqəm  32  min  812  nəfər  təşkil  edib.
    Bundan  başqa, hazırda  2011-2012-ci  illər  üzrə  ilk  peşə-ixtisas  təhsili  müəssisələrinə  şagird  qəbuluna  başlanılıb. Cari  ildə  iqtisadiyyatın  müxtəlif  istiqamətləri  əsasında  ümumilikdə  99  peşə  üzrə  16  min  570  nəfərin  peşə-ixtisas  təhsili  müəssisələrinə  qəbulu  planlaşdırılıb. Onlardan  41  min  190  nəfərin  dövlət  vəsaiti  hesabına, 2  min  380  nəfərin  isə  ödənişli  əsaslarla  təhsil  alacağı  nəzərdə  tutulub. 
    Bu  il  Təhsil  Nazirliyi  sistemindəki  ümumtəhsil  müəssisələrində  olan  vakant  yerlərə  müəllimlərin  işə  qəbulu  mərkəzləşdirilmiş  qaydada, üçmərhələli  müsabiqə  yolu  ilə  həyata  keçirilir. 2  min  177  vakant  yerə  10  min  nəfər  iddiaçı  elektron ərizə  verib. 8 min  700  iddiaçının  ərizəsi  təsdiq  edilib  və  onlar  müsabiqənin  ikinci  mərhələsinə  buraxılıblar.
    Sosial-iqtisadi  inkişafın  keyfiyyətcə  yeni  mərhələsində  Azərbaycan  xalqının  intelektual  gələcəyini  təmin  etməyin  yeganə  yolu  məhz  təhsilin  müasir  tələblər  səviyyəsinə  çatdırılmasıdır. Bir  tərəfdən  respublikamızın  iqtisadi  inkişaf  tempi, digər  tərəfdən  isə  yüksək  təhsil, bilik  almaqla  yaxşı  mütəxəssis  kimi  yetişməyin  vacibliyi  fikrinin  ictimai  şüurda  daha  möhkəm  əsasda  intişar  tapması  milli  təhsil  sisteminin  gələcəyi  ilə  bağlı  kifayət  qədər  ürəkaçan  mənzərə  yaradır. Bütün  bunlar  deməyə  əsas  verir  ki, yaxın  illərdə  Azərbaycanda  təhsil  sahəsində özünü  göstərən  problemlər  əsaslı  surətdə  aradan  qalxacaq, milli  təhsilimizin  keyfiyyəti  daha  da  yüksələcəkdir.
Mövzu:12 Azərbaycan iqtisadiyyatının inkişaf meyilləri
  Bir çox təbii sərvətlərlə və müxtəlif istehsal sahələrinin fəaliyyəti üçün müəyyən imkanlarla zəngin olan Azərbaycan iqtisadiyyatının ümumi səviyyəsi özünün üstünlüklərinə nisbətən xeyli aşağı, onun sahə qruluşu isə olduqca birtərəfli olmuşdur. Əsas səbəb də o idi ki, Azərbaycan uzun müddət imperiyaların tərkibinə qatıldığından onun iqtisadiyyatı əasasən hakim dövlətlərin maraqlarına uyğun sahələrin inkişafı ilə məhdudlaşmışdır. Sovetlərin işğalından əvvəl Azərbaycan iqtisadiyyatının əsas sahəsi olan neft sənayesi uzun müddət respublikanın ümumi sənaye məhsulunun 80 faizdən çoxunu təşkil edirdi. Azərbaycan iqtisadiyyatının o zamanki və sonrakı birtərəfli inkişafı onun ictimai və sosial-iqtisadi həyatının taleyüklü sahələrində böyük məhdudiyyətlər yaradır.
   1920-1970-ci illər Azərbaycanın iqtisadiyyatına bütövlükdə 14 milyard rubl (ildə orta hesabla 280 milyon rubl) sərmaye qoyulmuşdursa 15 ildə (1971-1985-ci illər) bütövlükdə 36 milyard rubl (hər il orta hesabla 2.4. milyard rubl), yəni ildə 10 dəfəyə yaxın çox vəsait sərf olunmuşdur. Həmin illər Azərbaycan iqtisadiyyatı kompleks inkişaf etmişdir. İqtisadiyyatın aparıcı sahəsi olan sənayenin inkişafı xüsusilə böyük sürətlə artmışdır. Belə ki, 1971-ci və 80-ci illərin birinci yarısında respublikada orta hesabla 14 iri sənaye müəssisəsi (1920-1970-ci illərdə isə 5) tikilib istifadəyə verilmişdir. Ümumiyyətlə, sovet dövründə respublikada 530-a qədər tikilən sənaye müəssisəsinin 200-dən çoxu 70-80-cı illərin sonuna düşür. İqtisadiyyatın ikinci əsas sahəsi olan kənd təsərrüfatı da özünün güclü inkişsfı ilə səciyyələnirdi.
   Keçən əsrin 70-80-cı illərində iqtisadiyyatın hərtərəfli inkişafının əsas səbəbi Azərbaycan tarixində ilk dəfə olaraq yerli sərvət və imkanlar hesabına regionların inkişafında böyük dönüşün yaradılmasından ibarət idi. Maraqlıdır ki, vaxtilə son dərəcə geri qalmış regionlar artıq 1985-ci ildə respublikanın ümumi sənaye məhsullarının 2/5 hissəsini verirdi. Onlar bir sıra mühüm sənaye sahələri üzrə respublikanın mühüm istehsal mərkəzlərinə çevrilmişdilər.
  Sovet İttifaqının çökməsi və bunun nəticəsində respublikanın əldə etdiyi müstəqilliyin ilk il yarımlıq dövründə bu nəaliyyətlərin bir çox önəmli tərəfləri ciddi tənəzzülə məruz qalmışdı. Müstəqillik hər bir xalqın taleyində əvəzolunmaz tarixi hdisədir. Lakin azadlığı əldə etmək azdır, onu qoruyub saxlamaq da lazımdır. Müstəqilliyin bu əsas təməl zəmninə əml edilməməsinin nəticələrini Azərbaycanın timsalında aydın görmək olar.
   Heydər Əliyev respublikanın dağılmış iqtisadiyyatının mühüm istiqamətlərinin bərpası ilə yanaşı, neft sənayesinin böyük imkanlarını və bu mühüm sahənin müstəqil Azərbaycan üçün vacibliyini nəzərə alaraq neft strategiyasını həyata keçirməyə başladı. Eyni zamanda, ölkədə genişmiqyaslı iqtisadi islahatlara start verildi, liberallaşma və mərhələlər üzrə özəlləşmə proqramların gerçəkləşdirilməsi, maliyyə-pul, kredit və vergi sistemlərinin yenidən qurulması, Azərbaycanın beynəlxalq əlaqələrinin genişləndirilməsi və s. tədbirlər respublikanın sürətli dirçəlişini təmin etdi. Bakı-Tbilisi-Ceyhan neft və Bakı-Tbilisi-Ərzurum qaz kəmərlərinin istismara verilməsi Azərbaycanın artıq stabilləşən maliyyə imkanlarını daha da artırdı və zəruri inkişaf proqramlarının həyata keçirilməsini faktdan da görmək olar ki,əgər 2000-ci ildə son dərəcə zəif olan respublika büdcəsi xərclərin cəmi 11,6 faizi iqtisadiyyatın inkişafına sərf edilmişdisə, 2010-cu ildə dəfələrlə artan ölkə büdcəsi xərclərinin 41,6 faizi bu məqsəd üçün istifadə edilmişdir.
   Yeni şəraitdə ölkədə həyata keçirilən əhəmiyyətli layihələr içərisində regionların sosial-iqtisadi inkişafını əhatə edən proqromları xüsusi qeyd etmək lazımdır. Məlumdur ki, ulu öndər daim Azərbaycanın ahəngdar inkişafı üçün regionların mütəmadi iqtisadi yüksəlişini diqqət mərkəzində saxlayırdı. Hazırda regionların genişmiqyaslı və hərtərəfli inkişafı ölkə rəhbəri İlham Əliyevin fəaliyyəti ilə bağlıdır.
   Dövlət proqramlarında nəzərdə tutulan tədbirlərin ardıcıl həyata keçirilməsi bütün bölgələrdə məhsuldar qüvvələrin inkişafına böyük təkan verdi. I Dövlət proqramının yerinə yetirilməsi sayəsində regionlara keçmişdən miras qalmış müxtəlif köhnə infrastruktur sistemlərini müasirləşdirmək və onların əhatə dairəsini geniləndirmək üçün əlverişli biznes mühiti yaradıldı. Ölkədə elektrikləşdirmə və qazlaşdırma şəbəkələri xeyli genişləndirildi, müasirləşdirildi, yol-nəqliyyat sektoru, sosial infrastruktur sisteminin əsas sahələri yenidən quruldu. Dövlət Proqramında regionların sosial-iqtisadi inkişaf istiqamətləri daha da genişləndi. Təkcə onu qeyd etmək kifayətdir ki, bu proqramın əhatə dairəsi regionlarda 1000-dən artıq tədbirin həyata keçirilməsini nəzərdə tutur. Ümumiyyətləikinci proqramın əsas məqsədi regionlarda istehsal təyinatlı müxtəlif sənaye sahələrinin inkişafını təmin etməkdir. Məlum olduğu kimi, Azərbaycan iqtisadiyyatı 2010-cu ildə 5 faiz artmışdır. Bu cəhətdən sənayenin inkişafı xüsusilə təqdirəlayiqdir. Faktlar göstərir ki, son 4 ildə (2005-2009-cu illər) ölkədə 173 yeni sənaye müəssisəsi yaradılıb. Təkcə 2010-cu dən çox müəssisənin açılmasında və təməlqoyma mərasimlərində iştirak etmişdir.
   Ulu öndər həmişə Azərbaycan iqtisadiyyatında mühüm yer tutan yanacaq sənayesinin inkişafını milli maraqlara uyğunlaşdırmağa, onu respublikanın hərtərəfli inkişafına yönəltməyə çalışırdı. Ümumilli lider bu arzusunu ancaq müstəqillikdən sonra tam şəkildə reallaşdırmağa nail oldu. Onun bu istiqamətdə yaratdığı mükəmməl strayegiyada bir tərəfdən yanacaq sənayesinin güclü inkişafı, digər tərəfdən isə sahibkarlıq fəaliyyətini genişləndirmək əsasında qeyri-neft sektorunun ölkə iqtisadiyyatının çox zəruri tərkib hissəsi kimi fərmalaşması nəzərdə tutulurdu.
   Bu inkişaf xətti hazırda Prezident İlham Əliyev uğurla davam etdirilir. Bunun ən bariz nümunəsini iş adamları üçün əlverişli biznes mühitinin yaradılmasında və onların səmərəli fəaliyyəti üçün hər il maliyyə dəstəyinin  verilməsində görmək layihəsinin maliyyələşdirilməsinə 115 milyon manat güzəştli kredit vermişdir. Bu gün əsasən qeyri-neft sektorunda təmsil olunan özəl sektor Azərbaycan iqtisadiyyatında əhəmiyyətli yer tutur və onun mühüm sahələri əsasən regionlarda inkişaf edir. İqtisadiyyatın güclü inkişafını təşviq edən investisiyaların artımı qeyri-neft sektorunun daha da şaxələnməsini təmin edir. Əsas kapitala yönəlmiş sərmayələrin 2010-cu ildə 75 faizdən çoxunu daxili investisiyalar təşkil etmişdir ki, yaradılmasına və infrastruktur sisteminin təkmilləşdirilməsinə imkan verir. Belə ki, 2010-cu ildə investisiyaların 70 faizi məhz qeyri-neft sektorunun müxtəlif infrasruktur sahələrinin inkişafına sərf edilmişdir. Nəticədə qeyri-neft sənaye sektorunun 2010-cu ildə artım sürəti 6,6 faizə bərabər olmuşdur. Bu da ÜDM-in həmin ildəki artım sürətindən (5 faiz) və sənayenin ümumi artımından (2,6 faiz) xeyli yüksəkdir.
  Yanacaq sənayesinin yüksək inkişafı nəticəsində Azərbaycanın sürətlə artan maliyyə ehtiyatları ilk növbədə iqtisadiyyatın hərtərəfli inkişafına təkan verir. Müqayisə üçün xatırlamaq lazımdır ki, müstəqilliyimizin ilk illərində Azərbaycanın maliyyə imkanları son dərəcə məhdud olduğu halda, onun 2011-ci ilin ancaq icmal büdcəsinin və valyuta ehtiyatlarının ümumi həcmi bütün istiqlal dövründə ölkə iqtisadiyyatının inkişafına sərf edilən vəsaitdən çoxdur. İndi Azərbaycan nəinki öz iqtisadiyyatını inkişaf etdirir, həmçinin investor kimi dünyanın bir sıra başqa ölkələrində də layihələr reallaşdırır.
   İnkişafın bu yönümündə mühüm əlamətlərindən biri də regionlarda sənaye müəssisələrinin tikilməsidir. Bu sırada son zamanlar Gədəbəydə qızıl istehsalı üzrə müəssisəni, Naxçıvanda avtomobil, Şamaxıda elektrotexnika, Qəbələdə piano və lift, Xaçmazda, Lənkaranda konserv zavodlarını və onlarca başqalarını sadalamaq olar.
   Regionların sosial-iqtisadi inkişafı üzrə müəyyən edilmiş sistemli tədbirlər onların tarazlı inkişafında lazımi nizamlamanı müntəzəm olaraq yaxşılaşdırır və bölgələrdə həyata keçirən tədbirlərini tezliklə bu sahədə böyük dönüşün yaranmasını təmin edəcəyinə əsas yaradır.
   Regionların sosial-iqtisadi yüksəlişinə xüsusi əhəmiyyət verilməsi Azərbaycanın daha qüdrətli, həmahəng və çoxşaxəli inkişafına olan böyük məqsədlərdən irəli gəlir. O da məlumdur ki, Azərbaycanın iqtisadi qüdrətinin indikindən də artıqmöhkəmlənməsi hələ uzun müddət yanacaq sənayesinin inkişafı ilə bərabər, sahibkarlığın genişlənməsi hesabına əsasən qeyri-neft sektorunun güclü artımına söykənməlidir. Zəngin karbohidrogen yataqları ilə yanaşı, müxtəlif təbii sərvətlərlə bol olan regionlarda da Azərbaycanın gələcəjdə ümumi inkişafını təmin etməlidir. Bu, öncə ölkənin bütün sərvətlərindən, yerli əmək ehtiyatlarından və başqa imkanlarından səmərəli istifadə olunması əsasında əhalinin məqsədəuyğun məskunlaşması, onun rifahının və mədəni-intellektual həyat səviyyəsinin dövrün tələblərinə uyğun inkişaf etdirilməsi vəzifəsindən irəli gəlir.
   Dövlət və özəl səhmdar cəmiyyətləri, böyük imkanlı iş adamları səylərini birləşdirərək regionlarda müasir texnologiyalar əsasında daha miqyaslı dönüş yaratmağa qadir olan əhəmiyyətli istehsal sahələrinin inkişafını xeyli sürətləndirməlidir. Bölgələrdə Azərbaycan iqtisadiyyatı üçün zəruri olan yüngül (xüsusən toxuculuq,ayaqqabı,tikiş istehsalı) və yeyinti (ilk növbədə konserv, çay, şərab, zeytun yağı istehsalı) sənaye sahələri inkişaf etdirilə bilər. Çox əlamətdardır ki, son zamanlar ölkədə müxtəlif avtomobil yığma zavodları (Gəncədə, Naxçıvanda, Şamaxıda və s.) yaradılmışdır. Bu müəssisələr ölkənin tələbatının ödənilməsində, yerli əmək ehtiyatlarının səmərəli istifadə edilməsində böyük əhəmiyyət kəsb edir. Amma gələcəkdə onların əsas hissələrinin istehsalı da regionda təşkil edilməlidir.
		Mövzu 13: Azərbaycanda sahibkarlığın inkişafı
   30 aprel 2001-ci il tarixli fərmanı ilə İqtisadi İnkişaf Nazirliyinin yaradılması isə sahibkarlığın inkişafına dövlət köməyi və onun dövlət tənzimlənməsi tədbirlərinin vahid qurumda birləşdirilməsinin və idarə edilməsinin əsası qoyuldu və sahibkarlığın inkişafını ümumi iqtisadi inkişafın tərkib hissəsinə çevrildi. Sahibkarlıq fəaliyyətinin tənzimlənməsi ilə bağlı qanunvericilik aktlarında təkmilləşmələr aparıldı. "Bəzi fəaliyyət növlərinə xüsusi razılıq verilməsi qaydalarının təkmilləşdirilməsi haqqında" Azərbaycan Respublikası Prezidentinin 2 sentyabr 2002-ci il tarixli fərmanı ilə ölkədə mövcud olan lisenziyalaşdırma sistemi köklü surətdə təkmilləşdirildi. Lisenziyalaşdırılan fəaliyyət növlərinin sayı 8 dəfə azaldılaraq 240-dan 30-a endirildi, sahibkarların lisenziya almaq mexanizmi xeyli sadələşdirildi, lisenziyaların müddəti isə 2 ildən 5 ilədək uzadıldı. Bütün bunlar ölkədə sahibkarlıq sinfinin inkişafı ilə bağlı tarixi nailiyyətlərə imza atılmasına, orta təbəqənin cəmiyyətdə xüsusi çəkisinin artmasına gətirib çıxardı ki, bu da əhalinin maddi rifah halının artmasında böyük əhəmiyyət kəsb etdi.                             
    Sahibkarlığın inkişafı sahəsində qəbul olunmuş dövlət proqramları, qanunvericilik aktları və digər mühüm tədbirlərin bu sahənin inkişafında xüsusi rolu oldu, kiçik və orta sahibkarlığın inkişafı üzrə dövlət tədbirlərini Azərbaycan dövlətinin iqtisadi siyasətinin prioritet istiqamətlərindən birinə çevirdi. Bu dövlət proqramları çərçivəsində iqtisadiyyatın və sahibkarlığın tənzimlənməsi sahəsində mühüm tədbirlər həyata keçirildi, sahibkarlara dövlət maliyyə köməyi sistemi formalaşdırıldı. Dövlət proqramları eyni zamanda sahibkarlığın inkişafı istiqamətində həyata keçirilən tədbirlərin sistemliliyini təmin etdi, bu tədbirləri vahid strategiyanın həyata keçirilməsinə yönəltdi. Ölkəmizdə dövlət-sahibkar münasibətlərini tənzimləyən əsas prinsiplər müəyyənləşdirildi, dövlət-sahibkar münasibətlərinin institusionallaşdırılması baş verdi. 
   Bunlar sahibkarlığın inkişafında yeni keyfiyyət mərhələsinin əsasını qoydu. Həyata keçirilən iqtisadi siyasət sahibkarlığın tərəqqisinin təminində, yerli istehsal və sosial infrastrukturun yaradılmasında, güzəştli kreditlərin ayrılmasında, insan kapitalı və təbii ehtiyatlardan səmərəli istifadə yolu ilə mövcud potensialın reallaşdırılmasında, yerli və xarici investorların ölkəyə, xüsusilə regionlara cəlb olunmasında yeni bir səhifə açıldı.  İslahatlar sosial-iqtisadi inkişaf sahəsində keyfiyyətcə yeni bir mərhələnin əsasını qoydu. Bu kontekstdə ölkədə sahibkarlığın inkişafı məqsədilə biznes mühitinin daim yaxşılaşdırılması, bu sahədə qanunvericilik bazasının təkmilləşdirilməsi, yerli və xarici investisiyaların, müasir texnologiyaların, idarəetmə təcrübəsinin cəlb edilməsi və bu yolla yüksək keyfiyyətli, rəqabətqabiliyyətli məhsulların istehsal edilməsi Azərbaycan Respublikası Prezidentinin müəyyən etdiyi iqtisadi inkişaf strategiyasının prioritetlərindəndir. 
    Prezident İlham Əliyevin 11 fevral 2004-cü il tarixli fərmanı ilə təsdiq edilən "Azərbaycan Respublikası regionlarının sosial-iqtisadi inkişafi Dövlət Proqramı (2004-2008-ci illər)"nın əsas istiqamətlərindən biri də ölkədə daha əlverişli biznes və investisiya mühitinin formalaşmasını, iş adamlarının fəaliyyət imkanlarının genişlənməsini, bölgələrin istehsal potensialının səmərəli realizə edilməsini ehtiva edirdi. Ötən illər ərzində sahibkarlıq fəaliyyətini tənzimləyən prosedur və qaydalar xeyli liberallaşdırıldı, sahibkarlığa dövlət maliyyə yardımı mexanizmi işə salındı, ölkədə ixrac rüsumları ləğv edildi, idxalda rüsumların 15 faizlik maksimal həddi müəyyənləşdirildi. Eyni zamanda, mənfəət vergisinin dərəcəsi 22 faizdən 20 faizə, fiziki şəxslərin gəlir vergisi 35 faizdən 20 faizə endirildi, sadələşdirilmiş verginin ildə bir dəfə ödənilməsi təmin edildi, elektron vergi hesab-fakturalarının tətbiqinə başlanıldı, kənd təsərrüfatı məhsullarının istehsalçıları üçün yanacaq, motor yağların və mineral gübrələrinin dəyərinin 50 faizinin dövlət tərəfindən ödənilməsi, "Aqrolizinq" ASC tərəfindən ölkəyə gətirilən texnikaların və texnoloji avadanlıqların lizinqə verilməsi, satışı zamanı dəyərinin ödənilmə müddətinin 5 ildən 10 ilə artırılması, buğda istehsalçılarına səpilən hər hektar sahəyə görə əlavə 40 manat yardımın verilməsi, I və II reproduksiyalı toxumlara və tinglərə görə dövlət büdcəsindən təsərrüfatlara subsidiyaların ödənilməsi  təmin edildi, bəzi fəaliyyət növləri üzrə xüsusi razılıq (lisenziya) alınmasına görə dövlət rüsumunun məbləği aşağı salındı.
   Azərbaycan Respublikası Prezidentinin 2006-cı il 30 mart tarixli sərəncamı ilə iqtisadiyyatın qeyri-neft sahələrinin inkişafına, bu sahələrdə mövcud müəssisələrin maddi və texnoloji bazasının yeniləşdirilməsinə investisiya qoyuluşunun təşviqi məqsədilə Azərbaycan İnvestisiya Şirkəti yaradılıb. Hazırda şirkət fəal şəkildə ölkə iqtisadiyyatının qeyri-neft sektorunun inkişafı ilə bağlı qarşıya qoyulmuş vəzifələrin icrasını uğurla davam etdirir. Azərbaycan İnvestisiya Şirkətinin birgə əməkdaşlığı ilə aşağıdakılar reallaşdırılır: investisiya şirkətlərinin və portfel investorların Azərbaycanda həyata keçirilən layihələrin müştərək maliyyələşdirilməsi; Azərbaycanda yeni texnologiyaların tətbiqinə və investisiya qoyuluşlarının həyata keçirilməsinə qeyri-neft sektorunda fəaliyyət göstərən iri beynəlxalq təşkilatların cəlb edilməsi;  Azərbaycan şirkətlərinin beynəlxalq kapital bazarlarında iştirakının təmin edilməsi; Azərbaycan İnvestisiya Şirkətinin istiqrazlarının, o cümlədən aktivlərlə təmin edilmiş istiqrazlarının əldə olunmasına marağı olan potensial investorların maliyyəsinin cəlb edilməsi; iri maliyyə təşkilatlarının iştirakı ilə birgə investisiya fondlarının yaradılması.
   2003-cü ildə ölkənin ixrac qabiliyyətinin artırılması və xarici investisiyaların cəlb edilməsi kimi öncül məqsədlərin reallaşdırılması məqsədilə Azərbaycanda İxracın və İnvestisiyaların Təşviqi Fondu (AZPROMO) təsis edilib. Azərbaycanda İxracın və İnvestisiyaların Təşviqi Fondunun əsas fəaliyyət istiqamətləri aşağıdakılardan ibarətdir: ölkənin investisiya imicinin formalaşdırılması; yerli və xarici investorlara müxtəlif xidmətlər göstərilməsi; ·      investorların cəlb edilməsi və onlarla danışıqların aparılması; investisiyalar və ixrac imkanları üzrə məlumat bazasının yaradılması; Azərbaycan biznesi üçün regional ticarət (ixrac) imkanlarının araşdırılması; ixraca yönəlmiş şirkətlər üçün məsləhət xidmətləri və bazar araşdırmaları; "Azərbaycanda istehsal olunub" ("Made in Azerbaijan") ticarət nişanının beynəlxalq səviyyədə təbliği.
   2007-ci ilin avqustunda Bakı Biznes Tədris Mərkəzi (BBTM) yaradılıb. Mərkəzin fəaliyyətinin təkmilləşdirilməsi və regionlarda genişləndirilməsi məqsədilə 6 rayonda (Gəncə, Qazax, Yevlax, Göyçay, Lənkəran, Şəki) mərkəzin nümayəndəlikləri mövcuddur. Bakı Biznes Tədris Mərkəzinin əsas fəaliyyət istiqamətləri aşağıdakı strateji məqsədlərdə formalaşdırılıb: Bakı şəhərində və regionlarda sahibkarlıq fəaliyyəti ilə məşğul olan hüquqi və fiziki şəxslərin, sahibkarlıq fəaliyyətinə yeni başlamaq istəyənlərin maarifləndirilməsi, onlara zəruri nəzəri biliklərin və beynəlxalq təcrübənin, vərdişlərin və bacarıqların aşılanması istiqamətində sistemli, planauyğun və davamlı fəaliyyətin təşkili və həyata keçirilməsi;  sahibkarlıq subyektlərinə tədris-metodiki, innovasiya və məsləhət xidmətlərinin göstərilməsi.
   Sahibkarlığın inkişafında kifayət qədər vacib rol oynayan qanunverici sənədlərdən biri də Prezident İlham Əliyevin 30 aprel 2007-ci il tarixdə imzaladığı  "Azərbaycan Respublikasında sahibkarlığın inkişafı ilə bağlı bəzi tədbirlər haqqında" fərmanıdır. Sahibkarlığa mane olan süni maneələrin aradan qaldırılması istiqamətindəki addımların ardıcıl və davamlı səciyyə daşımasını özündə ehtiva edən bu fərmanın verilməsi o dövrə qədər çoxpilləli biznesə başlamaq sahəsində mövcud problemlərin həlli, eyni zamanda, süründürməçilik hallarının, bürokratik əngəllərin aradan qaldırılması sahəsində, sözün əsl mənasında, inqilabi dəyişikliklərə yol açıb. Bu məqsədlə fərmanda vahid kodlaşdırmanın aparılması, biznes strukturlarının "bir pəncərə" - vahid qeydiyyat orqanı tərəfindən qeydə alınması məsələləri əksini tapıb, həmçinin biznes strukturlarının fəaliyyəti üçün torpaq ayırmalarının, tikinti, yenidənqurma və bərpa işlərinə icazə verilməsi prosedurlarının sadələşdirilməsi, tikintinin ekspertizadan keçirilməsi sahəsindəki bürokratik əngəllərin aradan qaldırılmasına geniş imkanlar açılması kimi məsələlər ehtiva olunub.
   Elektron hökumətin əsas elementlərindən olan "bir pəncərə" sistemi məlumatların bir mərkəzdə cəmləşdirilməsini, vergi qeydiyyatı da daxil olmaqla, bütün inzibati qeydiyyatların tamamilə sinxronlaşdırılmasını nəzərdə tutur. İş adamlarının mərkəzi sistemlə avtomatik, onlayn və davamlı əlaqəsi yaranır. Faktiki olaraq, bu, lisenziyaların mərkəzləşdirilmiş qaydada və elektron şəkildə təqdim edilməsi deməkdir. Bu zaman qeydiyyat prosedurlarının sayı azalır və vaxt itkisinin qarşısı alınır. Qeydiyyatın "bir pəncərə" prinsipi üzrə aparılması sahibkarlıq sektoruna marağın güclənməsinə və biznesin inkişafına böyük dəstəkdir. 
   "Bir pəncərə" sisteminin tətbiqindən sonra biznesini qeydiyyatdan keçirmək istəyən sahibkar, əvvəllər olduğu kimi, 72 deyil, 3 gün gözləyir və tələb olunan prosedurların sayı 15-dən 5-ə qədər azaldılır. Sahibkarlar sənədlərini yalnız bir dövlət orqanına - Vergilər Nazirliyinə təqdim etməklə qeydiyyatdan keçə bilirlər.
   Sahibkarlıq fəaliyyəti subyektlərinin qeydiyyatının "bir pəncərə" prinsipi üzrə təşkili nəticəsində qeydiyyatdan keçmiş hüquqi və fiziki şəxslərin sayı əhəmiyyətli dərəcədə artıb, 2009-cu il yanvarın 1-dən gömrükdə də bu sistemin tətbiqinə başlanılıb. Digər iqtisadi sahələrdə də analoji sistemin tətbiqi prioritet təşkil edir. Bununla yanaşı, Prezident İlham Əliyevin "Sahibkarlığa dövlət maliyyə dəstəyinin göstərilməsi sahəsində əlavə tədbirlər haqqında", "Azərbaycan Respublikası Sahibkarlığa Kömək Milli Fondunun vəsaitinin istifadəsi qaydalarının təkmilləşdirilməsi haqqında", "Hüquqi şəxslərin dövlət qeydiyyatı və dövlət reyestri haqqında", "Azərbaycan Respublikasında azad iqtisadi zonaların yaradılması haqqında", "Azərbaycan Respublikasında sahibkarlığın inkişafı ilə bağlı bəzi tədbirlər haqqında", eləcə də digər fərman və sərəncamları, ayrı-ayrı dövlət proqramları da sahibkarlığın inkişafına təkan verərək qeyri-neft sektorunun inkişafını stimullaşdırıb.
Mövzu 14 :Torpaq islahatı və onun sosial-iqtisadi nəticələri
     1991-ci ildə sovetlər birliyinin dağılmasından sonra ölkə iqtisadiyyatı böhran vəziyyətə düşdü. Respublikada sənaye məhsulları istehsalı 62%, kənd təsərrüfatı məhsulları 44%-ə düşmüş, əhalinin həyat səviyyəsi xeyli pisləşmişdi. Respublikanı bu böhrandan çıxarmanın yeganə və düzgün yolu ölkə iqtisadiyyatını qısa bir müddətə yeni iqtisadi əsaslarla bərpa etmək idi ki, bunun da həyata keçirilməsi üçün ilk növbədə aqrar-torpaq islahatları aparılmalı idi. 
     “Torpaq islahatı haqqında” Azərbaycan Respublikası Qanunu 1996-cı ildə qəbul edilmişdir. 
      Aparılacaq torpaq islahatı ilə əlaqədar qəbul edilən digər qanun və normativ-hüquqi aktlar – “Dövlət torpaq kadastrı, torpaqların monitorinqi və yerquruluşu haqqında” Azərbaycan Respublikasının 22 dekabr 1998-ci il tarixli qanunu, “Torpaq icarəsi haqqında” Azərbaycan Respublikasının 12 mart 1999-cu il tarixli qanunu, Azərbaycan Respublikasının 25 iyun 1999-cu il tarixli qanunu ilə təsdiq edilmiş “Azərbaycan Respublikası Torpaq Məcəlləsi”, “Torpaq bazarı haqqında” Azərbaycan Respublikasının 7 may 1999-cu il tarixli qanunu da daxil olmaqla qəbul edilmiş 52-dən çox fərman, qanun və digər normativ-hüquqi akt respublikamızda torpaq islahatlarının uğurla həyata keçirilməsini təmin etdi. “Aqrar islahatların həyata keçirilməsini təmin edən bəzi normativ-hüquqi aktların təsdiq edilməsi barədə” Azərbaycan Respublikası Prezidentinin 10 yanvar 1997-ci il tarixli 534 nömrəli fərmanından sonra islahatların sürətlə həyata keçirilməsi prosesi başladı. 
     Torpaq islahatları nəticəsində respublikamızda mövcud olmuş 2032 təsərrüfat, yəni, kolxoz və sovxozlar ləğv edilərək, onların əkinə yaralı münbit torpaqları əhaliyə paylanıldı. İşğal olunmuş rayonlarımız istisna olmaqla ölkəmizdə torpaq payı almaq hüququ olan 870 min ailəyə torpaq payı verildi. Bu, 3 442 778 subyekt demək idi. Torpaq islahatları nəticəsində torpaq üzərində üç mülkiyyət forması müəyyənləşdi. Azərbaycanın vahid torpaq fondunu təşkil edən 8 641 506 hektar torpaq sahəsindən 4 913 639 hektarı, başqa sözlə, 56,9 %-i dövlət mülkiyyətində saxlanıldı; 2 032 744 hektarı, yəni, 23,5 %-i bələdiyyə mülkiyyətinə verildi; 1 695 123 hektarı, yəni, 19,6 %-i isə xüsusi mülkiyyətə ayrıldı. 
      Torpaq islahatlarının sosial məzmunlu olması və ümummilli rifaha xidmət etməsi sonrakı mərhələlərdə müvafiq sahənin dinamik inkişafını təmin etdi. Eyni zamanda, aşağıda göstərilənlər mühüm sosial-iqtisadi, sosial-siyasi məsələləri də həll etdi:
1. Ölkə əhalisinin az qala yarısı, yəni, 3 500 000 nəfəri torpaq mülkiyyətçisinə çevrildi və mülkiyyətçilik hissi vətəndaşların torpağa daha doğma münasibətini formalaşdırdı.
2. Torpaq islahatları gənc dövlət üçün başlıca sosial problem olan işsizliyi böyük miqyasda aradan qaldırdı.
3. Ölkənin ərzaq və kənd təsərrüfatı malları ilə təminatında ciddi dinamik inkişaf müşahidə edildi, aqrar-sənaye kompleksi yenidən inkişaf etməyə başladı.
4. Qeyri-neft sektorunun və regionların inkişafı üçün əsaslı baza yaratdı
               Respublikanın kənd təsərrüfatının inkişafında mühüm nailiyyətlər əldə edilməsinə səbəb olan bu islahatları digər dövlətlərdə həyata keçirilən analoji islahatlardan bu siyəsətin müəllifi və icraçısı Heydər Əliyevin müəyyənləşdirdiyi 4 mühüm prinsip fərqləndirirdi:
	    Birincisi, Azərbaycanda torpaqlar məhz onun təşəbbüsü ilə vətəndaşlara pulsuz olaraq verildi. Nəticədə 3 milyon 500 minə qədər insan torpaq mülkiyyətçisinə çevrildi. 
	    İkincisi, torpaqların ən yararlısı və keyfiyyətlisi özəlləşdirildi. Başqa sözlə, MDB məkanının digər ölkələrindən fərqli olaraq, vətəndaşlara yararsız və az yararlı torpaqlar deyil, keçmiş kolxoz və sovxozların ən yaralı və münbit torpaqları verilməklə yanaşı, Azərbaycan Respublikasının fiziki və hüquqi şəxslərinə öz mülkiyyətlərindəki torpaq sahələri üzərində müstəsna hüquqlar, alqı-satqı, bağışlama, icarəyə və ya istifadəyə vermə, vərəsəlik, girov qoyma və s.kimi hüquqlar verildi ki, bu da Azərbaycanda torpaq islahatlarının keçmiş SSRİ-nin digər respublikalarında olduğu kimi formal deyil, əsaslı zəmində və fundamental şəkildə həyata keçirildiyini sübut etdi. 
	     Üçüncüsü, respublikamızın ərazisində yaşayan bütün vətəndaşlara harada yaşamasından və kimliyindən asılı olmayaraq torpaqlardan istifadə və icarə hüququ verildi və eyni zamanda, Azərbaycanın hər bir vətəndaşı torpaq alqı-satqısı prosesində, torpaqla bağlı müxtəlif müqavilə və əqdlərin bağlanmasında iştirak etmək hüququ əldə etdi. 
	     Beləliklə, hər bir Azərbaycan vətəndaşı respublikamızda formalaşan torpaqla bağlı yeni mülkiyyət münasibətlərində birbaşa iştirakçı olma hüququ qazandı. 
	    Dördüncüsü, məhz ümummilli lider Heydər Əliyevin təşəbbüsü ilə Azərbaycanda xarici fiziki və hüquqi şəxslərə torpaq sahəsi istifadə və icarə hüququ ilə verildi.
	     Azərbaycan Respublikasının Torpaq Məcəlləsinə uyğun olaraq, torpaqlardan istifadə edilməsinin əsasları, növləri, torpaq mülkiyyətçiləri, istifadəçiləri və kateqoriyaları üzrə bölüşdürülməsi, torpaqların kəmiyyət xarakteristikası, habelə, torpaqların bonitirovkası və iqtisadi qiymətləndirilməsi haqqında lazımi məlumat və sənədlər sistemini əks etdirən dövlət torpaq kadastrı yaradılmışdır. 
	     Bu gün respublika əhalisinin yarısının yaşadığı kənddə aqrar islahatların yeni mərhələsi başlanmışdır. Ona görə də dövlət başçısı kəndin sosial-iqtisadi strukturunun yaxşılaşdırılması, burada müasir tələblərə cavab verən istehsal, sosial infrastrukturun yaradılması,fermer təsərrüfatlarına aqroservis, onlara qayğının artırılması, marketinq xidmətinin yaxşılaşması istiqamətində görülən işlərin miqyasının genişləndirilməsini prioritet vəzifə kimi qiymətləndirir. Aqrar sektorun inkişafında müşahidə olunan müsbət meyllərin daha da güclənməsi, regionlarda istehsal edilən məhsulların keyfiyyətinin və səmərəliliyinin yüksəlməsi, onların maneəsiz daxili və xarici bazarlara çıxarılması məsələləri daim diqqət mərkəzində saxlanılır.
	     Respublikada aparılan torpaq islahatının yekun mərhələsi rayon elektron xəritələrinin hazırlanmasını tələb edir. Rayonlar üzrə hazırlanmış elektron xəritələrdə, inzibati ərazidə olan bütün torpaq istifadəçiləri, torpaqların mülkiyyət növlərinə görə uçotunun aparılması ilə yanaşı, qonşuluq sərhədləri də göstərilir. 
	     Heydər Əliyev Fondunun yarandığı 2004-cü ildən az bir müddət keçməsinə baxmayaraq, həm ölkəmizdə, həm də beynəlxalq aləmdə xüsusi rəğbət qazanmışdır. Fondun fəaliyyəti cəmiyyət həyatının bütün əhəmiyyətli sahələrini əhatə edir. “Yeniləşən Azərbaycana yeni məktəb” proqramı son illər ölkəmizdə reallaşdırılan ən uğurlu layihələrdən olmuşdur. Bu proqram çərçivəsində ölkəmizin müxtəlif bölgələrində onlarla yeni məktəb tikilmiş, yüxlərlə məktəb əsaslı şəkildə təmir edilmişdir. Bundan başqa, “Təhsilə dəstək” layihəsi, “Uşaq evləri və internat məktəblərinin inkişafı” proqramları da öz növbəsində Azərbaycanda təhsilin inkişafını, sözün əsl mənasında, ictimai hərəkata çevirmişdir. Heydər Əliyev Fondunun təhsilin inkişafı sahəsində gördüyü işlər tək ölkəmizlə məhdudlaşmır. Belə ki, fond Gürcüstanda və Moskvada azərbaycanlıların təhsil aldığı məktəblərə də kompyuter dəstləri, məktəb ləvazimatları və digər avadanlıqlar hədiyyə etmişdir. Pakistan İslam Respublikasının zəlzələdən zərər çəkmiş Müzəffərabad şəhərində fondun maliyyə dəstəyi hesabına müasir tələblərə cavab verən ümumtəhsil məktəbi inşa edilmişdir. 
	      Mədəni irsin qorunması və beynəlxalq aləmdə təbliği istiqamətində görülən işlər də Heydər Əliyev Fondunun çoxsahəli fəaliyyətinin bir istiqamətidir. Məhz Mehriban xanımın səyləri nəticəsində Azərbaycan muğamı YUNESKO kimi nüfuzlu beynəlxalq qurum tərəfindən bəşəriyyətin şifahi qeyri-maddi irsinin şah əsərləri siyahısına daxil edilmişdir. Bakıda Beynəlxalq Muğam Mərkəzi tikilmişdir ki, bu mərkəzi muğamlarımızın qorunub saxlanılması və inkişafı, dünyada yayılması və beynəlxalq muğam tədbirlərinin keçirilməsi məqsədi daşıyır. 
	      Fondun sosial sahədə reallaşdırdığı layihələr də xalqa xidmətin bariz nümunəsidir. “Diabetli uşaqlara ən yüksək qayğı”, “Talassemiyasız həyat naminə”, “Kor və görmə qabiliyyəti zəif olan insanlar üçün İKT-yə çıxışın təmin edilməsi”, “Hərəmiz bir ağac əkək” layihələri müstəqil dövlətimizdə hiss olunan sosial problemlərin həllinin  aradan qaldırılmasına bilavasitə təkan vermişdir.
	      Azərbaycan həqiqətlərinin dünyaya çatdırılmasında da Heydər Əliyev Fondunun rolu böyükdür. “Qarabağ həqiqətləri” toplusu, “Xocalı soyqırımı” filmi, “Azərbaycana qarşı müharibə: mədəni irsin hədəfə alınması”, “Müharibə və tarixi-mədəniyyət abidələrimiz”, xarici nəşrlərdən tərcümə edilmiş “Türklər və dünya: munis tariximiz”, “Bakı-Tbilisi-Ceyhan boru kəməri: Qərbə açılan neft pəncərəsi”, “Azərbaycan təbiəti”, “Yuxuların çin olduğu yerdə”, “Bəyazidin müdafiəsi: həqiqət və yalan”, “Əlahəzrətin general-adyutantı” kitamları məhz Mehriban xanım Əliyevanın təşəbbüsü ilə hazırlanaraq bütün dünyada həqiqət carçılarına çevrilmişdir. 4 min səhifəlik “Azərbaycan” portalı isə öz konkret məlumatları ilə dünyanın hər yerində Azərbaycanla bağlı informasiya əldə etməyə xidmət edir. Mehriban xanım Əliyevanın təşəbbüsü ilə yaradılan bu portal eyni zamanda, Heydər Əliyev Fondu tərəfindən Azərbaycanda elektron hökumətin qurulmasına ən böyük dəstəkdir. 
	     Məlumdur ki, ölkənin torpaq fondunun müəyyən bir hissəsi bələdiyyə mülkiyyətindədir. Torpaq islahatının qarşıya qoyduğu vəzifələrə müvafiq olaraq, ölkənin 8 641 506 hektar vahid torpaq fondunun 2 032 744 hektarı (23,5%) bələdiyyə mülkiyyətinə verilib. 1999-cu ildə hüquqi status almış 2667 bələdiyyənin torpaqları və 1999-cu ildən 2009-cu ilədək yeni hüquqi status almış bələdiyyələrin torpaqları zəruri yerquruluşu xəritələri tərtib edilməklə özlərinə təhvil verilmişdir. Azərbaycan Respublikasının yeni qanunvericiliyinə müvafiq olaraq,bələdiyyələrin birləşməsi nəticəsində Ədliyyə Nazirliyinin Bələdiyyələrlə İş Mərkəzi ilə birlikdə Dövlət Torpaq və Xəritəçəkmə Komitəsinin rayon və şəhər şöbələri tərəfindən yenidən formalaşmış 1718 bələdiyyənin torpaqları əvvəlki bələdiyyələrdən təhvil-təslim olmuşdur.
	     Azərbaycan Respublikası hökuməti və Dünya Bankı tərəfindən maliyyələşdirilən “Daşınmaz Əmlakın Qeydiyyatı Layihəsi” üzrə işlərin Azərbaycanda 2007-ci ildən başlayaraq həyata keçirilir. Azərbaycan Respublikasının Dövlət Torpaq və Xəritəçəkmə Komitəsi həmin layihənin “C” komponenti üzrə (baza xəritəçəkmə, ortofoto və kadastr xəritələrinin hazırlanması) görülən işlərin təşkilinə, texniki nəzarətinə və qəbuluna cavabdehdir. Bu komponent üzrə yerinə yetirilmiş işlər aşağıdakılardan ibarətdir:
	      1. Ölkə ərazisinin 65 min kv km sahəsində aerofotoçəkiliş və kosmik çəkilişi əsasında 1:1000, 1:5000, 1:10 000 miqyaslarda ortofotoplanların hazırlanması.
	       2. Ölkə ərazisində 37 stansiyadan ibarət olan Daimi Fəaliyyət Göstərən Peyk Geodeziya Şəbəkəsinin qurulması. Həmin şəbəkənin mərkəzi idarəetmə stansiyası Dövlət Torpaqm və Xəritəçəkmə Komitəsində qurularaq komitənin Dövlət Aerogeodeziya Müəssisəsi tərəfindən idarə olunacaqdır.
	     3. Ölkə ərazisinin 4 mln ha sahəsini əhatə edən torpaq kadastrı xəritələrinin hazırlanması. Bu subkomponent üzrə artıq beynəlxalq tender keçirilib və müvafiq araşdırmalardan sonra qalib seçilmiş şirkətlə tezliklə müvafiq müqavilə imzalanacaqdır. 
	      Bakı şəhəri və Abşeron yarımadasında nəqliyyatın intellektual idarə edilməsi layihəsi üzrə şəhərin 2200 kv km ərazisində nəqliyyatın intellektual idarə edilməsi üçün Dövlət Torpaq və Xəritəçəkmə Komitəsi tərəfindən rəqəmsal xəritələr hazırlanmışdır. Bu xəritələrdə 57 növdə 3d formatında məlumatlar həm mətn, həm də qrafiki formada hazırlanmış, aidiyyəti üzrə təhvil verilmişdir. Bu işin əsas sifarişçisi Azərbaycan Respublikasının Nəqliyyat Nazirliyidir və işin Koreyanın SKCS şirkəti tərəfindən yerinə yetirilməsi tapşırılmışdır. İşin əsas hissəsi olan rəqəmsal xəritələr Dövlət Torpaq və Xəritəçəkmə Komitəsi tərəfindən hazırlanmışdır. Bu xəritələr əsasında Bakı şəhərinin və Abşeron yarımadasının ərazilərində nəqliyyat vasitələrinin hərəkəti üçün yolların gediş istiqaməti, yol nişanları, döngələr, binalar, bina nömrələri, yolların adları, strateji obyektlərin adları və ünvanları, parklar və s. barədə vizual görüntü yaranır və eləcə də istənilən yerdən tələb olunan yerə qədər olan məsafə və vaxt tez bir zamanda təyin edilir.
Mövzu  15 :  Enerji   ixracı  şəbəkəsinin  yaradılması   strategiyası
   1994-cü  il  sentyabrın  20-də  isə  Azərbaycan  tarixində  misilsiz  hadisə  baş  verdi: “ Əsrin  müqaviləsi”  imzalandı. Bu  müqavilə  Xəzərin   Azərbaycan  sektorundakı  “ Azəri-Çıraq-Günəşli” ( AÇG )  yataqlarının  tammiqyaslı  işlənməsini  əhatə  edir. 
   Həmin  illərdə  Azərbaycana  sərmaye  qoymaq  istəyən  şirkətlərin  sayı  çox  deyildi. Çünki  Azərbaycan  dünyada  riskli  bir  ölkə  kimi  tanınırdı və  əlbəttə, buraya  böyük  həcmdə  kapital  qoyuluşunun  cəlb  olunması  çoxlu  səylər, siyasi  məharət, uzaqgörənlik  tələb  edirdi. Bütün  bu  məsələlər  öz  həllini  tapdı. “ Əsrin  müqaviləsi”nin  imzalanması  Heydər Əliyevin  neft  strategiyasının  başlanması  demək  idi. Buna  həm  ölkə  daxilində, həm  də  xaricdə  çox  ciddi  müqavimət  var  idi. Amma  bütün  bu  çətinliklərə  baxmayaraq  Azərbaycan   öz  istəyinə  nail  oldu. Neft  müqaviləsi  imzalandı  və  Azərbaycana  böyük  həcmdə  xarici  sərmayenin  gətirilməsi  təmin  edildi.
   “ Əsrin  müqaviləsi”  tezliklə  real  nəticələr  verməyə  başlamışdı. 1997-ci  ilin  noyabrında  “ Çıraq”  platformasından  ilkin  neft  alınmışdır. Qarşıda  “ Azəri”, “ Dərinsulu  Günəşli”   yatqlarının  işlənməsi  dururdu  və  hasilatın  ildən-ilə  artacağı  yəqin  idi. Odur  ki, fəaliyyətdə  olan  Bakı-Novorossiysk   və  Bakı-Supsa  ixrac  sistemlərinin  gücü  get-gedə  artan  həcmlər  üçün  kifayət  deyildi. Daha  qlobal  bir  boru  xəttinin  tikilməsi  zərurəti  ortaya  çıxırdı. Bakı-Tbilisi-Ceyhan  əsas  ixrac  neft  kəmərinin  tikilməsi  ideyası  gündəmə  gəldi.
    BTC  uzun  və  mürəkkəb  bir  yol  keçib. Onun  yaranma  tarixində  xüsusi  əhəmiyyət  kəsb  edən  hadisələr, günlər  çoxdur. Onlardan  biri də  1999-cu  ilin  18  noyabrıdır. Həmin  gün  ATƏT-in  İstanbul  zirvə  toplantısında  “ Xam  neftin  Azərbaycan  Respublikası, Gürcüstan  Respublikası  və  Türkiyə  Cümhuriyyəti  əraziləri  ilə  Bakı-Tbilisi-Ceyhan  əsas  ixrac  boru  kəməri  vasitəsi  ilə  nəql  edilməsinə  dair” saziş  imzalandı. Həmin  sənəddə  sözügedən  üç  ölkənin  dövlət  başçıları  ilə  yanaşı, ABŞ  və  Qazaxıstan  prezidentləri  də  imza  atdılar. Bundan  bir  il  əvvəl, 1998-ci  il  oktyabrın  19-da  BTC-nin  tikintisi  ilə  bağlı  “ Ankara   bəyannaməsi”   imzalanmışdı. İstanbul  zirvə  toplantısında  beş  ölkənin  prezidentlərinin  imzaladığı  bu  növbəti  saziş  BTC-nin  tikintisinə  yol  açan, “ Əsrin  müqaviləsi”ndən  sonra  Azərbaycan  üçün  mühüm  tarixi  əhəmiyyət  kəsb  edən  ikinci  sənəd  idi.
   2002-ci  il  sentyabrın  18-də, Səngəçal  terminalında  BTC –nin  təməli  qoyuldu.
   BTC-nin  maliyyələşməsi  kəskin  bir  problem  kimi  ortaya  çıxanda  bu  müşkülü  də  ümumilli  lider  Heydər  Əliyevin  dünyada  olan  böyük  nüfuzu  həll  etdi. 2003-cü  ilin  fevralında  ABŞ-da  keçirilən  “ Şərq-Qərb  enerji  dəhlizi  reallıqdır”  beynəlxalq  konfransında  iştirak  edən  ulu  öndər  maliyyə  qurumlarının  rəhbərləri  ilə  söhbətlər  apardı, məsələnin  müsbət  həllinə  nail  oldu. 2004-cü  ilin  fevralında  Bakıda, “ Gülüstan”   sarayında   Azərbaycan  Respublikasının  Prezidenti  İlham  Əliyevin  iştirakı  ilə  BTC-nin  maliyyələşdirilməsinə  aid  son  sənədlər  imzalandı. Bununla  da, BTC-nin  maliyyələşməsi  məsələsi  bitdi.
    Kəmərin  tikintisi   nəzərdə  tutulan  vaxtda  bitdi. 2005-ci  il  mayın  25-də  Səngəçal   terminalında  kəmərə  ilk  neftin  vurulması  təntənəli  surətdə  qeyd  olundu. Azərbaycan  Prezidenti  İlham  Əliyevlə  yanaşı, bu  təntənələrdə  daha  üç  ölkənin – Türkiyənin, Gürcüstanın  və  Qazaxıstanın  dövlət  başçıları  da  iştirak  etdilər. Bir  il  sonra – 2006-cı   il  mayın  28-də  Azərbaycan  nefti  Ceyhana  çatdı. Həmin  il  iyulun  13-də  Ceyhan  şəhərində  BTC-nin  tam  bir  sistem  kimi   istifadəyə  verilməsi  münasibətiylə  təntənələr   keçirildi. Başqa  sözlə, BTC   bütün  müşkülləri  arxada  qoyaraq  üç  ölkənin  ərazisində  1768  kilometr  məsafə  qət  etdi. Azərbaycan  neftini  Ceyhana  çatdırdı.
    Artıq  boru  xəttinin  gündəlik  ötürücülük   gücü  1,2  milyon  barelə  çatdırılıb. Doğrudur, hələlik  kəmərlə  hər  gün  bu  qədər  neft  nəql  edilmir. Lakin  hasilat  artdıqca  bu  da  mümkün  olacaq. BTc-yə  “ Azəri-Çıraq-Günəşli” nefti, “ Şahdəniz”  kondensatı  ilə  yanaşı, keçən  ildən  Türkmənistan  nefti  də  vurulur.
    BTC  daha  bir  qlobal  ixrac  kəmərinin – Bakı-Tbilisi-Ərzurum  qaz  xəttinin  istifadəyə  verilməsinə  yol  açdı. Prezident  İlham  Əliyevin  dediyi  kimi, əgər  Bakı-Tbilisi-Ceyhan  neft  kəməri  tikilməsəydi  və  bu  dəhliz  açılmasaydı, sınaqdan  keçməsəydi, əlbəttə, qaz  dəhlizinin  açılması  da  böyük  problemlərlə  üzləşə  bilərdi: “ Beləliklə, Bakı-Tbilisi-Ceyhan  neft  kəmərinin  istismara  verilməsi  nəticəsində  biz  nəinki  həm  yeni  bazara  çıxa  bilmişik  və  dəhlizi  aşmışıq, eyni  azmanda, ölkə  iqtisadiyyatına  böyük  həcmdə  vəsait  gəlməyə  başlamışdır. Biz  bu  vəsaitsdən  çox  səmərəli  istifadə  etdik. 1999-cu  ilin   sonunda  Azərbaycanda  yaradılmış  Dövlət  Neft  Fondu  bu  gün  dünya  səviyyəsində  ən  şəffaf  qurumlardan  biridir...Bu, bizə  imkan  verdi  ki, əldə  olunmuş  gəlirdən  səmərəli  və  ədalətli  istifadə  edək. Məhz  bunun  nəticəsində  Azərbaycanda  yoxsul  şəraitində  yaşayanların  sayı  son  7  il  ərzində  49%-dən  9%-ə  düşmüşdür. Əgər   əlimizdə  Neft  Fondu  kimi  çox  şəffaf  və  müasir  qurum  olmasaydı, biz  bu  nailiyyətəçata  bilməzdik”.
    Bu  gün  Azərbaycanın  neft-qaz  və  ixrac  layihələri  həqiqətən də, ölkəyə  və  regiona   gəlir  gətirməkdədir. Heydər  Əliyev  adına  Bakı-Tbilisi-Ceyhan  kəmərindən  əldə  olunan  gəlirlər  hesabına  ən  ümdə  problemlər  həll olunur. Qaçqın  və  məcburi  köçkünlər  üçün  qəsəbələrin  salınması, Oğuz-Qəbələ-Bakı  su  kəmərinin  çəkilməsi  üçün  vəsait   məhz  bu  hesabdan  ayrılıb. Neft  gəlirləri  ilə  yeni  infrastruktur  qurulur, qeyri-neft  sektoru  inkişaf  etdirilir.
    Ümummilli  lider  Heydər  Əliyev  deyirdi  ki, “...bütün  bu  layihələr  Azərbaycan  iqtisadiyyatının  inkişafına  yönəlibdir”. 2002-ci  il  sentyabrın  18-dəki  çıxışında  da  əhəmiyyətini  bir  daha  vurğulayaraq  demişdir: “ Mənim  dediyim  bu  sözlər  gələcək  üçündür  və  bu  işlər  bizim  xalqımızın  gələcəyi  üçündür”.        
Mövzu 16 :İctimai təşkilatların sosial-iqtisadi inkişafda rolu
     Ölkə başçısı İlham Əliyev 2011-ci ildə qarşıda duran vəzifələrə də aydınlıq gətirərək bildirdi ki, biz bu ildə də iqtisadiyyatımızın inkişafını təmin etməliyik: “Əminəm ki, iqtisadiyyatımız daha da artacaqdır. Makroiqtisadi sabitlik qorunmalıdır və əminəm ki, infilyasiya birrəqəmli olacaqdır. Biz xüsusilə istehlak bazarına nəzarətimizi gücləndirməliyik. Bu sahədə böyük işlər görülüb və davam etdirilməlidir. Qiymətlərin süni şəkildə şişirdilməsinə yol verilməməliyik, azad rəqabəti təmin etməliyik, inhisarçılıq meyllərinin qarşısını almalıyıq. Lazımsız yoxlamalar aparılmamalıdır, xüsusilə, hüquq-mühafizə orqanları tərəfindən lazımsız yoxlamalara son qoyulmalıdır ki, ölkədə sahibkarlığı daha da sürətlə inkişaf etdirək, buna daha böyük təkan verək”.
     Ulu öndər Heydər Əliyevin ölkəmizə rəhbərlik etdiyi dövrlərdə, əsasən də, keçid dövründə sosial-iqtisadi inkişafa mane olan hallara qarşı mübarizə metodları və üsulları genişləndirilmiş, cinayətkarlığa, o cümlədən korrupsiyaya şərait yaradan halların aradan qaldırılmasına yönəldilmiş əməli tədbirlər gücləndirilmişdir. Ulu öndərin “Cinayətkarlığa qarşı mübarizənin gücləndirilməsi, qanunçuluğun və hüquq qaydalarının möhkəmləndirilməsi tədbirləri haqqında” 1994-cü il 9 avqust tarixli, “İstehsal, xidmət, maliyyə-kredit fəaliyyətinə dövlət nəzarətinin qaydaya salınması, və əsassız yoxlamaların qadağan edilməsi barədə” 1996-cı il 17 iyun tarixli, “Dövlət nəzarət sisteminin təkmilləşdirilməsi və sahibkarlığın inkişafı sahəsində süni maneələrin aradan qaldırılması haqqında” 1999-cu il 7 yanvar tarixi fərmanları, “Azərbaycan Respublikasında iqtisadi cinayətkarlığa qarşı mübarizə sahəsində bəzi tədbirlər haqqında” 1998-ci il 27 yanvar tarixli sərəncamı cinayərkarlığa, o cümlədən, korrupsiyaya qarşı mübarizəni dövlət siyasətinin mühüm istiqamətlərindən biri hesab etmiş, onun daha da məqsədyönlü aparılmasına şərait yaratmışdır. 28 noyabr 2000-ci il tarixli 422 saylı fərmanı ilə təsdiq olunmuş “Torpaqlardan istifadəyə və onların mühafizəsinə dövlət nəzarəti haqqında” əsasnamə ilə verilmiş səlahiyyətləri çərçivəsində torpaqlardan istifadəyə və onların mühafizəsinə dövlət nəzarəti işinin komitənin müfəttişləri tərəfindən həyata keçirilməsi də torpaq sahələrinin mülkiyyətə və icarəyə ayrılması işlərində öz növbəsində şəffaflığı təmin etmiş, torpaq sahəsinin ayrılması zamanı korrupsiyaya gətirib çıxara bilən halların qarşısı alınmışdır.
     Azərbaycan Respublikası Prezidentinin 2007-ci il 28 iyul tarixli 2292 nömrəli sərəncamı ilə təsdiq edilmiş “Şəffaflığın artırılması və korrupsiyaya qarşı mübarizə üzrə milli strategiyanın həyata keçirilməsi ilə bağlı Fəaliyyət Planı ( 2007-2011-ci illər) ” əsasında komitənin 2007-ci il 03 sentyabr tarixli 211 nömrəli əmri ilə təsdiq edilmiş “Tədbirlərin Planı”na müvafiq olaraq, 2011-ci ildə 30.12.2010-cu il tarixli 376 nömrəli əmrlə müəyyən edilmiş və həyata keçiriləcək tədbirlərin (müraciət, ərizə və şikayətlərlə əlaqədar effektiv araşdırmaların aparılması, elektron poçt vasitəsilə ərizə və şikayətlərin qəbulu işinin təşkili, məlumat əldə edilməsi qaydalarının və üsullarının, məlumat əldə edilməsi üzrə məsul olacaq struktur bölmələrinin fəaliyyətinin təkmilləşdirilməsi, hesabatlarda dövlət qulluğuna qəbul və qulluqla bağlı digər məsələlərin əks etdirilməsi, ərizə və şikayətlərə baxılması, şəffaflığın artırılması və korrupsiyaya qarşı mübarizə sahəsində həyata keçirilən tədbirlərə dair hesabatların hazırlanması, hesabatların dərc edilməsi və ictimaiyyətə açıqlanması, şəxslərin birbaşa daxili nəzarət orqanlarına müraciət imkanlarının yaradılması, daxili nəzarət orqanları tərəfindən müraciətlərə operativ və qısa müddət ərzində baxılması, daxili nəzarət qurumlarının maddi və texniki resurslarla təmin edilməsi, internet saytlarında məlumatların mütəmadi yeniləşdirilməsi, göstərilən xidmətlərə görə ödənişlər barədə məlumatları əks etdirən lövhələrin yerləşdirilməsi, göstərilən xidmətlərə görə nağd ödəmələrin azaldılması, komitənin aparatında və struktur bölmələrində ödənişlərin plastik kartlar vasitəsilə həyata keçirilməsinin təmin edilməsi, “qaynar xətt”ə daxil olan məlumatlarla əlaqədar operativ tədbirlərin görülməsi, etik davranış məsələləri üzrə tədris və treninqlərin təşkil edilməsi, dövlət qulluqçularının ixtisasartırma üzrə treninqlərə cəlb edilməsi və rotasiya sisteminin tətbiq ediləcəyi sahələrin müəyyən edilməsi və rotasiya prinsipinin tətbiq edilməsi) icrasının daim nəzarətdə saxlanılması, korrupsiyaya gətirib çıxara biləcək halların əvvəlcədən müəyyən edilərək bu barədə ciddi qabaqlayıcı tədbirlərin həyata keçirilməsinin təmin edilməsi və bu işlər üzrə görülən tədbirlərə dair hesabatın müəyyən olunmuş qaydada Azərbaycan Respublikasının Korrupsiyaya Qarşı Mübarizə üzrə Komissiyasına göndərilməsinin təmin edilməsi barədə müvafiq olaraq komitədə yaradılmış komisiyaya, aidiyyatı rəhbər vəzifəli şəxslərə və komitənin tabeliyində olan icraçı struktur vahidlərinin rəhbərlərinə tapşırıqlar vermişdir.
Mövzu  17 : Sosial iqtisadi islahatların hüquqi əsasları
     Dövlət quruculuğunun hüquqi bazası
    Ötən əsrin 90-cı illərinin əvvəllərində Azərbaycanda cərəyan edən mürəkkəb və ziddiyətli ictimai-siyasi proseslərə qətiyyən biganə qalmayan ulu öndər Heydər Əliyev müstəqilliyin qazanılması,milli özünüdərkin təmin olunması prosesində yaxından iştirak etmişdir.Dövlət müstəqilliyini qazanmış Azərbaycanın sonrakı mərhələdə üzləşdiyi fəlakət və sarsıntılar,ağır sosial-iqtisadi böhran,xaos və anarxiya mühiti təsdiqlədi ki, dövlət müstəqilliyinin qorunub saxlanması onun qazanılmasından qat-qat çətindir.
     1993-cü ilin 15 iyununda Heydər Əliyevin Azərbaycan Ali Sovetinin Sədri seçilməsi qanunverici orqanın cəmiyyətdəki nüfuzunu qaldırmış,onun təşəkkülünə,ölkənin ictimai-siyasi həyatının sabitləşməsinə,habelə milli parlamentarizm ənənələrinin inkişafına böyük zəmin yaratmışdır.
Böyük siyasət ustadı mürəkkəb  bir siyasi dövrdə parlament idarəçiliyinə yeni ruh və müasirlik gətirmiş,onun sivil,işlək orqana çevrilməsini təmin etmişdir.
Dövltin ən çətin günlərində Ali Sovetin Sədri kimi məsul vəzifəni şərəflə daşımış Heydər Əliyev bir-birindən mürəkkəb problemləri böyük siyasi məharətlə yoluna qoymuş,yüksək idarəçilik keyfiyyətləri sayəsində parlamentin xoşagəlməz siyasi çəkişmələr meydanına çevrilməsinin qarşısını almışdır.
     Ulu öndər ilk gündən milli qanunvericiliyin yeni dövrün tələblərinə uyğunlaşdırılması,cəmiyyət həyatı üçün faydalı olan bir sıra yeni qanunların qəbulu prosesini də diqqət mərkəzində saxlamışdır.
Parlament “müdafiə haqqında “26 noyabr 1993-cü il tarixli Azərbaycan Respublikasının Qanununu qəbul etmişdir.Sonrakı əlavə və dəyişikliklərlə 5 bölmə və 18 maddədən ibarət qanunda göstərilirdi ki, Azərbaycan Respublikasının müdafiəsi dövlətin müstəqilliyinin,ərazi bütövlüyünün,suverenliyinin və əhalinin təcavüzdən qorunmasının təmin olunması məqsədilə dövlət tərəfindən həyata keçirilən siyasi,iqtisadi,hüquqi,hərbi və sosial tədbirlər sistemidir.
    Qanunverici orqan ölkənin müdafiə qabiliyyətinin möhkəmləndirilməsi,hərbi sahənin inkişafına yönəlmiş,onun üçün hüquqi bazanı müəyyən edən qanunlar qəbul etmişdi.1994-cü il 4 yanvar tarixli “Sərhəd qoşunları haqqında”, 1994-cü il 8 fevral tarixli “Daxili qoşunların statusu haqqında”, 1994-cü il 23 sentyabr tarixli “Silahlı Qüvvələrin İntizam Nizamnaməsinin təsdiqi haqqında”,”Silahlı Qüvvələrin Daxili Xidmət Niamnaməsinin təsdiqi haqqında qanunları qeyd etmək olar.
     1994-cü il iyulun 1-də Milli Məclis “Müəssisələr haqqında”  qanun qəbul etdi.Bu qanun Azərbaycan Respublikası ərazisində fəaliyyət göstərən müəssisələrin təşkilati-hüquqi formaları,onların yaradılması,idarə edilməsi və fəaliyyəti prinsiplərini müəyyən edir,müəssisələrin təsərrüfat müstəqilliyinə və hüquqi bərabərliyinə təminat verirdi. 
     Qanunverici orqan 1994-cü il sentyabrın 16-da “Auditor xidməti haqqında”qanun qebul etdi.Qanunda mülkiyyətçininəmlak hüquqlarını müdafiə edən müstəqil maliyyə nəzarəti sisteminin yaradılması,təsərrüfat subyektlərində müqavilə əsasında maliyyə-təsərrüfat fəaliyyətini yoxlama,ekspertiza,təhlil aparmaq və yazılı rəy vermək,habelə təsərrüfat münasibətləri sahəsində digər xidmətləri göstərmək auditor xidmətinin  tərkib hissəsi kimi müəyyən edilirdi.
     Azərbaycan Respublikasının qanunverici orqanı maliyyə-hüquq münasibətlərinin subyektlərinin hüquq və vəzifələrini müəyyən edən “Valyuta tənzimi haqqında”21 oktyabr 1994-cü il tarixli Azərbaycan Respublikasının Qanununu qəbul etdi.Qanun Azərbaycan Respublikasında valyuta əməliyyatlarının həyata keçirilməsi prinsiplərini,valyuta tənzimi və valyuta nəzarəti orqanlarının səlahiyyətlərini və funksiyalarını ,hüquqi və fiziki şəxslərin valyuta  sərvətlərinə sahib olmaq,bu sərvətlərdən istifadə etmək və onlar barəsində sərəncam vermək sahəsində hüquqlarını,vəzifələrini və valyuta qanunvericiliyinin pozulmasına görə məsuliyyəti müəyyən edir.
     Azərbaycan Respublikasının ərazisində mülkiyyət formasından və təsərrüfat fəaliyyətinin növlərindən asılı olmayaraq bütün subyektlər üçün bərabər hüquqlar yaradılmasını nəzərdə tutan “İnvestisiya fəaliyyəti haqqında” qanun 13 yanvar 1995-ci il tarixdə qəbul edilmişdi. Qanunda Azərbaycan Respublikası ərazisində investisiya fəaliyyətinin ümumi sosial, iqtisadi və hüquqi şərtləri də müəyyənləşdirilirdi. 4 fəsil və 21 maddədən ibarət qanun investisiyanın Azərbaycan Respublikasına intensiv cəlb olunmasına, ondan ölkənin sosial-iqtisadi bazasının, habelə beynəlxalq iqtisadi əməkdaşlığın və inteqrasiyanın inkişafı üçün səmərəli istifadə edilməsinə və mülkiyyət formasından asılı olmayaraq bütün investorların hüquqlarının bərabər müdafiəsinə təminat verir. Investisiyaların qorunması Azərbaycan Respublikasının müvafiq qanunvericiliyi, habelə başqa dövlətlərlə bağladığı müqavilələrlə təmin edilir.
    Azərbaycan Respublikasının iqtisadiyyatının struktur dəyişmələrinin mühüm istiqamətlərindən biri torpaq üzərində mülkiyyət münasibətlərinin yenidın müəyyənləşdirilməsi baxımından Azərbaycan Respublikasının Milli Məclisi tərəfindən qəbul edilmiş “Aqrar islahatların əsasları haqqında” və “Kolxoz və sovxozların islahatı haqqında” 18 fevral 1995-ci il tarixli qanunlar olmuşdur. Qanun kənddə torpaq və əmlak üzərində yeni mulkiyyət munasibətlərinin formalaşmasi muxtəlifnovlü təsərrüfatlarin yaradilmasinin hüquqi bazasini müəyyən edirdi. Torpaq islahatının əsas istiqaməti müəyyən edən qanun torpaqlarin dovlət və bələdiyyə mülkiyyətinə ayrılmasını, müəyyən edilmiş normalar əsasında torpaqların xususi mulkiyyətə əvəssiz verilməsini, mülkiyyət formasından asılı olmayaraq torpaq istifadəçilərinə təsərrüfat fəaliyyəti üçün bərabər şərait yaradılmasini nəzərdə tutur. Torpaq mülkiyyətçisinin Azərbaycan Respublikasının torpaq qanunvericiliyinə uyğun olaraq torpağı satmaq, bağışlamaq, dəyişmək, girov qoymaq, icarəyə və vərəsəliyə vermək, əlavə torpaq satın almaq hüquqları vardır. Qanuna görə, müxtəlifnövlü təsərrüfatlar mülkiyyət münasibətlərindən və təsərrüfatçılıq formalarından asılı olaraq aşağıdakı kimi müəyyən edilir: torpaq və əmlak üzərində xüsusi mülkiyyətə əsaslanan kəndli(fermer), şəxsi yardımçı təsərrüfatlar; torpaq və əmlak üzərində xüsusi mülkiyyətə əsaslanan birgə təsərrüfatlar, kooperativlər, səhmdar cəmiyyətlər; torpaq və əmlak üzərində dövlət mülkiyyətinə əsaslanan dövlət kənd təsərrüfatları müəssisələri, səhmdar cəmiyyətlər və s. Mülkiyyətçilərin qərarı ilə bir təsərrüfat formasının digərinə çevrilməsi Azərbaycan Respublikasının qanunvericiliyinə uyğun həyata keçirilir.
     Milli Məclis torpaq islahatlarının aparılmasının hüquqi əsaslarını müəyyən edən 1996-cı il iyulun 16-da “Torpaq islahatı haqqında” qanun qəbul etdi. Qanuna əsasən torpaq kənddə yaşayan vətəndaşların mülkiyyətinə pulsuz olaraq verilirdi. Respublikanın vahid torpaq fondu əsasında dövlət, bələdiyyə və xüsusi torpaq mülkiyyəti formaları müəyyən edildi. Torpaq mülkiyyətçisinin torpağa sahiblik, ondan istifadə və sərəncam hüququ təsbit edilirdi. Beləliklə, torpaq islahatının aparılmasını müəyyən edən qanun iqtisadi azadlıq və sosial ədalət prinsipləri əsasında torpaq üzərində yeni mülkiyyət münasibətlərini yaratmaq, bazar iqtisadiyyatını və sahibkarlıq təşəbbüsünü inkişaf etdirmək,olkənin iqdisadi müstəqilliyinə, o cümlədən ərzaq təminatına nail olmaq və nəticə etibarilə      Azərbaycan xalqının maddi rifahını yüksəltmək məqsədini güdürdü.
    Müstəqil Azərbaycan Respublikası iqtisadiyyatının liberallaşdırılması, sağlam rəqabət prinsipləri əsasında inkişaf etdirilməsi üçün geniş imkanlar yaradılmışdı. Iqtisadi münasibətlərdə inhisarçılığın qarşısının alınması və haqsız rəqabətə yol verilməməsini təmin edəcək “Haqsız rəqabət haqqında” 2 iyun 1995-ci il tarixli Azərbaycan Respublikasının Qanunu qəbul edildi. Hüquqi baza yaradan qanun haqsız rəqabətin qarşısının alınmasının və aradan qaldırılmasının təşkilati-hüquqi əsaslarını müəyyən edir, sahibkarlıq fəaliyyətinin ədalətli üsullarla aparılmasına hüquqi zəmin yaradır, bazar subyektlərinin haqsız rəqabət metodlarından istifadəyə görə məsuliyyətini müəyyən edirdi. Qanun Azərbaycan Respublikasının ərazisində fəaliyyət göstərən bütün bazar subyektlərinə şamil edilir.
     1994-cü il sentyabrın 20-də imzalandıqdan sonra parlament tərəfindən də ratifikasiya sdilmiş “Əsrin müqaviləsi” isə xalqın və dövlətin maraqlarına tam cavab vermiş, Azərbaycan iqtisadi inkişafında yeni mərhələnin əsasını qoymuşdur.
Azərbaycan Respublikasının Milli Məclisi 1995-ci ildən etibarən hüquqi dövlət və vətəndaş cəmiyyəti quruculuğu, bazar iqtisadiyyatı prinsiplərinin bərqərar edilməsi, ölkəmizin Avratlantik məkana inteqrasiyası üçün hüquqi bazanın yaradılması kimi vəzifələri yerinə yetirmiş, qanun yaradıcılığı işində dünyanın qabaqcıl demokratik ölkələrinin təcrübəsindən bəhrələnmiş, qanunvericilik fəaliyyətində mühüm nailiyyətlər qazanmışdır. Statistik rəqəmlər göstərir ki, 1993-cü il oktyabrın 10-dan 2002-ci il dekabrın 30-dək Milli Məclisdə qəbul edilmiş1715 qanun və qərardan 975-i məhz ümummilli lider Heydər Əliyevin qanunvericilik təşəbbüsü əsasında parlamentə təqdim olunmuşdur
      Həyata keçirilən islahatların mühüm bir istiqamətini də məhkəmə-hüquq sisteminin müasirləşdirilməsi, bu konteksdə insan və vətəndaş hüquq və azadlıqlarının maksimum dərəcədə müdafiəsi üçün çevik mexanizmlərin yaradılması, habelə qanunların aliliyinin təmin olunması məsələləri təşkil etmişdir.
Son illərdə Azərbaycan Prezidenti İlham Əliyevin qanunvericilik təşəbbüsü əsasında ölkə həyatı üçün son dərəcə vacib əhəmiyyət kəsb edən çoxlu sayda qanun və qərarlar qəbul edilmiş, parlamentin ölkənin ictimai-siyasi həyatında rolu daha da yüksəlmişdir. 2008-ci ildə Azərbaycan Parlamentinin yaranmasının 90-cı ildönümü təntənəli şəkildə qeyd olunmuşdur. Bu əlamətdar tədbirdə dərin nitq söyləyən dövlət başçısı İlham Əliyev Azərbaycan Respublikası Milli Məclisinin hüquqi dövlət quruculuğu sahəsindəki fəaliyyətini yüksək qiymətləndirmişdir.
      Azərbaycan Respublikasının Milli Məclisi milli qanunvericiliyin təkmilləşdirilməsi prosesində yaxından iştirak edir, hər bir addımda dövlətçilik maraqlarını, insan və vətəndaş hüquq və azadlıqlarının aliliyi prinsipini əsas tutur. Xüsusi vurğulamaq lazımdır ki, 18 mart 2009-cu il tarixli ümumxalq referendumu nəticəsində Azərbaycan Respublikasının Konstitusiyasına edilmiş əlavə və dəyişikliklərin bir qismi Azərbaycan Respublikası Milli Məclisinin fəaliyyətinin daha da təkmilləşdirilməsinə xidmət etmişdir.
     Azərbaycan Respublikasının Milli Məclisi bu gün də üzərinə düşən məsuliyyətli missiyanı uğurla yerinə yetirməyə, dövlətin və xalqın maraqlarının keşiyində layiqincə dayanmağa, habelə dövlət başçısı İlham Əliyevin rəhbərliyi altında həyata keçirilən mütərəqqi siyasi, iqtisadi və hüquqi islahatlara töhfəsini verməyə çalışır.
Mövzu  21:  Milli iqtisadiyyatın inkişaf modeli
     “Əsrin kontaktı”ndan ötən zaman kəsiyində onun Azərbaycana vermiş olduğu siyasi və iqtisadi dividentlər deyilənləri aksiomatik olaraq təsdiqləyir. Beynəlxalq rəqabət nəzəriyyəsinin banilərindən biri M.Porterin  əsaslandırmalarına görə rəqabətə davamlılıq ölkənin  malik olduğu aparıcı iqtisadi sahə çərçivəsində həyata keçirilməli, daha sonra milli iqtisadiyyatın digər sahələri üzrə onun diversifikasiyası aparılmalıdır.(М.Портер. Международная конкуренция. С.606. М. 1993).
  «Milli iqtisadi inkişaf modeli”nin özünəməxsus prinsipləriç xüsusiyyətləri, meyarları və üstünlükləri vardır:
1. Ümumplanetar səviyyədə mövcud olan böyük güc mərkəzlərinin dünyanın vahid prinsiplərlə yaşamaq, idarəçilikdə, xüsusilə maliyyə idarəçiliyində vahid ənənə və davranış normalarına əməl olunması, habelə qarşılıqlı asılılığın qəbul edilməsi kimi niyyətlərinə ehtiyatlı yanaşmaq zərurətinin yaranmasını qeyd etmək olar.Daha sonra milli maraqlara xələl gətirə bilən təhlükələrinə qarşı “açıq gözlə” baxmaq, siyasi, iqtisadi və sosial problemlərin müstəqil həlli proseslərindəki pərdəarxası maraqları və ya “qayğıları dərk edərək həmin problemlərin həllində sərbəstliyin “girov” qoyulması təhlükələrinə sayıqlığın göstərilməsi səlahiyyətlərinin mövcudluğu.
2. Beynəlmiləllşmə mərhələsindən transmilliləşmə mərhələsinə keçidin əhatə dairəsinin genişlənmə prosesi vüsət aldıqca Azərbaycanın üzləşə biləcəyi qlobal maliyyə qeyri-sabitliyi təhlükəsinə qarşı iqtisadi müqavimətin  gücləndirilməsi istiqamətində tədbirlərin öz vaxtında görülməsi çox ciddi əhəmiyyət kəsb etmişdir. Qeyd etmək lazımdır ki, beynəlxalq iqtisadiyyatın virtual iqtisadiyyatdan sistem asılılığının həlledici  dərəcədə gücləndiyi bir şəraitdə bu gerçəkliyin təmin edilməsi böyük aktuallığa malik idi.
3. İqtisadi həyatın qloballaşması prosesində dünya miqyaslı iqtisadi və siyasi cərəyanların mahiyyətini, məzmununu düzgün müəyyənləşdirərək, habelə milli və dünyəvi mənsubiyyətləri nəzərə alaraq Azərbaycanın perspektiv tale yolunun axarlı istiqamətlərinin müəyyən edilməsi;
4. Azərbaycan əmtəə bazarının liberallaşdırılmasına mülayim münasibət göstərmiş, daha doğrusu onun əksinə olmamışdır. Lakin ölkənin sosial-iqtisadi taleyi üçün qeyri-adekvat bilinən maliyyə bazarının liberallaşdırılması  məsələsinə şox ciddi yanaşmış, onu daim nəzarətdə saxlamışdır. Bu da təbii və çox düzgün yanaşma kimi qəbul edilməlidir.Ona görə ki, ölkənin maliyyə bazarının liberallaşdırılması onun stabil inkişafına nəzarətin təmin edilməsi baxımından olduqca təhlükəlidir. Bu baxımdan da Azərbaycan Beynəlxalq Bankının xarici subyektlər tərəfindən özəlləşdirilməsinin ölkə rəhbərliyi tərəfindən yubadılması hakimiyyətin məqsədəuyğun fəaliyyəti kimi qəbul etmək daha ədalətli olardı.
5. Postsovet məkanındakı ölkələrin bəzilərindən tam fərqli olaraq Azərbaycan Beynəlxalq Valyuta Fondu (BVF), Dünya Bankı (DB), Ümumdünya Ticarət Təşkilatı (ÜTT) və s. beynəlxalq qurumlarla əməkdaşlıq zamanı ölkənin iqtisadi təhlükəsizliyinin təmin edilməsi daim ön planda dayanmışdır. Xüsusilə də ÜTT-nin üzvlüyünə daha ehtiyatlı yanaşılması bu istiqamətdə Azərbaycan rəhbərliyi tərəfindən qarşıya qoyulan ən prioritet vəzifələrdən biri olmuşdur. 1997-ci ildə ÜTT-nin üzvü olan Qırğızıstanın acı təcrübəsi Azərbaycan rəhbərliyinin  bu yönümdəki ehtiyatlılığının tamamilə doğru olduğuna bir daha haqq qazandırmış və bundan sonra da ölkənin ÜTT-yə üzv olması məsələsi üzrə danışıqların davam etdirilməsinin məqsədəuyğunluğu ictimai fikirdə də təsdiqlənmişdir. Çünki Qırğızıstanın ÜTT-yə üzvlüyündən yeddi il sonra həmin ölkənin xarici borcunun artım tempi ÜDM-nin artım tempini 12% üstələməsi faktı kimi iqtisadi baxımdan təhlükəli görünən statistik göstərici müşahidə edilmişdir.
6. Qloballaşmanın üstünlükləri və ya mənfiliklərinə münasibət, beləliklə də prosesin qarşısının alınması ayrılıqda bir ölkənin arzu və istəyindən asılı deyildir. Həm də iqtisadi həyatın qloballaşması qlobal bir proses olmaqla, həm də xüsusi bir kateqoriyadır. Lakin bu da bir həqiqətdir ki, qloballaşma istiqamətində səciyyəvi xüsusiyyətlərin intensiv olaraq mövcudluğu dünya ölkələrinin nəyə qadir olduğunu tam açıqlığı ilə ortaya qoyur. Beləliklə dünya ölkələri qloballaşmanın “obyekti” və “subyekti” kimi fərqləndirilərək seçilməyə doğru getməkdədirlər. Belə “bölünmə” prosesinin özü də ölkələrin ərazi bütövlüyü və ya əhalinin sayı ilə deyil “sərhədsizliyə” doğru irəliləməkdə olan iqtisadi məkanda baş verən siyasi və iqtisadi proseslərin axarının düzgün müəyyən edilməsindən, beynəlxalq münasibətlərlə milli münasibətlər arasında mənafe ümumiliyinin düzgün qurulmasından  asılı olacaqdır. Müstəqil Azərbaycan Respublikasında ictimai-siyasi və sosial-iqtisadi gedişlərin uğurlu nəticələri onun güclülər içərisində güclü görünməsi ehtimalını daha da artıraraq , həm də beynəlxalq diqqət mərkəzində qloballaşmanın “subyekti” kimi özünü təsdiqləyəcəkdir. Bu da uğurlu iqtisadi inkişaf modelinin bir daha təsdiqlənməsi kimi qiymətləndirilməlidir.
7. Azərbaycanın nail olduğu sosial-iqtisadi nəticələrin əsas “nüvəsi” və bəlkə də “ağır artilleriyası”  “Əsrin kontraktı”dır. Ölkəmiz üçün həm tarixi, həm də siyasi və iqtisadi baxımdan misilsiz əhəmiyyət daşıyan bu sənədin imzalanması nəticəsində qazanılan uğurlar nəinki MDB məkanında və bəlkə də dünya miqyasında Azərbaycandan  başqa  heç bir ölkənin və millətin üzləşmədiyi ağır problemlərin müvəffəqiyyətlə həllinə imkan vermişdir. Hesablamalar göstərir ki, neft sektoru və onun hesabına yaranmaqda olan yeni istehsal sahələri və  habelə infrastruktur  dəyişmələri  müəyyən müddətdən sonra regional özünüidarəetmə  prinsipi üzrə respublikanın bölgələrində sosial və təsərrüfat həyatının ahəngdar gedişinə şərait yaradacaqdır. Bu da bir tərəfdən sonrakı nəsillərə beynəlxalq iqtisadi inkişafın müvafiq mərhələsində rəvan və işgüzar həyat tərzinin qurulmasına imkan verən Heydər Əliyev strategiyasının tövhəsi olmaqla, digər tərəfdən isə karbohidrogen ehtiyatlarının hətta tükənməyə başladığı zaman mərhələsində  onların üzləşə biləcəyi pərdəarxası kalonizasiya siyasətinin asılılıq (möhtaclıq) kimi acı nəticələr verə biləcəyi təhlükələrindən uzaq olacaqlar.
8. Azərbaycanda həyata keçirilən ictimai-siyasi və sosial-iqtisadi islahatların 1-ci mərhələsi cənab İlham Əliyevin prezidentliyə başladığı dövrdə  keyfiyyətcə tam şəkildə başa çatmışdır. Artıq 2003-cü ildən başlayaraq Azərbaycan yeni bir inkişaf  mərhələsinə  qədəm qoymuşdur. Bütün bunlar radikal islahatların, o cümlədən uğurlu neft strategiyasının bəhrələridir ki, hazırda aparılan müxtəlif hesablamalara görə Azərbaycan çox qısa bir tarixi dövrdə 200 milyard dollara qədər vəsait əldə edəcəkdir. Ölkə prezidenti  cənab İlham Əliyevin qeyd etdiyi kimi artıq Azərbaycanda keçid dövrü başa çatmışdır. Bu isə Azərbaycanın tam hüquqlu bazar  iqtisadiyyatı ölkəsi statusunu alması deməkdir. Cənab İlham Əliyevin dəfələrlə qeyd etdiyi kimi bu həm də yeni iqtisadi doktrinanın əsas prinsiplərindən biri kimi qiymətləndirilməlidir. Müasir şəraitdə ölkənin gündəliyində duran əsas məsələlərdən biri yeni dövrün tələblərinə uyğun olaraq ölkə rəhbəri İlham Əliyev tərəfindən irəli sürülən iqtisadi inkişaf doktrinasına müvafiq tədbirlərin görülməsi, cəsarətli addımların atılmasından ibarətdir. Artıq adambaşına 6000 dollara qədər ümumi daxili məhsul istehsalı, ümumavropa inteqrasiyasına doğru istiqamətlənən bu inkişaf  qarşıya qoyulan vəzifələrin vaxtında həyata keçirilməsi imkanlarının mövcudluğundan xəbər verir.
    Azərbaycanda qlobal maliyyə və iqtisadi böhranla bağlı  həm daxili, həm də beynəlxalq səviyyədə kompleks tədbirlərin həyata keçirilməsi davam etdirilməkdədir. Bu da özünü milli  iqtisadiyyatın qlobal iqtisadiyyata, həm də ölkənin maraqlarını qane edən səviyyədə inteqrasiya olunmasında, ümumi daxili məhsulun  üçdə iki  hissəsinin ixrac olunmasında, xüsusilə də iqtisadi artımın 50 faizdən çoxunun ölkədən kənar tələb hesabına formalaşmasında  daha aydın göstərir. Xarici ekspertlərin rəyləri bir daha təsdiqləyir ki, son dövrdə Azərbaycanın maliyyə və iqtisadiyyat strukturları beynəlxalq maliyyə bazarlarının ən fəal iştirakçılarından  birinə çevrilməsinin nəticəsidir ki, beynəlxalq  bazarlardan  ölkəyə cəlb olunan vəsaitlərin kəmiyyəti də  nəzərəçarpacaq dərəcədə artmışdır. Şübhəsiz ki, beynəlxalq bazara inteqrasiya olduqca zəruri idi və bir çox ölkələr bu kimi ümdə arzulara nail ola bilmirlər. Digər tərəfdən isə ümumdünya iqtisadiyyatı üçün ağır problemlər yaradan iqtisadi və maliyyə böhranının acı nəticələri dünya iqtisadiyyatına inteqrasiya olunmayan ölkələrdə özünü daha kəskin təzahür etdirməkdədir. Lakin inkaredilməz  həqiqətdir ki,  belə bir şəraitdə xarici mühitin mənfilikləri Azərbaycandan da yan keçə bilməzdi. Beləliklə də qlobal tələbin azalması və dünya iqtisadiyyatındakı qeyri-sabitlik nəticəsində neftin qiyməti kəskin surətdə azalaraq onun hər barelinin qiyməti 2008-ci ilə nisbətən 2009-cu ildə 1,5 dəfəyə qədər azaldı. Statistik rəqəmlərə görə müqayisə olunan dövrdə həmin göstərici  95 və 50 ABŞ dolları arasında tərəddüd etmişdir.
Mövzu  22:  Neft strategiyası  mahiyyəti və istiqamətləri
  Qısa müddət ərzində siyasi və iqtisadi sabitləşmə təmin edildi, Azərbaycan  iqtisadiyyatının yenidənqurulması, dayanıqlı inkişaf mərhələsi başlandı. Bundan sonra ölkənin daxili imkanlarının səfərbər olunması və zəngin neft ehtiyatlarından Azərbaycan  xalqının rifahı naminə səmərəli istifadə edilməsini təmin etmək məqsədilə  Milli Neft Strategiyası məharətlə həyata  keçirilməyə başlandı.
  Milli Neft Strategiyası  əsas üç hissədən  ibarət idi:
· xarici kapitalın və təcrübənin cəlb edilməsi;
· çoxvariantlı nəqliyyat sisteminin yaradılması;
· gəlirlərin toplanması və səmərəli idarə edilməsi.
 1.Xarici kapitalın və təcrübənin cəlb edilməsi.Milli neft strategiyasının 
əsasında  ilk növbədə ölkənin  karbohidrogen ehtiyatlarının işlənməsi üçün böyük təcrübəyə və geniş maliyyə imkanlarına malik olan beynəlxalq neft şirkətlərinin Azərbaycana cəlb olunması dururdu. 1994-cü il sentyabrın 20-də dünyanın tanınmış neft şirkətləri ilə Xəzər dənizinin Azərbaycan sektorunda “Azəri”, “Çıraq” və “Günəşli”  yataqlarının birgə işlənməsi və hasilatın pay bölgüsü haqqında saziş imzalandı. Nüfuzlu neft şirkətləri ilə iş birliyinin qurulması Azərbaycan dövlətinin siyasi və iqtisadi müstəqilliyinin möhkəmləndirilməsinə, beynəlxalq aləmdə mövqeyinin güclənməsinə şərait yaratdı. “Əsrin müqaviləsi”ndən sonra inkişaf etmiş dünya dövlətlərinin  Azərbaycana marağı artdı, iqtisadiyyata, xüsusilə də neft sektoruna xarici investisiyaların  axını başlandı. Beynəlxalq neft sazişlərinin imzalanması ilə neft sazişlərində  iştirak edən şirkətlərin dğvlətləri ilə səmərəli və qarşılıqlı faydalı əməkdaşlığın inkişafı üçün əsaslı təməl quruldu, ölkənin geosiyasi mövqeyinin daha da möhkəmlənməsi, dünya iqtisadiyyatına inteqrasiya prosesinin sürətlənməsi üçün şərait yarandı.
     Xəzərin Azərbaycan sektorunda neft və qaz  ehtiyatlarının istismarini ildən ilə genişləndirərək Azərbaycan  özünün enerji təhlükəsizliyini tam şəkildə təmin etdi. Dünyanın enerji təminatında da ölkənin xüsusi çəkisi və strateji  əhəmiyyəti yüksəldi. 
    2.Çoxvariantlı  nəql sisteminin yaradılması. Neft strategiyasının mühüm tərkib hissəsini xarici şirkətlər ilə birlikdə hasil olunan neftin və qazın iri həcmli nəqlini  və xarici bazarlara ixracını təmin edəcək çoxvariantlı boru nəqliyyat infrastrukturunun yaradılması təşkil edirdi. Belə ki, neft strategiyasının həyata keçirilməsinin ilk illərində  Bakı-Novorossiysk və Bakı-Supsa boru kəmərləri yenidən quruldu, daha sonra neftin və qazın etibarlı və irimiqyaslı ixracını təmin etmək məqsədilə Heydər Əliyev adına Bakı-Tbilisi-Ceyhan əsas neft ixrac və Bakı-Tbilisi-Ərzurum qaz  ixrac boru kəmərləri tikilərək istismara verildilər. Bu boru kəmərlərinin fəaliyyət göstərməsi ilə əlaqədar Azərbaycan, Gürcüstan, Türkiyə ölkələri və Mərkəzi Asiya regionu arasında idxal-ixrac münasibətlərinin  və iqtisadi əlaqələrin inkişafına təkan verildi. Qaz nəqliyyat infrastrukturunun, xüsusilə də Bakı-Tbilisi-Ərzurum qaz boru kəmərinin fəaliyyəti ilə əlaqədar  Azərbaycan Qərbin mühüm qaz ixracatçısına və qlobal enerji təhlükəsizliyinin təminatçılarından birinə çevrildi. Azərbaycanın enerji təhlükəsizliyi təmin olundu, dünya enerji təchizatinda  xüsusi çəkisi artdı.
   Boru nəqliyyat infrastrukturu istismara veriləndən sonra karbohidrogen ehtiyatlarının dünya  bazarına  genişmiqyaslı ixracına, çoxvektorlu nəql siyasətinin həyata keçirilməsinə nail olundu və bununla əlaqədar  ölkənin valyuta daxilolmaları sürətlə artdı.
   3.Gəlirlərin toplanması və səmərəli idarə edilməsi. Hasilatın pay bölgüsü sazişlərinin xarici şirkətlər ilə imzalanması  və bu sazişlərin təsdiqi prosesinin  ictimaiyyətə açıq şəkildə  həyata keçirilməsi neft sərvətinin idarə edilməsində şəffaflığın qurulması istiqamətində ilk addım oldu. Eyni zamanda xarici investorlar  üçün yaradılmış əlverişli şərait  beynəlxalq standartların və şəffaf idarəetmə üsullarının  tətbiqinin əsasını təşkil etmişdir. Dünya sisteminə uğurlu inteqrasiya neft gəlirlərinin idarə edilməsi sahəsində iqtisadiyyatda ən yaxşı təcrübələrin tətbiqinə yol açdı.
                        Neft və qazın satışından  əldə olunan gəlirlərin toplanaraq səmərəli idarə edilməsi, həmin vəsaitlərin qabaqcıl sahələrin inkişafına və sosial-iqtisadi baxımdan mühüm əhəmiyyət kəsb edən layihələrin  həyata keçirilməsinə yönəldilməsi məqsədilə  1999-cu ildə Heydər Əliyevin qərarı ilə Dövlət Neft Fondu yaradıldı. Yaradılarkən  271 milyon ABŞ dollarına bərabər olan Neft Fondunun aktivlərinin həcmi on il sonra 1,5 milyard  ABŞ dollarını keçmişdir. Dövlət Neft Fondunun yaradılması neft gəlilərinin idarə edilməsinin ən yaxşı təcrübəsidir  və bu təcrübə Azərbaycanda tətbiq edildi.
  Azərbaycanda  mövdud olan iqtisadi və sosial problemlər, o cümlədən Ermənistanın təcavüzü nəticəsində bir milyondan artıq qaçqın və məcburi köçkünün üzləşdikləri  sosial-məişət  çətinlikləri və sərbəst maliyyə resurslarının məhdudluğu ölkədə  investisiyalara böyük tələb yaratmışdır. Bununla əlaqədar olaraq, Azərbaycan Neft Fondu  yaradılarkən neft gəlirlərinin gələcək nəsillər üçün toplanması ilə yanaşı, bugünkü nəsillərin problemlərinin həlli üçün də istifadə edilməsini nəzərdə tutan bir model seçilmişdir.
    Millineft strategiyasının uğurla reallaşması şəraitində iqtisadiyyatın lokomotivi olan neft sektorunun inkişafı ölkənin digər sahələrinə güclü təkan verdi. Bu hədəflərə çatmaq, Azərbaycanın sosial-iqtisadi inkişafının sürətləndirilməsi məqsədilə ölkədə bir sıra mühüm addımlar atılmış, genişmiqyaslı sosial-iqtisadi tədbirlər planı hazırlanmışdır. Qısa müddət ərzində çoxsaylı dövlət proqramları qəbul edilmiş, infrastruktur sahələrin, sahibkarlığın, ölkədə işgüzarlığın mühitin inkişaf etdirilməsi və məşğulluğun artırılması  istiqamətində mühüm tədbirlər aparılmışdır. Azərbaycan Respublikası Prezidentinin 2004-cü il 11 fevral tarixli fərmanı ilə ölkəmizin iqtisadi inkişafına təkan vermiş “Azərbaycan Respublikası regionlarını sosial-iqtisadi inkişafı üzrə Dövlət Proqramı (2004-2008-ci illər)” qəbul edildi. Bu proqramın  həyata keçirilməsi nəticəsində bölgələrin inkişafına, o cümlədən infrastruktur sahələrin genişlənməsinə, sosial obyektlərin və yeni iş yerlərinin yaradılmasına, əhalinin həyat səviyyəsinin daha da yaxşılaşdırılmasına təkan verildi. Proqramın icrası dövründə 27 mindən artıq yeni müəssisə yaradılıb və 71,5 %-i daimi olmaqla 766 min yeni iş yeri açılmışdır. Yeni müəssisələrin 40 %-ə qədəri, yeni iş yerlərinin 80 %-i regionlarda yaradıldı.
     Son illər ərzində Prezident İlham Əliyevin rəhbərliyi altında Azərbaycanın bütün sahələrində  sıçrayışlı inkişaf  əldə  edilmiş və bu inkişaf  istehsalın və investisiyaların həcminin artmasına, büdcə imkanlarının  genişlənməsinə, əhalinin maddi rifah halının yaxşılaşmasına əhəmiyyətli təsir göstərib. Maliyyə imkanlarının  artmasının nəticəsi olaraq dövlət  büdcəsinin xərcləri 2000-ci ildəki 763,8 milyon manatdan 2009-cu ildə 12,4 milyard manata qədər artmışdır.
     Azərbaycanın malik olduğu neft ehtiyatları hesabına ölkədə formalaşan  güclü neft sektoru ilə bərabər tarazlı iqtisadiyyatın qurulması və dinamik qeyri neft sektorunun inkişaf etdirilməsi kimi məsələlər yeni prioritet vəzifəyə çevrildi.
     Neft sektorunda əldə edilən gəlirlərin iqtisadiyyatın qeyri-neft sahələrinin  inkişafına, bu sahələrdə mövcud  müəssisələrin maddi və texnoloji bazasının yeniləşməsinə investisiya qoyuluşlarının təşviqi məqsədilə dövlət başçısı tərəfindən digər önəmli bir qərar qəbul edildi – 2006-cı il 30 mart tarixli Sərəncamı ilə “Azərbaycan İnvestisiya Şirkəti”  Açıq Səhmdar Cəmiyyəti yaradıldı  və Şirkətin ilkin nizamnamə kapitalı Dövlət Neft Fondunun vəsaiti hesabına formalaşdırıldı. Şirkətin investisiya fəaliyyətinin məqsədini əsasən ölkə iqtisadiyyatının  qeyri-neft sahələrində fəaliyyət göstərən səhmdar  cəmiyyətlərin və digər kommersiya  təşkilatların  nizamnamə kapitalındakı  iştirak payını, o cümlədən səhmlərini almaqla müddətli investisiya qoyuluşunun həyata keçirilməsi təşkil edir.
     Ölkənin durmadan artan maliyyə imkanları hesabına eyni zamanda beynəlxalq əhəmiyyətli strateji  infrastruktur  layihələri uğurla  həyata keçirilir ki, bu layihələr təkcə Azərbaycanın deyil, bütövlükdə  regionun  nəqliyyat infrastrukturunun  modernləşdirilməsinə şərait yaradır. Bu layihələrdən biri olan və Dövlət Neft Fondunun maliyyələşdirdiyi  layihələr sırasında mühüm yer tutan Bakı-Tbilisi-Qars yeni dəmir yolunun  inşası layihəsi Azərbaycanın regionda siyasi nüfuzunun güclənməsinə təkan verməklə bərabər,  respublikanın  Qərbə doğru inteqrasiyasına və Azərbaycan, Gürcüstan və Türkiyə  respublikaları arasında mövcud olan siyasi və iqtisadi  münasibətlərin  inkişafına şərait yaradacaqdır.
      Davamlı iqtisadi inkişaf  ən zəruri makroiqtisadi göstəricilərdən biri olan adambaşına düşən ÜDM-in həcmində özünü aydın şəkildə göstərmişdir. Bu göstərici 2003-cü ildə 880,8 manatdan  2009-cu ildə 5040,6 manata qədər yüksəlmişdir. Neft sektoru ilə bərabər qeyri-neft sektorunun inkişafında da əhəmiyyətli sıçrayış qeydə alınıb. Belə ki, qeyri-neft ÜDM-in həcmi 2000-ci ildə 3,1 milyard manat təşkil etdiyi halda 9 ildə bu göstərici təqribən 6 dəfə artaraq 17,8 milyard manata  çatmışdır.
     Ötən bir neçə ilin iqtisadi nəticələri göstərir ki, ölkənin iqtisadi inkişafında özəl sektorun rolu durmadan artır. Belə ki, sənaye məhsulunun  22,7 faizi dövlət müəssisələrində, 77,3 faizi özəl bölmələrdə istehsal edilmişdir.
     Ölkənin artan maliyyə potensialı sayəsində iqtisadiyyata kredit qoyuluşlarının həcmi əhəmiyyətli dərəcədə genişlənmişdir. Statistik  məlumatlara  əsasən, 2001-ci ildə kredit qoyuluşlarının ümumi həcmi 486,2 milyon manat təşkil etdiyi halda, 2009-cu ildə bu rəqəm 8,4 milyard manata çatmışdır. Dövlət investisiyaları  ilə bərabər qeyri-neft sektoruna sərmayə qoyuluşlarının  həyata keçirilməsində bank kreditlərinin rolu da ildən ilə artır.
     Əhalinin pul gəlirlərinin artması, eyni zamanda makroiqtisadi sabitliyin dayanıqlığı, bank sektorunda aparılan islahatlar, əmanətlərin sığortalanması fondunun həcminin ildən ilə artması əhalini də banklara olan etimadının artmasına şərait yaratmışdır. Belə ki, 2001-ci ildə 413 milyon manat təşkil edən əhalinin banklara olan əmanətlərinin həcmi 2009-cu ildə 4,6 milyard manata çatmış və yaxud ÜDM-in təqribən 10%-ni təşkil etmişdir.
     Qeyri-neft sahələrinin inkişafı ilk növbədə ölkədə makroiqtisadi sabitliyin qorunmasını tələb edir. Ölkədə son illər ərzində yaradılmış inkişaf bazası, o cümlədən strateji valyuta  ehtiyatları və bu resurslardan səmərəli istifadə  olunması siyasəti dünyanı əhatəsinə almış qlobal böhrana qarşı aparılan tədbirlərin uğurla nəticələnməsinə  və eyni zamanda  qarşıya çıxan iqtisadi problemlərin tez bir zamanda aradan qaldırılmasına şərait yaradır. Bununla əlaqədar  ölkə iqtisadiyyatı  davamlılıq nümayiş etdirərək  artım tempini və əldə olunmuş sosial inkişaf  səviyyəsini  qoruya bilmişdir. Hökümətin həyata keçirdiyi antiinflyasiya tədbirləri və çevik monetar siyasəti sayəsində inflyasiyanın səviyyəsi 2009-cu ildə 1,5%-ə qədər azalmış, milli valyutanın məzənnəsi sabit səviyyədə saxlanmışdır.
     Prezident İlham Əliyevin həyata keçirdiyi qətiyyətli iqtisadi siyasəti nəticəsində ölkə iqtisadiyyatında hökm sürən  makroiqtisadi sabitlik, ÜDM-in istehsalında əldə olunmuş sabit artım tempi, bank, maliyyə və digər sahələrin göstərdiyi yüksək iqtisadi nəticələr onu deməyə əsas verir ki, keçid dövrü artıq  başa çatmışdır  və Azərbaycan  bazar iqtisadiyyatı prinsiplərinə əsaslanan ölkədir. Bununla əlaqədar hazırda özəl sektorun və bütövlükdə qeyri-neft sahələrinin inkişafı  hökümətin yeni prioritetini təşkil etməkdədir.
     Qeyri-neft sektorunu inkişaf etdirərkən, ölkədə ənənəvi sahələr ilə bərabər  yeni iqtisadi sahələrin, xüsusilə də idxalı əvəzləyəcək və eyni zamanda əlavə dəyərin yaradılmasında payı çox olan sahələrin inkişaf etdirilməsi istiqamətində mühüm addımlar atılmalıdır. İdxal olunan malların ölkə daxilində istehsalının stimullaşdırılması idxaldan asılılığın maksimum azaldılmasına imkan verəcək, ixrac yönümlü  qeyri-neft sahələrinin inkişafı isə ölkəyə valyuta daxilolmalarının artmasına şərait yaradacaqdır.
     Azərbaycanın dünya təsərrüfat sisteminə inteqrasiyası milli istehsal sahələrinin rəqabət qabiliyyətinin artırılmasını tələb edir. Neft sektorunda  olduğu kimi, qeyri-neft sektoruna xarici investisiyaların cəlb edilməsi  və bu məqsədlə ölkədə əlverişli və dinamik tənzimlənən biznes mühitinin formalaşdırılması  bu sektorda  sıçrayışlı inkişafa təkan verəcəkdir. Eyni zamanda xarici investorların iştirakı ilə  istehsal yönümlü birgə layihələrin həyata keçirilməsi  ölkədə qeyri-neft sahələrinin inkişafına, ixrac yönümlü məhsul istehsalının artımına şərait yaradacaqdır. Azərbaycan  İnvestisiya  Şirkətinin və Azərbaycan  İnvestisiya və İxracın Təşviqi Fondunun bu istiqamətdəki fəaliyyəti xüsusi əhəmiyyətə malikdir.
     Qeyri-neft sektorunun inkişafı eyni zamanda sahibkarlığın inkişafını stimullaşdıran tədbirlərin artırılmasını  tələb edir. Bu məqsədlə dövlət tərəfindən sahibkarlara güzəştli kreditlərin verilməsi prosesinin  intensivləşdirilməsi ölkədə həm özəl biznesin, eyni zamanda. Müvəkkil bankların inkişafına şərait yaradacaqdır. Hüquqi şəxslərin qeydiyyatı üçün “vahid pəncərə” prinsipinin tətbiqi, sadələşdirilmiş vergitutma, o cümlədən elektron vergiödəmə sisteminin tətbiqi biznes mühitini daha da yaxşılaşdiracaqdır.
    Əlverişli biznes mühitinin inkişafı eyni zamanda müasir təhsil almış və xarici təcrübəni ölkədə tətbiq etməyə qadir olan ixtisaslı kadrların hazırlanmasını tələb edir. Dövlət Neft Fondunun vəsaiti hesabına  maliyyələşdirilən Azərbaycan Respublikasının prezidenti İlham Əliyevin sərəncamı ilə təsdiq edilmiş “2007-2015-ci illərdə Azərbaycan gənclərinin xarici ölkələrdə təhsili üzrə Dövlət Proqramı”nın icrası “qara qızılın insan kapitalına çevrilməsi” ideyasının reallaşmasına və ölkəmizdə  müasir tələblərə cavab verən kadr potensialının formalaşmasına şərait yaradacaqdır. Bu proqram  çərçivəsində Neft Fondunun vəsaiti hesabına xaricdə təhsili maliyyələşdirilmiş tələbələrin sayı hal-hazırda 500 nəfərə çatıb və bu say ildən ilə artacaqdır. Xaricdə təhsil almış Azərbaycan  gənclərinin təcrübəsində  təkcə dövlət sektorunda  deyil, eləcə də özəl sektorda istifadə edilməsi ölkədə müasir  biznes mühitinin formalaşmasına  və müasir idarəetmə üsullarının  geniş tətbiqinə şərait yaradacaqdır.
     Dövlətin maliyyə imkanlarının artması  Azərbaycanda ekoloji  problemlərin həlli üçün də geniş imkanlar açmışdır. Bu baxımdan  Azərbaycan Respublikasında  ekoloji vəziyyətin yaxşılaşdırılmasına dair 2006-2010-cu illər  üçün Kompleks Tədbirlər Planının və  “Azərbaycan Respublikasında  alternativ  və bərpa olunan enerji mənbələrindən istifadə olunması üzrə  Dövlət Proqramı”nın  təsdiq edilməsi, eyni zamanda 2010-cu ilin Azərbaycanda ekologiya ilinin elan edilməsi ölkədə uzun illər ərzində həllini gözləyən ekoloji problemlərin aradan qaldırılmasına və eyni zamanda ətraf mühitin yaxşılaşdırılmasına, əhalinin həyat səviyyəsinin yüksəldilməsinə və bununla da ölkədə yüksək standartların tətbiqinə şərait yaradan strateji addımlar sayılır.
       Uğurla həyata keçirilən iqtisadi siyasət sayəsində ölkə modernləşdirmə xətti ilə yüksək templərlə  inkişaf edir və hal-hazırda formalaşmış iqtisadi bazar  maliyyə resursları, insan kapitalı imkan verir ki, növbəti illərdə  Azərbaycan dövləti qarşıda duran yeni hədəflərə doğru sürətlə addımlasın.
   Mövzu   23 : Səhiyyənin  inkişafı
   Cənab  Prezidentimiz  İlham  Əliyevin  elmin  inkişafına  dair  göstərişləri  və  qəbul  etdiyi  qərarlar  müstəsna  əhəmiyyət  kəsb  edir. Vaxtında  qəbul  edilmiş  qərarlar  gənclərin, xüsusilə  gənc  alimlərin  sosial  vəziyyətinin  də  yaxşılaşmasına  öz  müsbət  təsirini  göstərir  ki, bu  da  daha  fundamental  tədqiqatların  aparılmasını  stimullaşdırır. 2009-cu  il  yaddaşlarda  Azərbaycan  dövlətinin  elm, innovasiya  və  XXI  əsrin  milli  intelektual  potensialını  səfərbər  etmək  baxımından  tarixi  əhəmiyyətli  dövlət  qərarlarının  qəbul  edildiyi   il  kimi  qalacaqdır. Ona  görə  ki, elmin  inkişafına  və  bu  sahədə  problemlərin  kompleks  həllinə  xidmət  etməyə  yönəlmiş  bir  sıra  mühüm  sənədlər  məhz  2009-cu   ildə imzalanmışdır. Bunlardan  4  may  2009-cu  il  tarixli  “ 2009-2015-ci  illərdə  elmin   inkişafı  üzrə  Milli  Strategiya”nı  və  “ Azərbaycan  Respublikasında  2009-2015-ci  illərdə  elmin   inkişafı  üzrə  Milli  Strategiyanın   həyata  keçirilməsi  ilə  bağlı  Dövlət  Proqramı”nı , 22 may  2009-cu  il  tarixli  “ 2009 2013-cü  illərdə  Azərbaycan  Respublikasının  ali  təhsil   sitemində  islahatlar  üzrə  Dövlət  Proqramı”nı, 21  oktyabr  2009-cu  il  tarixli   Azərbaycan  Respublikasının  prezidenti  yanında   “ Elmi  İnkişaf  Fondu”nun  yaradılması  haqqında  sənədi  qeyd  etmək  olar. 
    Qeyd  edilənlər  bir  daha  onu  göstərir  ki, qlobal  böhranın  təsirlərindən  minimal  itki  ilə   çıxmağı  bacaran  Azərbaycanı  bundan  sonra  iqtisadi  sahədə  dinamik  inkişaf  mərhələsi  gözləyir. Bu  inkişafı  şərtləndirən  digər  əsas  amillərdən  biri  isə  ölkəmizdə  zamanın  nəbzinə  uyğun   sosial-iqtisadi  islahatların  aparılmasıdır. Prezident  İlham  Əliyev  bununla  bağlı  bildirmişdir: “ Azərbaycanda  aparılan  sosial-iqtisadi  islahatlar  ölkəmizi  hərtərəfli  inkişaf  etdirməyə  imkan  yaradır. Dünya  iqtisadiyatının  tərkib  hissəsi  olan  ölkəmizdə  2009-cu  ildə  çox  düzgün  və  vaxtında  atılmış  addımlarla  iqtisadi  maraqlarımızı  qoruya  bildik, insanların  rifah  halının  pisləşməsinə  yol   vermədik. Əksinə, 2009-cu  ildə  Azərbaycan  əhalisinin  sosial  vəziyyəti daha  da  yaxşılaşdı. Qarşıda   duran   bütün  infrastruktur  layihələri, sosial  proqramlar  icra  edildi”. 
    Xəstəliklərin  vaxtında  aşkar  edilməsi  və  onlara  nəzarət  sisteminin  yaradılası  məqsədi  ilə  Səhiyyə  Nazirliyinin   24  oktyabr  2007-ci  il  tarixli   100  saylı  əmri  ilə  “ Tədbirlər   Proqramlarına  daxil  edilmiş  xəstəliklərin  ilkin  aşkarlanması hallarının qeydiyatı  vərəqi”  vahid  registr forması  təsdiq  edilmişdir.
    Ölkəmizdə  endokrinoloji   xəstəliklərdən, xüsusilə  şəkərli  diabetdən  əziyyət  çəkənlərə yardım etmək  məqsədilə, həmçinin   Ümumdünya  Səhiyyə  Təşkilatının ( ÜST )  şəkərli  diabet  xəstələrinin  sayının  artacağı  haqqında  proqnozunu   nəzərə  alaraq, 2003-cü  il  dekabrın  23-də  “Şəkərli  diabet  xəstəliyinə  tutulmuş  şəxslərə  dövlət  qayğısı  haqqında”  Qanun  qəbul  edilmiş  və  Respublika  Prezidenti  cənab  İlham  Əliyevin  2004-cü  ilin  14  fevral  tarixli   fərmanı  da  təsdiq  edilmişdir. Bu  fərmanın  icrası  məqsədi  ilə  “ Şəkərli diabet  üzrə  Dövlət  Proqramı”  hazırlanaraq, Azərbaycan  Respublikası  Nazirlər  Kabinetinin  qərarı  ilə  təsdiq  edilmişdir. Hazırda  proqramın  yerinə  yetirilməsi  istiqamətində  məqsədyönlü  tədbirlər  həyata  keçirilir. Aparılan  tədbirlər  nəticəsində  şəkərli  diabet  xəstələrin  sayı  artmışdır. Dövlət  Proqramı  çərçivəsində  xəstələr  şəkərə  qarşı  dərmanla  preparatları  ilə  təmin  olunurlar. Bununla  yanaşı, onlara  özüyoxlama  vasitəsi  olan  qlükometr  və  test  çubuqları  pulsuz  paylanılır. Eyni  zamanda, şəkərli  diabet  xəstələrinin  müayinə  və  müalicəsində  müstəsna  əhəmiyyəti   olan  qlikozişləmiş  hemoqlobinin  təyin  edilməsi  məqsədi  ilə  endok   yardım  göstərən  tibbi  müəssisələri  ekspres  analizator  və  striplərlə  təmin  edilmişdir.
    23  may  2006-cı  il  tarixində  Milli  Məclis  tərəfindən  onkoloji  xəstələrə  ixtisaslaşdırılmış  tibbi  və  sosial  yardım  göstərilməsinin  hüquqi  əsaslarının  müəyyən  edən  “ Onkolojo  yardım  haqqında”  Azərbaycan  Respublikasının  Qanunu  qəbul  edilmiş  və  2   avqust  2006-cı  il  tarixdə  Azərbaycan  Respublikası  Prezidentinin  442  nömrəli  Fərmanı  ilə  imzalanmışdır. Bu  Qanunun  icrası  ilə  əlaqədar  “ Onkoloji  xəstələrin  həyatı  vacib  şiş  əleyhinə  preparatlarla  təminatı  üzrə  Dövlət  Proqramı”  işlənib  hazırlanmış  və  Nazirlər  Kabinetinin  19  iyul  2006-cı  il  tarixli  178  saylı  Qərarı  ilə  təsdiq  edilmişdir. Bu  sahədə  imzalanmış  Prezident  fərmanın  icrasını  təmin  etmək  məqsədilə  Nazirlər  Kabineti  tərəfindən  onkoloji  xidmətin  fəaliyyətini  tənzimləyən  5  normativ  akt  təsdiq  edilmişdir. Proqram  qəbul  edildikdən  sonra  onkoloji  xidmətə  ayrılan  vəsait  3  dəfə  artırılmış, onkoloji  yardım  göstərən  tibb  müəssisələrinin  maddi-texniki  bazası  yaxşılaşdırılmışdır.
    1  iyun  2006-cı il  tarixdə  Azərbaycan  Respublikasının  Prezidenti  cənab  İlham  Əliyev   tərəfindən Milli  Onkologiya  Mərkəzinin  yeni  korpuslarının  tikilməsinə  təməl  daşı  qoyulmuşdur. Hazırda  yeni  binanın tikintisi  başa  çatdırılmış  və  istifadəyə  verilmişdir. Rəqəmsal  rentgen  cihazları, kompyuter  tomoqrafiya  və  nüvə-maqnit  rezonans  qurğuları, xətti  gücləndirici, mammoqraf  fəaliyyət  göstərir. Mərkəz  mobil  diaqnostik  komplekslə  də  təmin  edilmişdir  ki, bu  səyyar qurğu  bölgələrdə    onkoloji  xəstələrin aşkar  edilməsi  üçün  geniş  imkanlar  yaradır. 
   2002-ci  ildə  Aərbaycan  Tibb  Universitetinin  stomotoloji  klinikası  yaradılmışdır. 2007-ci  ilin  iyul  ayında  isə  həmin  Universitetin  ən  müasir  tibb  avadanlığı  təchiz  olunmuş  onkoloji  klinikası  istifadəyə  verilmişdir.
   Səhiyyə  və tibb  elminin  öndə  gedən  sahəsi  sayılan  cərrhiyyənin  Azərbaycanda  böyük   tarixi, zəngin  keçmişi, öz  ənənələri  vardır.Təcili  və  təxirəsalınmaz   cərrhi  xidmətin  optimal  təşkili  və  işinin  yaxşılışdırılması  səhiyyə  qarşısında  duran  ən  mürəkkəb  problemlərdəndir. Bu  səbəbdən  də  bu  növ  cərrahi  yardım  göstərən  tibb  müəssisələrinin  imkanlarının  artırılmasına  xüsusi  diqqət  yetirilir. Bakı  Şəhər  Kliniki  Tibbi  Mərkəzin, Sumqayıt  şəhər  təcili  yardım  xəstəxanalarının  rekonstruksiya  və  əsaslı  təmirindən  sonra  ən  müasir  tibbi  avadanlıqlarla  təchizatı  və  əhalinin  xidmətinə  verilməsi  də  məhz  bu  kompleks  tədbirlər  sisteminə  aiddir. 
    Ölkəmizdə  narkoloji  xidmət  Azərbaycan  Respublikasının  “ Narkoloji  xidmət  və  nəzarət  haqqında”  Qanunun  və  Azərbaycan  Respublikası  Prezidentinin  28  iyun  2007-ci  il  tarixli  Sərəncamı  ilə  təsdiq  edilmiş  ab  vasitələrin, psixotrop  maddələrin  və  onların  prekursorlarının  qanunsuz  dövriyyəsi  və  narkomanlığın  yayılması  ilə  mübarizə  üzrə  “ 2007-2012-ci  illəri  Proqramı”nın  tələblərinə  uyğun  qurulmuşdur. 
    Əhaliyə  göstərilən  təcili  və təxirəsalınmaz  tibbi  yardımın  keyfiyyətinin  və  səmərəliliyinin  artırılması  məqsədi  ilə  Respublika  Prezidentinin  20  fevral  2007-ci  il  tarixli  Sərəncamı  ilə  bu   xidmətə  əlavə  olaraq  12 milyon  manat   vəsait  ayrılmışdır. Cənab  Prezidentin  30  dekabr  2007-ci  il  tarixli  Sərəncamı  əsasən, təcili  və  təxirəsalınmaz  tibbi  yardım  xidmətində  çalışan  işçilərin  vəzifə  maaşları  2  dəfə  artırılmışdır.
    
           


